
ᑕᒪᕐᒥᒃ ᐱᔪᓐᓇᐅᑎᑕᐅᔪᑦ ᐸᐸᑕᐅᕗᑦ. ᐊᑐᖅᑕᐅᓂᕐᒥ ᓇᓕᐊᑐᐃᓐᓇᖅ ᐃᓚᖓᓐᓂ ᐆᒥᖓ ᑎᑎᕋᖅᑕᐅᓯᒪᓂᐅᔪᒥ 
ᓴᖅᑭᑎᑕᐅᒃᑲᓐᓂᕐᓂᖓᓂ, ᓇᒃᓯᐅᔾᔭᐅᓗᓂ ᖃᓄᑐᐃᓐᓇᖅ ᐋᖅᑭᒃᓯᒪᓗᓂ ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᒃᑯᑦ, 
ᖃᕋᓴᐅᔭᑎᒍᑦ, ᐊᐅᓚᓂᐅᔪᒥ, ᐊᔾᔨᓕᐅᖅᑕᐅᓂᖓᓂ, ᓂᐱᓕᐅᖅᑕᐅᓂᖓᓂ, ᐅᕝᕙᓘᓐᓃᑦ ᐊᓯᐊᒎᖅᑐᒥ, ᐅᕝᕙᓘᓐᓃᑦ 
ᑐᖅᑯᖅᑕᐅᓗᓂ ᐅᑎᖅᑎᒐᒃᓴᐅᔪᒥ ᐱᓕᕆᔾᔪᓯᐅᔪᒥ, ᑎᑎᕋᖅᓯᒪᔪᒥ ᐊᖏᖅᑕᐅᓯᒪᓇᓂ ᑎᑎᕋᖅᑎᐅᔪᒥ, ᓱᕋᐃᓂᐅᕗᖅ 
ᐊᔾᔪᐊᖅᑕᐅᔾᔭᐃᒃᑯᒻᒥ ᒪᓕᒐᖓᓐᓂ.

ᑐᕌᖅᑎᑕᐅᔪᖅ
ᑖᓐᓇ ᐅᖃᓕᒫᒐᖅ ᑐᕌᖅᑎᑕᐅᕗᖅ ᕿᑭᖅᑕᓂ ᐃᓄᖏᓐᓄᑦ. ᐳᐃᒍᖅᑕᐅᓚᐅᖅᓯᒪᖁᙱᓚᕗᑦ ᑕᐃᔅᓱᒪᓂᑕᐃᑦ ᓂᐱᕗᓪᓗ 
ᓴᙱᔫᒃᑲᓐᓂᖁᓪᓗᒍ.

ᐆᒥᖓ ᐅᓂᒃᑳᓕᐊᒥ ᒥᒃᓵᓄᑦ  
(2024−ᒥ ᑎᑎᕋᖅᑕᐅᓂᐅᔪᖅ)
ᐅᓇ ᐅᓂᒃᑳᓕᐊᖅ ᓯᕗᓪᓕᕐᒥ ᓴᖅᑭᑎᑕᐅᓚᐅᖅᐳᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ (QIA) ᐅᓂᒃᑳᓕᐊᓂᑦ 
ᑎᑎᕋᖅᑕᐅᒋᐊᙵᖅᑐᓂ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ (QTC) 2010−ᒥ ᐊᒻᒪ ᓴᖅᑭᑎᑕᐅᓪᓗᓂ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂᑦ 2013−ᒥ. 2024−ᒥ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᓄᑖᙳᕆᐊᖅᑎᑦᑎᓚᐅᖅᐳᑦ ᐅᓂᒃᑳᓕᐊᓂᑦ 
ᐃᓕᓯᒃᑲᓐᓂᖅᖢᑎᒃ ᐊᑖᓂ ᓇᓗᓇᐃᖅᓯᔾᔪᑕᐅᔪᓂ, ᐋᖅᑭᒋᐊᖅᓯᓪᓗᑎᒃ ᑕᒻᒪᖅᓯᒪᔪᓂ ᐃᓂᐅᔪᓂ ᐊᑎᓪᓚᕆᖏᓐᓂ, ᒥᑭᑦᑐᓂ 
ᐋᖅᑭᒋᐊᖅᓯᓪᓗᑎᒃ ᑕᒻᒪᖅᓯᒪᔪᓂ ᐅᖃᐅᓯᐅᔪᒥ ᐊᒻᒪ ᐅᖃᐅᓯᕐᓂ ᐋᖅᑭᒃᓯᒪᓂᖏᓐᓂ, ᑕᒻᒪᖅᓯᒪᔪᓂ ᐋᖅᑭᒃᓱᐃᓪᓗᑎᒃ ᓄᓇᙳᐊᓂ, 
ᐊᒻᒪ ᐊᓯᔾᔨᖅᓯᓪᓗᑎᒃ ᐃᓚᖏᓐᓂ ᐊᔾᔨᙳᐊᓂ. ᐃᓄᒃᑎᑐᑦ ᑎᑎᕋᖅᓯᒪᓂᐅᔪᓂ ᐃᓕᓯᓚᐅᖅᐳᑦ ᐊᑖᓂ ᓇᓗᓇᐃᖅᓯᔾᔪᑕᐅᔪᓂ. 

ᓇᐃᑦᑐᒥᒃ ᐱᒋᐊᕈᑎᖓ ᐊᒻᒪ ᐱᒋᐊᕈᑎᖓᑕ ᑎᑎᕋᖅᓯᒪᓂᖏᑦ 2013−ᒥ ᑎᑎᕋᖅᑕᐅᓯᒪᓂᐅᔪᒥ ᓇᓂᔭᐅᔪᓐᓇᖅᐳᑦ ᐃᓱᐊᓂ 
ᐅᓂᒃᑳᓕᐊᒥ ᑐᓂᓯᓂᕐᒥ ᖄᒃᑲᓐᓂᐊᒍᑦ ᑎᑎᕋᖅᓯᒪᓂᐅᔪᒥ.

ᓴᖅᑭᑎᑦᑎᓂᕐᒥ ᐃᒡᓗᓕᖕᒥ
ᐃᒡᓗᓕᒃ ᐅᖓᑖᓄᑦ 1,500 ᐃᓄᖃᖅᑎᓪᓗᒍ ᑐᒡᓕᕆᔭᐅᔪᖅ-ᐊᖏᓂᖅᐹᒧᑦ ᓄᓇᓕᐅᔪᒧᑦ ᕿᑭᖅᑖᓘ ᐊᕕᒃᑐᖅᓯᒪᓂᐊᓂ, 
ᑭᓯᐊᓂ ᑭᖑᓪᓕᖅᐹᖑᓚᐅᖅᑐᖅ ᑕᐃᔭᐅᓪᓗᓂ “ᐊᖏᕐᕋᖅ” ᓄᓇᓖᑦ ᐃᓄᖏᓐᓄᑦ. ᐊᔾᔨᒋᔭᐅᒐᓂ ᐊᒥᓱᓄᑦ ᐊᓯᖏᑎᑐᑦ 
ᓄᓇᓕᖕᓂ ᐅᑭᐅᖅᑕᖅᑐᒥ, ᐊᒥᓱᑦ ᐃᒡᓗᓕᖕᒥ ᐃᓚᒌᑦ ᓄᓇᖃᓚᐅᖅᑐᑦ ᐃᓚᒌᑦ ᓄᓇᒋᕙᒃᑕᖏᓐᓂ ᑎᑭᒐᓱᐊᖅᑎᓪᓗᒋᑦ 
ᐊᕐᕌᒍᖏᑦ 1960s.1 

ᕼᐊᒻᓕᖓᑦ ᐃᓂᖃᖅᑐᖅ ᐊᒥᑦᑐᕐᒥ, ᓂᒋᐊᓂ Fury ᐊᒻᒪ Hecla Strait, ᑕᒫᓂ 70 ᑭᓛᒥᑕ ᐅᐊᖕᓇᖓᓂ ᓴᓂᕋᔭᐅᑉ, 400 
ᑭᓛᒥᑕ ᒥᑦᑎᒪᑕᓕᖕᒥᑦ ᐊᒻᒪ 850 ᐅᐊᖕᓇᐅᑉ ᐱᖓᕐᓇᖅᐸᓯᐊᓂ ᐃᖃᓗᐃᑦ. ᐱᔨᑦᓯᕋᐅᑎᖃᓚᐅᖅᑎᓐᓇᒍ ᐊᒻᒪ ᐃᓄᐃᑦ 
ᐃᓂᒋᔭᖓᓃᑦᑎᓪᓗᒋᑦ ᒫᓐᓇ ᕼᐊᒻᓚᖃᕐᕕᐅᔫᑉ, ᐃᒡᓗᓕᒃ, ᑐᑭᖃᖅᑐᖅ “ᑕᐃᑲᓂ ᐃᒡᓗᑕᓕᒃ”, ᐊᑦᑎᖅᑕᐅᓚᐅᖅᑐᖅ 
ᑲᑎᖅᓱᖅᓯᒪᔪᓂᒃ ᑲᑎᓯᓚᐅᖅᑎᓐᓇᒋᑦ ᐃᒡᓗᑐᖃᕕᓂᕐᓂᒃ ᑲᓇᓐᓇᖓᓂ ᒫᓐᓇ ᓄᓇᓕᐅᔫᑉ.2 ᑖᓐᓇ ᐊᑎᖓ 
ᐊᑐᓕᖅᑎᑕᐅᓚᐅᖅᑎᑐᖅ ᐃᒡᓗᓕᐅᑉ ᓄᕗᐊᓄᑦ ᐊᒻᒪ ᐃᒡᓗᓕᒃ ᕿᑭᖅᑕᖓᓄᑦ. ᑖᓐᓇ ᓯᕗᕌᓂ ᐃᒪᖅ ᕼᐊᒻᓚᒃᑯᑦ 
ᑕᐃᔭᐅᓚᐅᖅᑐᖅ Turton Bay ᑎᑭᒐᓱᐊᕐᓂᖏᓐᓂ ᐊᕐᕌᒍᑦ 2000 ᕿᓈᔭᒃᑎᕕᓂᕐᓄᑦ. ᑕᐃᔭᐅᓕᖅᑐᖅ ᐃᒃᐱᐊᕐᔪᑦ - 
ᐃᒃᐱᐊᕐᔪᒃᑎᑐᑦ - ᐃᓄᐃᑦ ᑕᐃᓯᔾᔪᑎᑐᖃᖓᑦ. 

ᐅᓪᓗᒥ, ᐃᓄᐃᑦ ᑖᒃᑯᓇᓂ ᕼᐊᒻᓚᒃᑯᓐᓃᑦᑐᑦ ᑕᐃᔭᐅᒐᔪᒃᑐᑦ ᐃᒡᓗᓕᖕᒥᐅᑦ, ᑭᓯᐊᓂ ᑭᖑᓂᑦᑎᓐᓂ ᑕᐃᔭᐅᓂᖓ ᑕᒪᑐᒪ 
ᐊᕕᒃᑐᖅᓯᒪᓂᐅᔫᑉ ᐃᓄᖏᑦ ᐊᒥᑦᑐᕐᒥᐅᑦ, ᑲᑎᒪᓪᓗᑎᒃ ᐅᑎᖅᑕᕋᖅᐸᓚᐅᖅᑐᑦ ᒥᑦᑎᒪᑕᓕᐅᑉ ᒥᒃᓵᓄᑦ. ᑕᒪᒃᑯᐊ ᓂᒋᐊᓃᑦᑐᑦ 
ᐊᕕᒃᑐᖅᓯᒪᓂᐅᔫᑉ ᐊᑕᓂᖅᓴᐅᓪᓗᑎᒃ ᓇᐅᔮᑦ ᐃᓄᖏᓐᓄᑦ, ᑕᐃᔭᐅᔪᑦ ᐊᕐᕕᓕᒡᔪᐊᕐᒥᐅᑦ. ᐊᕙᓗᔭᐅᓯᒪᔪᑦ ᑕᕆᐅᕐᒧᑦ, ᓄᓇᔪᑦ 
ᐊᒻᒪ ᓯᑯᖏᓐᓄᑦ ᑕᒪᑐᒪ ᐊᕕᒃᑐᖅᓯᒪᓂᐅᔫᑉ ᐊᒻᒪ ᐃᒥᖕᓄᑦ, ᐊᖑᓇᓱᖕᓂᒃᑯᑦ, ᐅᖃᐅᓯᒥᒍᑦ, ᐃᓕᖅᑯᓯᒃᑯᑦ ᐱᓕᕆᐊᒥᑎᒍᑦ, 
ᐃᓚᒌᖕᓂᒃᑯᑦ ᐊᒻᒪ ᐊᕙᑎᒥᓂᒃ ᑐᑭᓯᐊᓂᒃᑯᑦ.

ᐊᑐᖅᑕᓂᖓ ᐊᒻᒪ ᐃᓂᒋᔭᐅᓂᖓ ᑕᒪᑐᒪ ᓄᓇᐅᑉ ᑕᐅᕗᖔᓘᖅᓯᒪᔪᑦ ᑭᖑᓂᑦᑎᓐᓄᑦ 4,000 ᐊᕐᕌᒍᓄᑦ. ᐱᔾᔪᑎᒋᓪᓗᒍ 
ᑕᒪᓐᓇ ᓄᓇ ᑕᑯᒃᓴᐅᓕᖅᑎᓪᓗᒍ, ᖃᖔᓗᒃ ᑕᑕᓯᒪᖃᑦᑕᓚᐅᖅᑐᑦ ᓯᕐᒥᓂᒃ, ᑕᒪᓐᓇ ᐊᕕᒃᑐᖅᓯᒪᓂᐅᔪᖅ ᐃᑦᑕᕐᓂᑕᓕᕆᔨᓄᑦ 
ᐅᖃᐅᑕᐅᓯᒪᔪᖅ ᐊᔾᔨᐅᖏᑦᑐᑦ ᐃᓅᖃᑎᒌᓚᐅᕐᓂᖏᓐᓄᑦ, ᓴᐅᓂᒥᓂᖏᑦ ᖁᑦᓯᖕᓂᖅᐹᒦᑦᑐᑎᒃ. ᑕᒪᒃᑯᐊ ᖁᑦᑎᖕᓂᖅᓴᐃᑦ, 
ᐃᓂᐅᖅᑳᓚᐅᖅᑐᑦ ᐃᑦᑕᕐᓂᑕᓕᕆᔨᓄᑦ ᖃᐅᔨᔾᔪᑕᐅᔪᑦ ᑕᒪᒃᑯᐊ ᐃᓅᒋᐊᓐᖓᓚᐅᖅᑐᑦ ᐃᒡᓗᒥᓂᖏᑎᒍᑦ, ᓱᓇᒃᑯᑖᖏᑎᒍᑦ 
ᐊᒻᒪ ᒥᑭᔫᑎᑦ ᓴᓇᓐᖑᐊᖅᓯᒪᓂᖏᑎᒍᑦ ᐊᔾᔨᐅᖏᓐᓂᖏᑦ ᑕᒃᑯᐊ ᓴᓂᐊᓂᒃ ᐃᓄᐃᑦ, ᓯᕗᓂᕕᓂᖏᑦ ᑕᒫᓂᓯᒪᓂᑯᑦ ᐊᕐᕌᒍᓄᑦ 
ᑕᒫᓂ 1,000. ᐃᓄᐃᑦ ᑕᒃᑯᓂᖓ ᓯᕗᓂᕕᓂᕐᒥᓂᒃ ᑕᐃᓯᔪᑦ ᑐᓃᑦ. ᓗᐃ ᐊᓕᐊᓇᑯᓗᒃ ᐅᖃᓚᐅᔾᔨᓚᐅᖅᑐᖅ ᖃᐅᔨᓴᖅᑎᓄᑦ 
ᑕᒫᓂ 1974:

ᐄ, ᐊᒻᒪ ᑕᒪᒃᑯᐊ ᑐᓃᑦ ᑕᒫᓃᖃᑦᑕᓚᐅᖅᑐᑦ ᑭᓯᐊᓂ ᐱᑕᖃᕈᓐᓃᖅᑐᑦ. 
ᑕᒫᓐᓃᒍᓐᓃᖅᑐᑦ ᑭᓯᐊᓂ ᐃᒡᓗᕕᓂᖏᑦ ᓱᓕ ᑕᒫᓃᑦᑐᑦ. ᑕᒪᒃᑯᐊ ᓯᕗᓂᕆᓚᐅᖅᑕᖏᑦ 
ᓯᕗᓂᑦᑕ. ᑕᒫᓃᑦᑐᒍᑦ ᓱᓕᖕᒪᑦ ᓯᕗᓂᕕᓂᕗᑦ ᐱᓪᓚᑦᑖᖑᖕᒪᑕ. ᑭᖑᕚᕗᑦ 
ᖃᓪᓗᓈᖑᓂᕋᖅᑕᐅᔾᔮᖏᑦᑐᑦ.3 



4ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᒡᓗᓕᒃ ᓄᓇᓕᖕᓂ ᐊᑐᖅᑕᐅᓂᑯᓂ

ᑐᓂᐅᓚᐅᖅᑎᓪᓗᒋᑦ ᐊᕐᕌᒍᕋᓴᕐᔪᐊᓂ ᐃᓄᐃᑦ ᐃᓂᖃᓚᐅᖅᑐᑦ 
ᑕᒪᑐᒥᖓ ᐊᒻᒪ ᐃᓂᓪᓚᒃᑐᑎᒃ ᓯᓚᐅᑉ ᐊᔾᔨᒋᓐᖏᑕᖓᓄᑦ. 
ᐊᓕᐊᓇᑯᓗᒃ ᐅᖃᓚᐅᖅᑐᖅ:

ᑕᒫᓃᑦᑐᒍᑦ ᑕᒫᓂᒥᐅᖑᓚᐅᕐᒪᑕ 
ᓯᕗᓂᕕᓂᕗᑦ. ᑕᒫᓃᓐᓂᖏᑉᐸᑕ, 
ᖃᓄᐃᒐᔭᖅᑐᒍᒃᑭᐊᖅ, ᑭᓱᖃᕋᔭᓐᖏᑦᑐᒍ. 
ᐊᒃᓱᕈᖅᑐᑎᒃ ᐊᖑᓇᓱᐊᖃᑦᑕᓚᐅᖅᑐᑦ 
ᐃᓅᔪᓐᓇᖁᓪᓗᑕ - ᑕᒪᓐᓇ ᐱᓪᓗᒍ 
ᑕᒫᓃᑉᐳᒍᑦ.
ᑕᒪᒃᑯᐊ ᐃᓂᑐᖃᕕᓃᑦ ᓇᓗᓇᓐᖏᑦᓯᐊᖅᑐᑦ 
ᑕᑯᓪᓗᒋᑦ. ᐊᒥᓱᓄᑦ ᐃᓂᓕᐅᖅᓯᒪᒐᒪ 
ᕿᒧᒃᓯᒃᑯᒃ, ᒥᒃᓵᓄᑦ ᒥᑦᑎᒪᑕᓕᐅᑉ ᐊᒻᒪ 
ᐊᓯᖏᑦᑕ, ᑕᑯᓯᒪᓪᓗᖓ ᐅᔭᖅᑲᓂᒃ 
ᖃᓕᕇᓕᖅᑎᓯᒪᔪᓂᒃ (ᐃᓄᒃᑎᑐᑦ). 
ᐃᓅᔮᓕᖅᑎᓯᒪᓪᓗᑎᒃ. ᓇᒥᑐᐃᓐᓈᖅᑐᑦ.4 

ᐃᓄᑐᐃᓐᓇᐅᓚᐅᓐᖏᑦᑐᑦ “ᐊᒥᑐᐃᓐᓈᖅᑐᑦ” 
ᐃᓅᕕᖃᖃᑦᑕᓚᐅᖅᑐᑦ ᐊᖅᑯᑎᒋᔭᐅᕙᒃᑐᓂ ᐅᖓᓯᒃᑐᒥᒃ 
ᐃᖏᕐᕋᕕᐅᔪᓂᒃ ᐊᑕᒍᑕᐅᔪᑦ ᓇᒥᑐᐃᓐᓇᖅ ᕿᑭᖅᑖᓗᖕᒥ 
ᐃᓂᐅᔪᓄᑦ ᓂᒋᐅᓂᖅᓴᒥ ᐊᒻᒪ ᐱᖓᖕᓇᒧᑦ. ᓯᕗᓪᓕᖅᐹᖅ 
ᖃᓪᓗᓈᖅ ᐃᖏᕐᕋᓪᓗᓂ ᑎᑭᒋᐅᕐᒪᑦ ᐊᕐᕌᒍᐊᓂ 1822, 
ᑕᑯᓚᐅᖅᑐᑦ ᐃᓄᖏᑦ ᐃᒡᓗᓕᐅᑉ ᓴᕕᕋᔭᖕᓂᑦ ᐊᑐᓕᕇᖅᑐᑦ, 
ᑕᐅᖅᓰᖃᑎᒌᒍᑎᒋᖃᑦᑕᕐᓂᑯᖏᑦ ᓴᓂᓪᓕᒥᓂᒃ.

ᐃᒡᓗᓕᒃ ᐃᓄᖃᕐᓂᖅᐹᖑᓕᖅᑐᖅ ᐃᓄᖕᓄᑦ ᑕᒫᓂᒥᐅᑦ 
ᐅᐊᖕᓇᖓᓂ ᐊᒥᑦᑐᖅ, ᐃᓂᒋᖃᑦᑕᖅᓯᒪᔭᑐᖃᖏᑦ ᐊᒻᒪ 
ᓄᓇᓕᒋᓯᒪᔭᖏᑦ ᐊᖑᓇᓱᐊᕐᕕᒋᓪᓗᒋᑦ ᐱᖓᖕᓇᖓᓅᖅᓯᒪᔪᖅ 
Melville Peninsula, ᐅᐊᖕᓇᖅᐸᓯᐊᓄᑦ ᐃᒃᐱᐊᕐᔪᖕᒨᕆᐊᖅ 
ᐊᑭᐊᒍᑦ ᐊᒻᒪ ᐊᕙᓗᐊᒍᑦ ᐊᒥᑦᑐᖅ, ᑕᐃᑯᖓ Piling ᒥᓵᓄᑦ 
ᕿᑭᖅᑖᓘᑉ ᐱᖓᖕᓇᖓᑕ ᓯᓈᓄᑦ, ᓂᒋᐊᓄᑦ ᓇᐅᔮᑦ. ᐊᓯᐊᒍᑦ 
ᐃᒡᓗᓕᐅᑉ, ᑕᒪᓐᓇ ᐊᕕᒃᑐᖅᓯᒪᓂᐅᔪᖅ ᐃᓄᒃᑕᓕᒃᑕᖃᕐᒥᔪᖅ 
ᖃᓂᒋᔭᖓᓂ ᓴᓂᕋᔭᖕᒥ, ᓄᓇᓕᐅᔪᖅ ᐱᕈᓚᐅᖅᑐᑦ 
ᐊᕐᕌᒍᖏᓐᓂᒃ 1950 ᓈᓚᒡᕕᖃᕐᕕᐅᔪᓂ. ᐃᒡᓗᓕᒃ 
ᐊᑕᓂᖃᑦᓯᐊᕋᓗᐊᖅᑎᓪᓗᒍ ᖃᓂᒋᔭᖏᓐᓄᑦ ᓄᓇᓕᖕᓄᑦ 
ᐃᖏᕐᕋᖃᑦᑕᕐᕕᑐᖃᒃᑯᑦ ᐊᒻᒪ ᖃᒧᑕᐅᔭᒃᑯᑦ ᐃᓂᐅᓕᖅᑐᓄᑦ, 
ᑖᓐᓇ ᐊᒥᑦᑑᑉ ᒥᒃᓵ ᐊᕕᒃᓯᒪᑎᑕᐅᖏᓐᓇᖅᑐᖅ ᓴᓂᓕᕆᔭᖏᓐᓂᒃ 
ᐊᖑᓇᓱᒡᕕᖃᑦᑎᐊᖏᓐᓂᖓᓄᑦ. ᓇᐅᔮᑦ ᐃᓂᖃᖅᑐᖅ 
ᓂᒋᐊᑕ ᑲᓇᓐᓇᖓᓂ ᑕᑭᓂᖅᓴᒻᒪᕆᖕᒥᑦ ᓯᓈᖃᖅᑐᖅ 
ᐊᖑᓇᓱᒡᕕᖃᑦᑎᐊᖏᑦᑐᓂ ᐊᑯᓐᖓᓐᓂ Piling ᐊᒻᒪ ᓯᑯᓯᓛᕐᒥᐅᑦ 
ᐃᓄᖏᑦᑕ ᑭᓐᖓᕐᓂ. 

ᐃᒡᓗᓕᒃ ᓄᓇᓕᐅᔪᖅ ᑕᒪᒃᑯᐊ ᐃᓄᐃᑦ ᐃᓕᖅᑯᓯᖏᑦ 
ᓴᓐᖏᔪᒻᒪᕆᐅᓪᓗᑎᒃ. ᑕᐃᔭᐅᖃᑦᑕᖅᓯᒪᔪᖅ “ᐃᓕᖅᑯᓯᖃᕐᕕᐅᔪᖅ 
ᐃᓄᖕᓄᑦ”.5 ᑕᒪᓐᓇ ᐃᓚᖓ ᓱᓕᒃᐸᑦ ᐱᔾᔪᑎᖃᕋᔭᖅᑐᖅ 
ᑕᒪᓐᓇ ᐃᒪᖅ ᐃᑲᔪᖅᓯᒪᓂᖓᓂᒃ ᐊᒥᓱᓂᒃ ᐃᓄᖕᓂᑦ 
ᐃᓅᑎᑦᓯᓪᓗᓂ. ᑕᐃᒪᐃᒻᒪᑦ, ᓯᕗᓪᓕᖅᐹᖅ ᓂᐅᕕᕐᕕᐅᓚᐅᖅᑐᖅ 
ᑕᐅᖅᓰᖃᑦᑕᕐᕕᐅᓪᓗᓂ ᑕᒫᓂ ᐊᕕᒃᑐᖅᓯᒪᓂᐊᓂ ᐅᓪᓗᓕᖅᓯᒪᔪᖅ 
ᑎᑭᑐᐃᓐᓇᖅᑐᒍ 1947. ᑕᐸᐃᕐᓇᖏᑦᑐᖅ, ᑖᒃᑯᐊ ᐸᓖᓯᒃᑯᑦ 
ᐊᕐᕌᒍᐊᓂ 1953 ᐅᖃᓚᐅᖅᑐᑦ, “ᓄᓇᖃᖅᑳᖅᓯᒪᔪᑦ 
ᓂᐱᓐᖓᔫᔮᖅᑐᑦ ᐱᖅᑯᓯᒥᓄᑦ, ᐊᓐᓄᕌᒥᓄᓪᓗ” ᓴᓂᖏᓐᓂ 
ᐊᓯᖏᑦᑕ ᐃᓄᐃᑦ ᓄᓇᖏᓐᓂ ᐅᐊᖕᓇᖓᓂ ᕿᑭᖅᑖᓘᑉ ᐊᒻᒪ 
ᐊᒥᑦᑐᖅ, ᒥᒃᓵᓂ.6 ᑖᒃᑯᐊ ᐃᓕᖅᑯᓯᖃᒻᒪᕆᖕᓂᖏᑦ ᖃᐅᔨᒪᔭᐅᔪᑦ 
ᓯᓚᑖᓂ ᓄᓇᕗᑦ ᐊᑐᖅᑐᑎᒃ ᐊᓯᓱᑎᒍᑦ ᐱᓕᕆᐊᖑᖃᑦᑕᖅᓯᒪᔪᑎᒍᑦ 
ᐃᓚᐅᓪᓗᑎᒃ ᐊᑯᓂᒧᑦ ᐅᖃᐅᓯᒃᑯᑦ ᐅᓂᒃᑳᕐᓂᕐᒥᑦ ᑲᑎᖅᓱᐃᓪᓗᑎᒃ, 
ᐃᓅᖃᑎᒌᓕᕆᔨᖃᑦᑎᐊᖅᑐᑎᒃ ᐊᒻᒪ ᐊᓯᖏᑦ ᐃᓅᓯᕐᓂᒃ 
ᖃᐅᔨᓴᖅᑎᐅᔪᑦ ᐊᒻᒪ ᐃᒡᓗᓕᐅᑉ ᓴᓇᓐᖑᐊᖅᑎᖏᑦ.

ᑖᓐᓇ ᓄᓇᓕᐅᔪᖅ ᐊᒃᓱᕈᕈᑎᖃᖅᓯᒪᖕᒥᔪᖅ 
ᐱᓕᕆᔾᔪᑎᖃᕋᓱᐊᖅᑐᑎᒃ ᐊᑐᐊᒐᕐᓂᒃ ᐊᒻᒪ ᒪᓕᒐᕐᓂᒃ 
ᓴᖅᑭᑎᑕᐅᓯᒪᔪᓂᒃ ᒐᕙᒪᒃᑯᓐᓄᑦ. ᑭᖑᒧᑦ ᑕᑯᓪᓗᒍ 
ᐊᑐᖅᓯᒪᔭᖏᑦ ᐃᒡᓗᓕᐅ ᑕᐃᒪᓐᖓᓂᒃ ᐊᕐᕌᒍᓂ 1960 
ᐊᒻᒪ 70, Fᐊᒥᑦᑐᕐᒧᑦ ᒪᓕᒐᓕᐅᖅᑎ ᒫᒃ ᐃᕙᓗᐊᕐᔪᒃ 
ᓂᑯᕕᓚᐅᖅᓯᒪᔪᖅ ᒪᓕᒐᓕᐅᕐᕕᐊᓂ ᓄᓇᑦᓯᐊᑉ ᐊᒻᒪ 
ᐅᖃᓕᒪᐅᑎᖃᖅᑐᓂ ᐋᔩᖃᑎᒋᔭᐅᓯᒪᓐᖏᓗᐊᕐᓂᖏᓐᓄᑦ 
ᐊᒻᒪ ᓴᖅᑭᑎᑕᐅᓂᐊᕐᓂᕋᖅᑕᐅᓯᒪᔪᑦ ᓴᖅᑭᓯᒪᓐᖏᓐᓂᖏᓐᓄᑦ 
ᐊᔾᔨᒌᓐᖏᑦᑐᑎᒍᑦ, ᐃᓚᐅᓪᓗᑎᒃ ᐆᒪᔪᓕᕆᓂᕐᒧᑦ ᒪᓕᒐᑦ, 
ᐃᒡᓗᓕᕆᓂᖅ, ᐅᖄᓚᐅᓯᕆᓂᖅ, ᑯᐊᐸᓕᕆᓂᖅ, ᐊᒻᒪ 
ᓴᐳᔾᔭᐅᓯᒪᒋᐊᖃᕐᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ.

ᑖᓐᓇ ᓄᓇᓕᐅᔪᖅ ᖃᓄᐃᑦᑑᓯᒪᓂᖓᓂᒃ ᓴᖅᑭᑎᑦᓯᔪᓐᓇᕐᒪᑦ 
ᒥᑭᔪᒥᒃ ᐊᖏᔪᒻᒪᕆᐅᔪᒥᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐊᒻᒪ ᐃᓱᒪᒋᔭᖏᓐᓂᒃ ᐱᐅᖅᓱᐊᕐᓂᕐᒧᑦ, ᓴᖅᑭᑎᑦᓯᓂᕐᒧᑦ ᐊᒻᒪ 
ᑐᑭᑖᖅᑎᑦᓯᓂᕐᒧᑦ ᓄᓇᕗᒥᐅᓄᑦ ᐊᒻᒪ ᑲᓇᑕᒧᑦ, ᓯᓚᕐᔪᐊᕐᒧᓪᓘᓐᓃᑦ 
ᐱᔾᔪᑎᒋᓪᓗᒍ ᐃᒡᓗᓕᐅᑉ ᒥᒃ ᓵ. ᐃᒡᓗᓕᒃ 94%-ᓂᒃ 
ᐃᓄᒻᒪᕆᖃᖅᑐᖅ. ᑕᒪᒃᑮᔪᖅ ᐆᒻᒪᕆᒃᑐᓂ ᓄᓇᓕᐅᔪᖅ ᑕᒪᒃᑯᐊ 
ᐃᓄᐃᑦ ᐅᒃᐱᕆᔭᒥᓂᒃ ᐊᒻᒪ ᐊᑐᖅᓯᒪᔭᒥᓂᒃ ᐃᓚᓕᐅᑎᓯᒪᓪᓗᑎᒃ 
ᖃᐅᑕᒫᑦ ᐃᓅᓂᕐᒥᓄᑦ ᐊᒻᒪ ᒐᕙᒪᒃᑯᓐᓄᑦ ᓄᓇᒋᔭᐅᓪᓗᓂ 
ᐅᐸᒃᑕᐅᓂᓴᐅᔪᖅ ᐃᓄᖕᓄᑦ ᐊᒻᒪ ᐃᓄᒻᒪᕆᐅᓐᖏᑦᑐᓄᑦ 
ᐊᓯᖏᓐᓃᓐᖔᖅᑐᑦ ᑲᓇᑕᒥ.

ᑕᐃᑦᓱᒪᓂ 
ᓄᓇᒥᐅᑕᐅᑎᓪᓗᑕ
ᐃᓚᒌᑦ ᓄᓇᒋᕙᒃᑕᖏᑦ
ᐊᖏᔫᓪᓗᓂ ᑕᕆᐅᖑᔪᖅ ᐃᒪᖅ, ᑕᐃᒪᓐᖓᓂᑐᖄᓗᒃ, 
ᓯᑯᖃᐃᓐᓇᖅᐸᓚᐅᖅᑐᖅ ᐊᕐᕌᒍᓕᒫᖅ. ᑖᑦᓱᒪ ᕿᑭᖅᑕᐅᑉ 
ᐅᐊᖕᓇᖓᑕ ᐃᓱᐊ , ᐊᑯᓐᓇᖓᓂ Melville Peninsula 
ᐊᒻᒪ ᓯᓈᖓᑕ ᕿᑭᖅᑖᓘᑉ, ᐱᕈᕐᕕᐅᑦᓯᐊᖅᑐᖅ ᐊᒻᒪ ᑕᕆᐅᖓ 
ᐆᒪᔪᖃᐅᒻᒪᕆᒃᑐᓂ ᓴᓂᐊᓂ ᒪᑐᐃᖓᓂᖅᓴᐅᑉ ᓂᒋᐊᑕ ᐃᓱᐊᓂ 
ᓴᓂᐊᓂ ᓴᓪᓕᐅᑉ ᕿᑭᖅᑖᓗᐊᑕ ᐊᒻᒪ Foxe Peninsula. 
ᐃᖏᕐᕋᓂᐊᓗᐊ ᖄᖓᓂ ᐃᖏᕐᕋᔪᖅ ᓯᑯᓕᖅᓯᒪᓂᐊᓂᒃ ᑖᒃᑯᐊ 
Fury ᐊᒻᒪ Hecla Straits ᐅᐊᖕᓇᐅᑉ ᐱᖓᖕᓇᖓᓂ, ᓂᒋᐊᓂ 
ᓄᕘᑉ ᐅᐊᖕᓇᖓᑕ ᐃᓱᐊᓂ ᓴᓪᓕᐅᑉ ᕿᑭᖅᑖᓗᐊᑕ. ᐱᑕᖃᖅᑐᖅ 
ᐃᖏᕐᕋᓂᐅᔪᒥᒃ ᐊᕕᒃᓯᒪᔪᒥᒃ: ᐃᖏᕐᕋᓂᐅᔪᖅ ᐱᒻᒪᕆᐅᓪᓗᓂ 
ᐅᑎᒧᖔᖅ ᐃᖏᕐᕋᔪᖅ ᐱᖓᖕᓇᖓᓂ ᕿᑭᖅᑖᓘᑉ, ᐃᓚᖓ 
ᐃᖏᕐᕋᔪᖅ ᓂᒋᐅᕐ ᐱᖓᕐᓇᖅᐸᓯᐊᓄᑦ ᑖᑦᓱᒨᓇ Rowe Welcome 
Sound ᐊᒻᒪ ᐊᒥᐊᒃᑯᖓ ᓂᒋᐊᓅᖅᐸᓪᓕᐊᓪᓗᓂ ᑕᒡᕘᓇ 
Foxe Channel ᑲᑎᒋᐊᖅᑐᖅᑐᓂ ᕿᑭᖅᑖᓘᑉ, ᐊᑭᐊᓂᒥᐅᓪᓗ 
ᐃᑭᕋᓴᖓᓂᒃ.

ᑕᕆᐅᑉ ᓯᑯᐊ ᐱᒻᒪᕆᐊᓘᔪᖅ ᑕᒪᑐᒪ ᓄᓇᓕᖏᓐᓄᑦ ᐊᒻᒪ 
ᖃᓄᐃᑦᑑᓯᒪᓂᖓᓄᑦ. ᐊᒥᑦᑐᖅ ᓄᓇᒧᑦ ᓯᑯᓂ ᓂᐱᓐᖓᕕᐅᔪᖅ 
ᐊᒻᒪ ᑎᒃᑕᐅᓂᑯᐃᑦ ᓯᑯᐃᑦ (ᐊᖏᔫᑎᐅᓪᓗᑎᒃ ᐊᒡᒍᖅᓯᒪᔪᑦ). 
ᑕᒪᓐᓇ ᓯᑯ ᓄᓇᒨᖓᔪᖅ ᐱᒋᐊᖅᓯᒪᔪᖅ ᓯᓈᒍᑦ 10 ᑭᓛᒥᑕᒥᒃ 
ᐅᖓᓯᖕᓂᓕᒃ ᐃᒪᖓᓄᑦ. ᑕᒪᒃᑯᐊ ᓯᑯᐃᑦ ᑎᒃᑕᐅᓂᑯᑦ 
ᓇᓗᓇᓐᖏᔾᔪᑎᖃᖅᑐᑦ ᒪᓂᕋᓐᖏᓐᓂᖏᓐᓄᑦ ᐊᒻᒪ 
ᐊᐅᓚᐃᓐᓇᕐᓂᖏᓐᓪᓄᑦ. ᓄᑖᒥᒃ ᓯᑯᑖᖅᐸᓪᓕᐊᕙᒃᑐᖅ 
ᐊᒃᑑᕝᕙᒥ; ᓄᕕᒻᐱᕆᒥ, ᐊᒥᑦᑐᕐᒥ ᓯᑯᐃᓐᓇᐅᓕᖃᑦᑕᖅᑐᖅ. 
ᑕᒪᓐᓇ ᓯᑯ ᐊᐅᒃᐸᓪᓕᐊᓕᖅᐸᒃᑐᖅ ᒪᐃ ᐅᕝᕙᓘᓐᓃᑦ ᔫᓂ ᑭᓯᐊᓂ 
ᑎᑭᒐᓱᐊᕐᓂᖓᓂ ᐊᐅᒍᓯ ᓯᑯ ᓄᖑᑉᐸᓪᓕᐊᔪᒻᒪᕆᐅᓕᖅᐸᒃᑐᖅ 
ᓱᑲᔪᒥᒃ, ᒥᑭᔫᑏᑦ ᐊᒥᐊᒃᑰᓪᓗᑎᒃ ᓯᑯᐃᑦ ᑎᑭᒐᓱᕐᓂᖓᓄᑦ ᓯᑦᑏᕝᕙ.7 

ᐊᒥᑦᑐᕐᒥᐅᑦ ᐊᒥᒐᓐᖏᑦᑐᓂᒃ ᐳᐃᔨᖃᑦᓯᐊᖅᓯᒪᔪᑦ ᓂᕐᔪᑎᓂᒃ 
- ᓇᑦᓰᑦ, ᐊᐃᕖᑦ ᐊᒻᒪ ᕿᓚᓗᒐᐃᑦ - ᐃᓅᒍᓐᓇᖅᐸᒃᑐᑦ 
ᓂᒡᓕᓇᖅᑐᒥ ᐃᒪᖓᓂ ᐊᒥᑦᑑᑉ. ᐊᒥᑦᑐᕐᒥᐅᑦ ᐊᕕᒃᑐᖅᓯᒪᓂᐊ 
ᑎᑭᓯᒪᔪᖅ ᐱᖓᖕᓇᖅᐸᓯᐊᓄᑦ Melville Peninsula 
(ᑐᒃᑐᒐᓱᒡᕕᐅᓗᐊᖅᑐᓂ), ᐊᖅᑯᑎᖃᑦᓯᐊᖅᑐᓂ ᐊᒻᒪ 
ᐊᑐᖅᑕᐅᒐᔪᒃᑐᖅ ᐃᒡᓗᓕᖕᒥᐅᓄᑦ ᖁᑦᓯᖕᓂᖅᓴᒥᐅᓄᓪᓗ 
ᕿᑭᖅᑖᓗᖕᒥ.

ᐊᒥᑦᑐᕐᒥᐅᑦ ᒪᓕᖃᑦᑕᓚᐅᖅᑐᑦ ᐊᕐᕌᒎᑉ ᖃᓄᐃᑉᐸᓪᓕᐊᓂᖓᓂᒃ, 
ᑎᓯᐱᕆᒥ, ᑎᓰᕝᕙᒥᓗ, ᐊᖑᑏᑦ ᓇᑦᓯᖅᓯᐅᖃᑦᑕᖅᑐᑎᒃ ᐊᓪᓗᒃᑯᑦ 
ᐃᔾᔪᔪᐊᓗᖕᒥ ᓯᑯᒥ. ᐅᓪᓗᐃᑦ ᑕᑭᓪᓕᕙᓪᓕᐊᓕᖅᑎᓪᓗᒋᑦ, 
ᐊᖑᓇᓱᐊᕐᓂᖅ ᐊᖏᓪᓕᕙᓪᓕᐊᓪᓗᓂ, ᓅᑉᐸᓪᓕᐊᓪᓗᑎᒃ 
ᓯᑯᒧᑦ ᓇᑦᓯᖅᓯᐅᖅᑐᑎᒃ, ᐊᐃᕕᕐᓂᓪᓗ. ᒪᕐᕉᒃ ᓯᑯᒥ-
ᓄᓇᒋᔭᐅᔪᑦ ᐋᖅᑭᒃᑕᐅᕙᒃᑐᑎᒃ, ᐱᖃᑖ ᓴᓂᐊᓂ ᐃᒡᓗᓕᐅᑉ 
ᕿᑭᖅᑕᖓᑕ ᐊᒻᒪ ᐱᖃᑖ ᐅᐊᖕᓇᖓᓂ ᓴᓂᕋᔭᐅᑉ ᓴᓂᐊᓂ 
Foster Bay. ᐅᐱᕐᖔᖑᕌᖓᑦ, ᐃᓚᒌᑦ ᓅᑉᐸᒃᑐᑎᒃ ᓯᓈᓄᑦ 

ᐊᖑᓇᓱᐊᖏᓐᓇᖅᑐᑎᒃ ᓇᑦᓯᕐᓂᒃ ᐊᒻᒪ ᐊᐃᕕᕐᓂᒃ ᐊᒻᒪ 
ᓄᓇᒨᖅᐸᓪᓕᐊᓕᖅᖅᑐᑎᒃ ᑕᐃᑲᓂ Melville Peninsula 
ᑐᒃᑐᓯᐅᖅᑐᑎᒃ.8 ᐊᐅᔭᒃᑯᑦ, ᓄᓇᒦᖅᑐᑎᒃ ᑐᒃᑐᒐᓱᐊᒻᒪᕆᐸᑦᑐᒃ 
ᐊᒥᖁᑎᒃᓴᓂᒃ ᐊᓐᓄᕌᓄᑦ. ᓯᑦᑏᕝᕙ ᐊᒻᒪ ᐊᒃᑑᕝᕙ, ᑕᕆᐅᖅ 
ᓯᑯᕙᓪᓕᐊᓕᖅᑎᓪᓗᒍ ᐊᒻᒪ ᐅᓪᓗᐃᑦ ᓇᐃᓕᕙᓪᓕᐊᓕᖅᑎᓪᓗᒋᑦ, 
ᐃᓄᐃᑦ ᐸᕐᓇᒃᐸᓪᓕᐊᓕᖅᐸᒃᑐᑎᒃ ᐅᑭᐅᖑᓂᐊᖅᑐᒧᑦ ᐊᒻᒪ ᓅᑦᑐᑎᒃ 
ᐅᑭᐅᒃᑯᑦ ᐊᖏᕐᕋᕆᕙᒃᑕᒥᓄᑦ.9 

ᐊᑕᓂᖅ ᓄᓇᒧᑦ ᐊᑑᑎᖃᖅᑐᑑᓚᐅᓐᖏᑦᑐᖅ; ᐆᒪᑎᖏᓐᓃᑦᑐᖅ 
ᑐᑭᖓ ᐃᓅᓂᐅᑉ. ᐃᓐᓇᒻᒪᕆᒃ ᓗᐃ ᐊᓕᐊᓇᑯᓗᒃ ᐅᖃᓚᐅᕐᒪᑦ 
ᐊᕐᕌᒍᐊᓂ 1974: 

ᐊᐱᕆᔭᐅᒍᒪ (ᖃᓪᓗᓈᒧᑦ), ᖁᕕᐊᓱᒃᐱᑦ 
ᓄᓇᒦ? ᐅᖃᐅᑎᖃᑦᑕᓚᐅᖅᑕᒃᑲ 
ᖁᕕᐊᓱᖕᓂᕋᖅᑐᖓ. ᐆᒪᔪᖃᐅᕐᒪᑦ ᐊᒻᒪ 
ᐊᕗᖔᓗᒃ ᑕᑯᒍᓐᓇᖅᑐᑎᑦ. ᑕᑯᓂᖅ 
ᐆᒪᔪᕐᓂᖅ ᖁᕕᐊᓇᕐᓂᖅᐹᖅ ᐃᓄᖕᓄᑦ.10 

ᐊᒥᑦᑐᕐᒥᐅᑦ ᐃᓂᓪᓚᒍᓐᓇᓚᐅᖅᑐᑦ ᐊᕐᕌᒍᒐᓴᕐᔪᐊᓂ ᐊᔾᔨᐅᖏᑦᑐᒧᑦ 
ᐊᒃᓱᕈᕐᓇᕐᓂᖏᓐᓄᑦ ᐊᒥᑦᑐᖅ. ᑐᑭᓯᐊᒪᓂᖏᑦ ᓯᓚᐅᑉ 
ᖃᓄᐃᑉᐸᖕᓂᖓᓂᒃ, ᓯᑯᒥᒃ, ᐆᒪᔪᐃᑦ ᖃᓄᐃᓕᐅᕐᓂᖏᓐᓂᒃ 
ᐊᒻᒪ ᓯᓚᓕᕆᔪᓐᓇᕐᓂᖅ ᖃᐅᑕᒫᑦ ᐊᑐᖅᑕᐅᖃᑦᑕᓚᐅᖅᑐᑦ 
ᐃᓅᓯᖏᑎᒍᑦ ᐃᓕᓐᓂᐊᖅᑎᑦᓯᔾᔪᑕᐅᓪᓗᑎᒃ ᒪᒃᑯᖕᓂᖅᓴᓄᑦ 

ᐃᒡᓗᓕᖕᒥ ᐊᖑᓇᓱᒃᑏᑦ, [1976].
ᓇᑭᙶᕐᓂᖓ: ᓄᓇᑦᓯᐊᕐᒥ ᐃᑦᑕᕐᓂᓴᓕᕆᔨᒃᑯᑦ / ᓄᓇᑦᓯᐊᖅ. ᓴᓇᔪᓕᕆᔨᒃᑯᑦ 
ᐊᒻᒪ ᐱᔨᑦᑎᕋᕐᓂᕐᒧᑦ ᑕᒪᒃᑭᐅᒪᔪᒥ ᑲᑎᙵᓂᐅᔪᒥ / G-1995-001: 0480.

ᐃᓄᖕᓄᑦ ᐊᒻᒪ ᐅᓂᒃᑳᖅᑐᐊᑎᒍᑦ, ᓯᓚᓕᕆᒃᑲᒻᒪᕆᐅᓪᓗᑎᒃ 
ᐊᒻᒪ ᐅᒃᐱᕐᓂᕐᒥᑦ ᓱᓕᔪᖅᓴᖅᑐᒻᒪᕆᐅᓪᓗᑎᒃ.11 ᓄᓇᒦᖃᑦᑕᕐᓂᖅ 
ᒪᓕᒃᓯᒪᔪᖅ ᐃᒃᐱᒍᓱᑦᓯᐊᕐᓂᕐᒥᑦ ᐊᒻᒪ ᑐᑭᓯᐅᒪᓂᕐᒥᑦ 
ᐸᖅᑭᓯᒪᔭᐅᒋᐊᖃᕐᓂᖏᓐᓂᒃ ᓂᕐᔪᑏᑦ ᐊᒻᒪ ᓄᓇ ᐊᒻᒪ ᑕᕆᐅᖅ. 
ᕼᐃᕗᑦ ᐊᒪᕈᐊᓕᒃ ᐅᖃᑦᓯᐊᓚᐅᕐᒪᑦ ᖃᐅᔨᓴᖅᑎᓄᑦ ᐊᕐᕌᒍᐊᓂ 1993:

ᓄᓇ ᐃᓂᒋᔭᐅᔪᓐᓇᖅᑐᖅ ᑭᓯᐊᓂ 
ᐊᕐᕌᒍᓄᑦ ᐱᖓᓱᐃᓐᓇᕐᓄᑦ. ᑭᓇᑐᐃᓐᓇᖅ 
ᐃᓅᔪᓐᓇᖏᑦᑐᖅ ᓄᓇᒥ ᐅᖓᑖᓄᑦ ᐊᕐᕌᒍᑦ 
ᐱᖓᓱᑦ. … ᑕᐃᒪᓐᓇ ᐃᓅᓚᐅᖅᑐᒍᑦ, 
ᓅᑦᑕᐃᓐᓇᖅᑐᑕ ᐊᓯᐊᓄᑦ (ᐃᓂᐅᔪᓄᑦ), 
ᑕᒡᕙᓃᓴᐃᓐᓇᖅᐸᒐᑕ ᓄᓇᒥ ᐅᖓᑖᓄᑦ 
ᐱᖓᓱᑦ ᐅᑭᐅᑦ… ᑕᐃᒪᓐᓇ ᓄᓇ 
“ᐃᒍᓇᖅᐸᓚᐅᓐᖏᑦᑐᖅ” ᑕᒪᑐᒧᖓ. 
ᓄᓇᒦᒍᒪᒍᑎᒃ ᐅᖓᑖᓄᑦ ᐊᕐᕌᒍᑦ ᐱᖓᓱᑦ, 
ᓴᖅᑭᕝᕕᐅᓗᑎᒃ ᑭᓯᐊᓂ ᐊᒃᓱᕈᕐᓇᖅᑐᒧᑦ, 
ᑕᒪᓐᓇ ᐃᓚᖃᕈᓐᓇᖅᑐᖅ ᑐᖁᒥᒃ, ᑕᐃᒪᐃᒻᒪᑦ 
ᒪᓕᒋᐊᖃᓚᐅᖅᑐᑦ ᑕᒪᑐᒥᖓ ᒪᓕᒐᕐᒥᑦ…12 

ᑕᒪᓐᓇ ᑐᑭᓯᐅᒪᓂᖅ ᐊᕕᒃᑐᖅᓯᒪᓂᐅᔫᑉ ᐃᑉᑲᔫᑎᒃᓴᖏᓐᓂᒃ 
ᐊᒻᒪ ᐅᑎᖅᑕᕕᐅᔪᓂᒃ ᑐᑭᖃᖅᑐᖅ ᐊᒥᑦᑐᕐᒥᐅᑦ 
ᑕᒡᕙᓃᑦᓴᐃᓐᓈᖃᑦᑕᓚᐅᓐᖏᑦᑐᑦ ᐅᑭᐅᓪᓕᕕᖕᒥᓂ ᐃᓚᒌᑦ 
ᓄᓇᒋᕙᒃᑕᖏᓐᓂ ᐊᕐᕌᒍᕋᓴᕐᔪᐊᓂᒃ , ᓅᖃᑦᑕᓚᐅᖅᑐᑦ ᑕᒪᓐᓇ 
ᓄᓇ ᐅᑎᖁᓪᓗᒍ ᖃᓄᐃᓐᓂᕆᓚᐅᖅᑕᖓᓄᑦ. ᖃᐅᔨᓴᖅᑏᑦ 
ᐊᕐᕌᒍᐊᓂ 1960 ᓇᓗᓇᐃᖅᓯᓚᐅᖅᑐᖅ ᓯᑕᒪᐅᔪᖅᑐᓂᒃ 8 
ᐊᒥᑦᑐᕐᒥᐅᓄᑦ ᐊᖑᓇᓱᒡᕕᕕᓂᕐᓂᒃ ᑕᒫᓂ 1930-1966, ᐊᑐᓂ 
ᐃᓚᖃᖅᑐᑦ ᓄᓇᓕᖃᕐᕕᕕᓂᕐᓂᒃ ᐃᓂᖃᖅᑐᑦ ᐊᕙᓗᐊᓂ 
ᓄᓇᐅᑉ ᐊᑐᖅᑕᐅᖃᑦᑕᖅᑐᕕᓂᕐᓂ. ᑕᒪᒃᑯᐊ ᐸᔾᔭᕐᓘᑎᓯᒪᕙᒃᑐᑦ 
ᐃᓚᖓᑎᒍᑦ ᐊᑐᖅᑕᐅᖃᑦᑕᖅᑐᑦ ᓴᓂᓪᓕᖏᓐᓄᑦ, ᑭᓯᐊᓂ 
ᐊᑕᓂᖃᒻᒪᕆᓚᐅᖅᑐᑦ ᐃᓚᒌᖕᓂᕐᒧᑦ. ᖃᐅᔨᓴᖅᑏᑦ 
ᓇᓗᓇᐃᖅᓯᓚᐅᖅᑐᑦ ᑕᒪᒃᑯᓂᖓ ᖃᓪᓗᓈᑎᑐᑦ ᐊᑦᓯᖅᑐᐃᓪᓗᑎᒃ. 
ᐊᑲᐅᓈᖁᓪᓗᒍ, ᓇᓗᓇᐃᖅᑕᐅᓯᒪᔪᑦ ᑕᒡᕙᓂ ᑖᒃᑯᓂᖓᑦᓴᐃᓐᓇᖅ 
ᐊᑎᖃᖅᑎᑕᐅᓪᓗᑎᒃ ᐊᒻᒪ ᑐᕌᖓᔪᓂᒃ ᒫᓐᓇ ᕼᐊᒻᓚᖓᓐᓄᑦ 
ᐃᒡᓗᓕᐅᑉ:

• ᐃᒡᓗᓕᐅᑉ ᕿᑭᖅᑕᖓ, ᕿᑎᐊᓂ ᕿᑭᖅᑕᐅᑉ ᓇᖕᒥᓂ 
ᐃᓚᖃᖅᑐᖅ ᐃᓂᐅᔪᓂᒃ Fury ᐊᒻᒪ Hecla Strait

• ᓂᒋᐊᓄᑦ ᐃᒡᓗᓕᐅᑉ ᕿᑭᖅᑕᖓᑕ ᐊᒻᒪ ᐃᓚᐅᓪᓗᑎᒃ 
ᐅᓪᓗᒥᐅᓕᖅᑐᖅ ᓴᓂᕋᔭᒃ

• ᓂᒋᐊᓂ ᓴᓂᕋᔭᐅᑉ, ᐃᓚᐅᑎᑦᓯᔪᖅ ᓯᓈᓕᒫᖓᓂᒃ 
ᓂᒋᕐᒨᖅᐸᓪᓕᐊᓂᖓᓂᒃ Cape Penrhyn 

• Agu Bay, ᐃᓂᖃᖅᑐᖅ ᐅᐊᖕᓇᖓᓂ ᐊᒻᒪ ᐱᖓᖕᓇᖓᓂ 
ᐃᒡᓗᓕᐅᑉ, 9-ᓂᒃ ᐃᓂᑕᖃᖅᑐᓂ ᐃᓂᒋᔭᐅᔪᓐᓇᖅᑐᓂᒃ 
ᑕᑭᓂᖃᖅᑐᖅ ᑕᒫᓂ 170 ᑭᓛᒥᑕ ᓯᓈᖓᓂ Melville 
Peninsula ᐊᒻᒪ ᕿᑭᖅᑖᓘᑉ, ᐱᖓᖕᓇᖓᓂ Fury and 
Hecla Strait

• ᐅᐊᖕᓇᒧᑦ, ᐊᒻᒪ ᐱᖓᖕᓇᖓᓃᕌᕐᔪᒃᑐᖅ ᐃᒡᓗᓕᐅᑉ ᑕᐃᑲᓂ 
ᐃᓯᕆᐊᕐᕕᐊᓂ Fury ᐊᒻᒪ Hecla Strait, ᑐᐊᑦᑐᑯᑖᖑᔪᖅ 
ᐱᖓᓱᓂᒃ ᐃᓂᒋᔭᐅᔪᓐᓇᖅᑐᓂᒃ ᐱᑕᓕᒃ

• Jens Munk ᕿᑭᖅᑕᖏᑦ ᐊᓯᐊᑦᑕᐅᖅ ᒥᑭᔪᖅ ᐃᓂᐅᓪᓗᓂ, 
ᐅᐊᖕᓇᐅᑉ ᑲᓇᓐᓇᖅᐸᓯᐊᓂ ᐃᒡᓗᓕᐅᑉ, ᒫᓐᓇ 
ᐊᑐᖅᑕᐅᒻᒪᕆᒃᐸᖅᑐᖅ ᐊᒻᒪ ᖃᑦᓯᑲᓪᓚᐃᑦ ᓱᓕ ᖃᖓᓂᐊᓗᒃ 
ᐃᓂᒋᔭᐅᖃᑦᑕᖅᓯᒪᔪᑦ

• Steensby Inlet, ᐃᒃᐱᑭᑦᑐᕐᔪᐊᖅ, ᕿᑭᖅᑕᕋᓴᐃᑦ 
ᐊᒻᒪ ᓱᓪᓗᑯᑖᑦ ᐅᐊᖕᓇᐅᑉ ᑲᓇᓐᓇᖓᓂ ᐃᒡᓗᓕᖕᒥ 
ᐅᐊᖕᓇᒻᒪᕆᐊᓂ Foxe Basin

• Piling Bay, ᑲᓇᓐᓇᖓᓂ ᐃᒡᓗᓕᐅ ᐱᖓᖕᓇᖓᓂ 
ᕿᑭᖅᑖᓘᑉ ᐊᒻᒪ ᐃᒻᒪᖄ ᐱᑕᖃᕐᓂᖅᐹᖑᔪᖅ ᓯᑕᒪᐅᔪᖅᑐᓂ 8 
ᐃᓂᐅᔪᓂᒃ.

ᐃᓄᐃᑦ ᑕᐃᒎᓯᖏᑦ ᐊᑐᖅᑐᒋᑦ, ᑖᑦᓱᒪ ᐊᕕᒃᑐᖅᓯᒪᓂᐅᔫᑉ 
ᓇᓗᓇᐃᖅᑕᐅᓯᒪᓂᖅᓴᖅ ᑖᑦᓱᒧᖓ Bennett ᐊᒻᒪ Rowley 
“ᓂᒋᐊᓂ ᖄᖏᓚᐅᕐᓗᒍ ᐊᒥᑦᑐᖅ, ᓂᒋᐊᑕ ᐱᖓᖕᓇᖓ 
ᖃᕐᒪᖅᑕᓕᐅᑉ, ᐅᐊᖕᓇᐅᑉ ᐱᖓᖕᓇᖓ ᑕᐃᑯᖓ Agu, ᐅᐊᖕᓇᐅᑉ 
ᑲᓇᓐᓇᖓᓂ ᑕᐃᑯᖓ ᐃᓱᖅᑐᖅ ᐊᒻᒪ ᑲᓇᓐᓇᖓᓄᑦ Piling .”

ᑲᑎᓯᒋᐊᓐᖓᕐᓂᖅ
ᓯᕗᓪᓕᖅᐹᖅ ᑎᑎᕋᖅᑕᐅᓯᒪᔪᖅ ᐳᓛᕆᐊᓂᖏᓐᓂᒃ ᖃᓪᓗᓛᑦ 
ᑕᒪᐅᖓ ᐊᒥᑦᑐᕐᒧᑦ ᐊᕐᕌᒍᖓᓃᓚᐅᖅᑐᑦ 1822-1823, ᑖᓐᓇ 
ᑳᐱᑕᓐ ᕕᓕᐊᒻ ᐱᐅᕆ ᐊᒻᒪ ᔪᐊᔾ ᓚᐃᓐ Captains William 
Parry ᐊᒻᒪ George F. Lyon ᐅᒥᐊᕐᔪᐊᒃᑰᓚᐅᖅᑐᑦ ᐅᓇᑕᖅᑐᒃᓴᑦ 
ᐅᒥᐊᕐᔪᐊᖓᒍᑦ, HMS Fury ᐊᒻᒪ HMS Hecla, ᑕᒪᑐᒧᖓ 
ᐃᒪᕐᒧᑦ. ᑭᖑᓂᐊᒍᑦ, ᐊᕐᕌᒍᐊᓂ 1867 ᐊᒻᒪ ᐊᕐᕌᖑᐊᓂ 1868, 
ᒥᐊᓕᒐᒃᑯᑦ ᕿᓈᔭᒃᑎᖓᑦ ᓵᕈᔅ ᕼᐋᓪ ᐃᖏᕐᕋᓚᐅᖅᑐᖅ ᑕᒪᑐᒧᖓ 
ᓄᓇᒧᑦ ᖃᐅᔨᓴᕆᐊᖅᑐᖅᑐᓂ ᖃᓄᐃᓕᓐᓂᕐᒪᖔᑦ ᔭᒐᓯᒪᔪᖅ 
ᕿᓈᔭᒃᑎᐅᓚᐅᖅᑐᑦ Franklin Expedition.13 ᑕᒪᒃᑮᑎᒍᑦ, ᕼᐋᓪ 
ᕿᒧᒃᓯᒃᑰᖃᑦᑕᓚᐅᖅᑐᖅ ᐅᐊᖕᓇᖓᒍᑦ ᓇᐅᔮᑦ ᓯᓈᒍᑦ. ᐊᒥᓱᑦ 
ᑎᑭᒋᐊᓐᖓᖃᑦᑕᓚᐅᖅᑐᑦ ᐋᓪᓚᐃᑦ ᐃᖏᕐᕋᔭᕋᑦᑐᑦ ᑕᒪᑐᒧᖓ 
ᐅᐊᖕᓇᖓᓄᑦ ᐊᒥᑦᑑᑉ ᐃᓕᖓᔪᖅ ᐃᒃᐱᐊᕐᔪᖕᒧᑦ ᐅᕝᕙᓘᓐᓃᑦ 
ᒥᑦᑎᒪᑕᓕᖕᒧᑦ ᐱᔾᔪᑎᒋᓪᓗᒋᑦ ᑕᒪᓐᓇ ᐃᒪᖅ ᐅᓗᕆᐊᓇᖃᑦᑕᕐᒪᑦ 
ᐊᒻᒪ ᐃᓛᓐᓂᒃᑯᑦ ᐃᑳᒐᒃᓴᐅᒐᓂ ᑲᑐᓯᒪᓗᐊᕐᓂᖏᓐᓄᑦ 
ᓯᑯᐃᑦ ᑲᑎᖃᑦᑕᖅᑐᑦ ᐃᒪᖓᓂ. ᑲᓇᑕᒥᐅᖅ ᖃᓪᓗᓈᖅ 
ᑲᑎᓯᒋᐊᓐᖓᕐᓂᖓ ᓴᖅᑭᓚᐅᖅᑐᖅ 1913, ᑖᓐᓇ Alfred 
Tremblay, ᐃᓚᐅᔪᖅ ᑳᐱᑕ ᔫᓯᕝ ᕘᓂᐃ ᕿᓈᔭᒃᑎᖏᓐᓄᑦ, 
ᐃᖏᕐᕋᔭᕋᓚᐅᖅᑐᖅ ᐅᐊᖕᓇᖓᓂ ᐊᒥᑦᑑᑉ ᕿᒧᒃᓯᒃᑯᑦ 
ᖃᐅᔨᓴᐃᕙᓪᓕᐊᓪᓗᓂ ᑮᓇᐅᔭᓕᐅᕈᑎᒋᓗᒋᑦ ᐅᔭᕋᖕᓂᐊᒐᒃᓴᓂᒃ. 
ᑕᒪᒃᑯᐊ ᕿᓈᔭᖕᓂᐅᔪᑦ ᑕᑯᑎᑦᓯᔪᑦ ᖃᖓᓂᐊᓗᒃ 
ᑲᑎᒌᖃᑎᒌᓚᐅᕐᓂᖏᓐᓂᒃ ᐃᓄᐃᑦ ᖃᓪᓗᓈᓪᓗ, ᑕᒪᒃᑯᐊ 
ᓴᖅᑭᖃᑦᑕᖅᓯᒪᔪᑦ ᐃᖅᑲᐅᒪᒋᔭᐅᔪᑦ ᑲᑎᔾᔪᑕᐅᓚᐅᕐᓂᖏᓐᓄᑦ 
ᐊᒥᑦᑐᕐᒥᐅᑦ ᐅᓂᒃᑳᖏᓐᓄᑦ, ᖃᓄᐃᓯᒪᓂᖏᓐᓄᓪᓗ.14

ᐃᓄᐃᑦ ᐃᓐᓇᐃᑦ ᐊᒻᒪ ᓱᕈᓰᑦ ᑲᑎᙵᔪᑦ ᐃᒃᓯᕋᕐᔪᐊᒃᑯᑦ ᑐᒃᓯᐊᕐᕕᖓᑕ ᓯᓂᐊᓂ 
ᐃᒡᓗᓕᖕᒥ, [1958].
ᓇᑭᙶᕐᓂᖓ: ᓴᕐᓕ ᒋᒻᐳᓪ / ᐅᖃᓕᒫᒐᖃᕐᕕᒃ ᐊᒻᒪ ᐃᑦᑕᕐᓂᓴᓕᕆᔨᒃᑯᑦ ᑲᓇᑕᒥ /  
e004923428.

ᐊᓯᔾᔨᖅᐸᓪᓕᐊᓂᖓ ᐃᓅᓯᐅᑉ
ᐊᔾᔨᒋᔭᐅᒐᓂ ᐃᓄᐃᑦ ᐊᓯᖏᑎᒍᑦ ᐊᓯᖏᓐᓂ ᕿᑭᖅᑖᓗᒥ, 
ᐊᒥᑦᑐᕐᒥᐅᑦ ᑲᑎᓯᓯᒪᓗᐊᖅᓯᒪᓐᖏᑦᑐᑦ ᓯᑳᑦᓯᓂᒃ ᐅᕝᕙᓘᓐᓃᑦ 
ᒥᐊᓕᒐᕐᓂᒃ ᐊᕐᕕᖕᓂᐊᖅᑎᓂᒃ, ᐳᓛᕆᐊᕋᔪᓚᐅᖅᑐᑦ ᒥᑦᑎᒪᑕᓕᖕᒧᑦ 
ᐊᕐᕌᒍᐊᓂ 1820 ᐊᒻᒪ ᓇᐅᔮᓄᑦ 1865. ᑕᒪᓐᓇᐅᒐᓗᐊᖅᑎᓪᓗᒍ, 
ᐊᒥᑦᑐᕐᒥᐅᑦ ᑕᐅᖅᓰᖃᑎᖃᖃᑦᑕᓚᐅᖅᑐᑦ ᓱᓇᓂᒃ, ᑲᑎᓯᔭᖅᑐᖅᑐᑎᒃ 
ᐅᖓᓯᒃᑐᒧᑦ ᐊᕐᕙᖕᓂᐊᖅᑎᓂᒃ ᐅᕝᕙᓘᓐᓃᑦ ᓂᐅᕕᖅᑎᓂᒃ 
ᑕᐅᖅᓰᖃᑎᖃᖅᑐᑎᒡᓘᓐᓃᑦ ᐅᐊᖕᓇᖓᓂᒃ ᕿᑭᖅᑖᓘᑉ ᐊᒻᒪ 
ᐊᕐᕕᓕᒡᔪᐊᒥᐅᑦ ᓇᐅᔮᓂ. ᓴᖅᑭᑎᑕᐅᒋᐊᓐᖓᕐᓂᖏᑦ ᖁᑭᐅᑏᑦ 
ᐊᒻᒪ ᐊᕐᕙᖕᓂᐊᕈᑏᑦ ᐅᒥᐊᑦ ᐊᓯᔾᔩᓚᐅᖅᑐᑦ ᐊᖑᓇᓱᐊᕐᓂᕐᒥᑦ, 
ᓄᓇᓕᖕᓂᑦ ᐊᒻᒪ ᓅᑦᑕᕐᓂᕆᕙᒃᑕᖏᓐᓂᒃ ᐊᒥᑦᑐᕐᒥᐅᑦ. 
ᐱᒋᐊᓐᖓᕐᓂᖓᓂ, ᖁᑭᐅᑏᑦ ᐊᑐᖅᑕᐅᖃᑦᑕᓚᐅᖅᑐᑦ ᑭᓯᐊᓂ 
ᓇᓪᓕᐊᓐᓄᑦ ᐊᖑᓇᓲᑕᐅᓪᓗᑎᒃ, ᓯᓚᐅᓪᓗ ᖃᓄᐃᓐᓂᖓᓂᒃ, 
ᓲᕐᓗ ᐅᑭᐅᒃᑯᑦ ᑐᒃᑐᒐᓱᐊᕐᓂᕐᒧᑦ, ᑕᒪᓐᓇ ᐊᐳᑦ ᖃᖁᓕᖅᑎᓪᓗᒍ 
ᐊᒻᒪ ᑎᕐᓕᐊᖅᓯᕕᒃᓴᐅᔪᓐᓃᖅᑎᓪᓗᒍ ᐊᖑᓇᓱᐊᖅᑕᒥᒃ. 
ᑕᒪᒃᑯᐊ ᐱᑕᖃᓗᐊᓐᖏᑎᓪᓗᒋᑦ ᐊᒻᒪ ᐊᑭᑐᑎᓪᓗᒋᑦ ᓴᒃᑯᖏᑦ 
ᑕᒫᓂ ᐊᕕᒃᑐᖅᓯᒪᓂᐅᔪᒥ ᐊᑐᖅᑕᐅᓕᑯᑖᒐᓱᐊᓚᐅᖅᑐᑦ, 
ᖃᖓᐅᓕᖅᑎᓪᓗᒍ ᖁᑭᐅᑏᑦ ᐊᑐᖅᑕᐅᓂᖅᓴᐅᓕᓚᐅᖅᑐᑦ. 
ᐊᕐᕌᒍᖏᓐᓂ 1930, ᐊᖑᓇᓱᐊᕐᓂᖅ ᓇᑦᓯᕐᓂᒃ ᐊᒻᒪ ᐊᐃᕕᕐᓂᒃ 
ᐃᓚᐅᑎᑦᓯᓚᐅᖅᑐᑦ ᑕᒪᒃᑮᖕᓂᑦ ᐱᖅᑯᓯᑐᖃᒃᑰᖅᑐᓂ ᐊᒻᒪ 
ᖁᑭᐅᑎᓂᒃ.

ᐊᒥᑦᑐᕐᒥᐅᑦ ᐅᒥᐊᖅᑖᓕᓚᐅᖅᑐᑦ ᑭᓯᐊᓂ ᑭᖑᓂᐊᒍᑦ 
ᐊᕐᕕᓕᒡᔪᐊᒥᐅᑦ ᓇᐅᔭᓂ ᐱᖃᓕᖅᑎᓪᓗᒋᑦ ᐊᒻᒪ ᐊᑐᖃᑦᑕᖅᑐᑎᒃ 
ᐅᒥᐊᓂᒃ (ᐊᒥᕐᓂᒃ ᓴᓇᓯᒪᔪᓂᒃ):15 

ᐃᓄᐃᑦ ᕿᔪᖕᓂᑦ ᐱᔪᓐᓇᓚᐅᖅᑐᑦ 
ᕿᒥᒃᓴᖏᓐᓂᒃ ᐅᒥᐊᖏᑦᑕ. 
ᐅᓂᐊᕈᑕᐅᕙᒃᑐᑎᒃ ᐊᐃᕕᕐᓂᒃᒃ ᐊᒻᒪ 
ᐃᑭᒪᕕᐅᔪᓐᓇᖅᑐᑎᒃ ᖃᑦᓯᑲᓪᓚᖕᓄᑦ 
ᐃᓄᖕᓄᑦ. ᕿᓯᖕᓂᑦ ᖄᓕᖅᑐᒍᑦ; 
ᓇᑦᓯᐅᑉ, ᐊᐃᕕᐅᓪᓗ ᕿᓯᐊᓂ ᐊᒻᒪ 
ᐊᐃᕕᐅᑉ ᕿᓯᐊᓂ ᐊᓕᒃᑳᖓᑦ. ᑕᐃᒪᓐᓇ 
ᐊᑐᖅᐸᓪᓕᐊᓕᓚᐅᖅᑐᑦ ᐅᒥᐊᓂᒃ.

ᓴᖅᑭᑎᑕᐅᓂᖏᑦ ᐊᑦᑕᕐᓇᖏᓐᓂᖅᓴᑦ ᕿᔪᖕᒥᑦ ᓴᓇᓯᒪᔪᑦ 
ᐊᕐᕙᖕᓂᐊᕈᑏᑦ ᐅᒥᐊᑦ ᐊᒃᑐᐃᓂᖃᒻᒪᕆᓚᐅᖅᑐᑦ. ᐊᑕᐅᓯᖅ ᐃᓄᒃ 
ᐅᖃᕐᒪᑦ, ᑖᒃᑯᐊ ᐊᕐᕙᖕᓂᐊᕈᑏᑦ ᐅᒥᐊᑦ “ᐊᑲᐅᓂᖅᓴᒻᒪᕆᐅᓚᐅᖅᑐᑦ 
ᓴᓂᐊᓂᒃ ᕿᓯᖕᓂᑦ ᐅᒥᐊᓕᐊᕆᓯᒪᔪᓂᒃ, ᑎᑭᐅᑎᕋᑕᖅᑐᒍ 
ᓴᖑᔭᓕᖅᑐᓂ ᐅᒥᐊᖅ ᐊᑐᕐᓂᑰᓗᐊᒧᑦ. ᐅᓂᐊᕈᓐᓇᓚᐅᖅᑐᑦ 
ᒪᕐᕉᖕᓂᑦ ᐊᐃᕖᖕᓂᑦ. … ᐱᔾᔪᑎᒋᓪᓗᒍ ᐊᒥᓱᓂᒃ 
ᓂᕿᖃᕆᐊᖃᕐᓂᕗᑦ ᐃᓅᒐᓱᐊᕐᓗᓂ, ᐅᒥᐊᑦ ᐱᒪᕆᐅᓚᐅᕐᒪᑕ 
ᐊᐃᕙᒐᓱᐊᕈᑎᒋᓪᓗᒋᑦ.” ᑕᒪᒃᑯᐊ ᓄᑖᑦ ᐅᒥᐊᑦ ᐊᑦᑕᕐᓇᕋᑎᒃ, 
ᑕᑯᓇᕐᓂᖅᓴᐅᓪᓗᑎᒃ ᐊᖑᓇᓱᐊᕐᓗᓂ ᐊᒻᒪ ᐃᖏᕐᕋᓗᓂ 
ᐊᒻᒪ ᐅᓯᔪᓐᓇᖅᑐᓂ ᐊᒥᓲᓂᖅᓴᓂᒃ ᐊᖑᓇᓱᐊᖅᑎᓂᒃ ᐊᒻᒪ 
ᐅᖁᒪᐃᓐᓂᖅᓴᓂᑦ ᐅᓯᒍᓐᓇᖅᑐᑎᒃ.16 

ᐊᕐᕌᒍᖏᓐᓂ 1890s, ᐃᓚᖏᑦ ᒥᐊᓕᒐᒃᑯᑦ ᐊᕐᕙᒐᓱᐊᓂᕐᒧᑦ 
ᐅᒥᐊᕐᔪᐊᖏᑦ ᐃᓛᓐᓂᒃᑯᑦ ᐅᑭᐅᓕᕙᓚᐅᖅᑐᑦ ᓇᐅᔮᓂ ᐊᒻᒪ 
ᒥᑦᑎᒪᑕᓕᖕᒥ, ᑕᒪᒃᑮᒃ ᐅᐸᒃᑕᐅᔪᓐᓇᖅᑐᑎᒃ ᐊᒥᑦᑐᕐᒥᐅᓄᑦ. 
ᐊᖏᓪᓕᕙᓪᓕᐊᓂᖓ ᓂᐅᕕᖅᑎᒃᑯᑦ ᐊᕐᕌᒍᐊᓂ 1919 ᐊᒻᒪ 
ᒥᑦᑎᒪᑕᓕᖕᒥ ᐊᕐᕌᒍᐊᓂ 1921 ᐊᓇᕙᓪᓕᐊᒍᑕᐅᓚᐅᖅᑐᑦ 
ᑕᒪᒃᑯᓄᖓ ᐊᒻᒪ ᐊᓯᖏᓐᓄᑦ ᑯᐃ ᓄᓇᖓᓐᓃᓐᖔᖅᑐᓄᑦ 
ᐊᒻᒪ ᑲᓇᑕᒥᐅᓄᑦ ᑎᒥᐅᔪᓂ ᖄᖏᓚᐅᖅᑎᓪᓗᒍ ᓯᕗᓪᓕᕐᒥ 
ᓯᓚᕐᔪᐊᕐᒥᐅᑦ ᐅᓇᑕᕐᔪᐊᓚᐅᖅᑎᓪᓗᒋᑦ. ᑕᒪᒃᑯᐊ 
ᐃᓂᐅᖏᓐᓇᓕᖅᑐᑦ ᐊᒻᒪ ᓱᓇᒃᑯᑖᖃᐅᑦᑎᐊᖅᑐᑎᒃ ᓂᐅᕕᖅᑎᒃᑯᑦ 
ᐊᑐᓕᖅᑕᐅᕙᓪᓕᐊᓕᓚᐅᖅᑐᑦ ᑕᐅᖅᓰᒍᑕᐅᕙᒃᑐᑦ ᐊᒻᒪ 
ᐃᖏᕐᕋᓂᐅᔪᑦ ᐊᒻᒪ ᐱᖃᑕᕈᑕᐅᓪᓗᓂ ᐊᒥᑦᑐᕐᒥᐅᓄᑦ ᓴᓇᓯᒪᔪᓂᒃ 
ᓂᐅᕕᐊᒃᓴᓂᒃ.

ᑖᒃᑯᐊ ᓂᐅᕕᖅᑎᒃᑯᑦ ᐃᓄᖕᓂᑦ ᐃᖏᕐᕋᑎᑦᓯᕙᓚᐅᖅᑐᑦ 
ᐅᖓᓯᒃᑐᐊᓗᖕᒧᑦ ᐊᒻᒪ ᒥᑭᒋᐊᕐᓂᐊᖅᑎᑦᓯᓂᖅ ᐃᓚᓕᐅᑎᓪᓗᒍ 
ᐊᕐᕌᒍᑕᒫᖅᓯᐅᑎᓂᒃ ᐅᒥᐊᖅᑖᕈᓐᓇᓕᖁᓪᓗᒋᑦ, ᖁᑭᐅᑎᓂᒃ ᐊᒻᒪ 
ᓴᒃᑯᓂᒃ, ᓂᕿᕈᓘᔭᕐᓂᓪᓗ ᐊᓯᖏᓐᓂᓪᓗ ᑎᑭᑎᑕᐅᑎᓯᒪᔪᓂᒃ. 
ᐃᓚᖓᖅ ᓴᖅᑭᓚᐅᖅᑐᖅ ᐃᖏᕐᕋᑎᓪᓗᒋᑦ ᖃᐅᔨᒪᔭᐅᑦᓯᐊᓕᖅᑐᖅ 
ᐱᔾᔪᑎᒋᓪᓗᒍ ᐱᐅᓕᑦᓯᓚᐅᖅᓯᒪᖕᒪᑕ ᐱᕐᕈᐊᕿᓯᒪᔪᓂᒃ 
ᐃᖏᕐᕋᓪᓗᑎᒃ ᑕᒪᑐᒨᓇ.17 ᐊᒥᓱᓄᑦ ᐊᕐᕌᒍᓄᑦ, ᐳᓛᕆᐊᖅᑐᑦ 
ᐃᒡᓗᓕᖕᒧᑦ ᐅᖃᐅᔾᔭᐅᖃᑦᑕᓚᐅᖅᑐᑦ ᑐᓴᕈᒥᓇᓐᖏᑦᑐᓂ ᐊᕐᓇᐅᑉ 
ᐊᑐᓚᐅᖅᑕᖏᓐᓂᒃ ᐊᑎᖃᖅᑐᖅ ᐊᑕᒍᑦᑖᓗᒃ, ᐱᖃᑎᖃᖅᑐᓂ 
ᑐᒡᓕᐊᓂ ᐅᐃᒋᓕᖅᑕᒥᓂᒃ, ᓴᖏᓂᖃᓚᐅᖅᑐᖅ ᐊᕙᔾᔭᒥ 
ᐊᒻᒪ ᐃᒡᓗᓕᖕᒥ, ᖄᖏᖅᓯᒪᓕᖅᑎᓪᓗᒍ 1920. ᒪᒃᑯᒃᑐᓂ 
ᓄᓕᐊᕆᔭᐅᓪᓗᓂ, ᐊᑕᒍᑦᑖᓗᖕᒧᑦ ᐊᒻᒪ ᓯᕗᓪᓕᖅ ᐅᐃᖓ, 
ᐱᖃᑎᒌᓚᐅᖅᑐᑦ ᐃᓄᕋᓴᐃᑦ ᓂᕿᖃᕈᓐᓃᖅᑐᑦ ᐊᐱᓯᒪᔪᒻᒪᕆᖕᒥ 
ᕿᑎᕈᔪᐊᓂ ᕿᑭᖅᑖᓘᑉ. ᐱᑕᖃᓐᖏᓐᓂᖏᓐᓄᑦ ᐊᓯᖏᑦ 



8ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᒡᓗᓕᒃ ᓄᓇᓕᖕᓂ ᐊᑐᖅᑕᐅᓂᑯᓂ

ᐃᓄᐃᑦ ᐱᖏᒐᒻᒪᕆᓕᓚᐅᖅᑐᑦ ᐊᒻᒪ ᕿᓂᕆᐊᖅᑎᑦᓯᓪᓗᑎᒃ 
ᐃᓚᐅᓪᓗᓂ ᐃᒃᓯᕋᕐᔪᐊᒃᑯᑦ ᑐᓴᐅᒪᑎᑦᑎᔨ ᐊᑐᐊᑦ, ᐅᔪᓕᖅᑐᑦ 
ᓇᖕᒥᓂᖅ, ᓴᑯᑖᕆᐊᖅᑐᖃᓱᐊᖅᓯᒪᓪᓗᑎᒃ. ᐊᑐᐊᖅ ᐅᓂᒃᑳᓚᐅᕐᒪᑦ 
ᐊᕐᕌᒍᕋᓴᕐᔪᐊᑦ ᐊᓂᒍᖅᓯᒪᓕᖅᑎᓪᓗᒋᑦ, ᓇᓂᓯᓚᐅᖅᑐᑦ ᒪᒃᑯᒃᑐᒥᒃ 
ᐊᕐᓇᒥᒃ ᐊᕙᓗᖏᑦ ᓇᓗᓇᕈᓐᓃᖅᓯᒪᔪᑦ ᐃᓅᖃᑎᒥᓂᒃ ᓂᕆᔪᕕᓃᑦ 
ᑕᑯᓪᓗᒍ ᖃᓄᐃᓐᓂᖓ. ᑕᑯᓂᐊᕋᒥᐅᒃ ᐊᐅᒃᐸᓪᓕᐊᔪᑦ ᐊᒻᒪ 
ᓯᖁᑦᑎᖅᑐᖅ ᐃᒡᓗᕕᒐᖅ, ᐅᐃᖓ ᑎᒍᒥᐊᖅᑐᓂ ᐅᓈᕐᒥᒃ, 
ᐃᒡᒐᐅᔭᕐᓂᒃ ᐊᒻᒪ ᖁᑭᐅᑎᒥᒃ ᑕᑯᔭᐅᔪᒪᓪᓗᓂ:

ᑎᑭᒃᑲᒃᑯ ᓯᓈᖓ ᐊᖕᒪᔫᑉ, 
ᑎᒍᓚᐅᖅᑕᒃᑲ ᐊᓈᓇᒪ ᐊᓐᓄᕌᖏᑦ. 
ᐊᑕᒍᑦᑖᓗᒃ ᐃᓗᐊᓃᖅᑐᓂ. ᑭᓯᐊᓂ 
ᑕᑯᒥᓇᓐᖏᑦᑐᒻᒪᕆᐊᓗᒃ! ᖁᐸᓄᐊᑯᓘᔭᖅᑐᖅ 
ᒪᓐᓂᖕᒥᓃᑦᑐᖅ. ᓯᒡᒍᐊᖃᖅᑑᔮᖅᑐᓂ ᐊᒻᒪ 
ᒥᑭᔪᑯᓘᖕᓂᑦ ᐃᔭᕈᖃᖅᑑᔮᖅᑐᓂ ᐱᓪᓗᒋᑦ 
ᐊᐃᖃᕈᓐᓃᕐᒪᑦ, ᓂᕆᔭᕕᓂᐅᓪᓗᓂ 
ᐃᓚᖓᓂ “ᐊᑎᒋᖓᑕ”.18 

ᐃᓅᓕᔭᐅᓪᓗᑎᒃ ᐃᓚᒥᓄᑦ, ᐊᑕᒍᑦᑖᓗᒃ ᐅᑎᓚᐅᖅᑐᖅ ᐃᒡᓗᓕᖕᒧᑦ 
ᐊᒻᒪ ᖃᓄᐃᒍᓐᓃᖅᑐᓂ. ᓴᖑᖅᑳᖃᑕᐅᓚᐅᖅᑐᖅ ᐃᒃᓯᕋᕐᔪᐊᓄᑦ 
ᐊᕐᕌᒍᐊᓂ 1930. ᐃᒡᓗᓕᖕᒥ ᐊᑕᒍᑦᑖᓗᒃ ᐃᓕᓐᓂᐊᕐᕕᒃ 
ᑕᐃᑦᓱᒥ ᐊᑦᓯᖅᓯᓯᒪᔪᖅ ᐃᖅᑲᐅᒪᔭᐅᔾᔪᑎᒃᓴᖓᓂᒃ ᐊᒻᒪ 
ᐅᐱᒋᔭᐅᓂᖓᓂᒃ. ᓴᖅᑭᑎᑕᐅᓂᖏᑦ ᖃᓪᓗᓈᑦ ᐱᓕᕆᔾᔪᓯᖏᑦ 
ᐊᒻᒪ ᐅᓄᖅᓯᕚᓪᓕᖅᑐᑎᒃ ᐊᒥᕐᓂᒃ ᑕᐅᖅᓰᖃᑦᑕᕐᓂᖅ 
ᐊᒃᑐᐃᓂᖃᓚᐅᖅᑐᖅ ᐊᕐᕌᒎ ᐃᓗᐊᓂ ᓅᑦᑕᕐᓂᕆᕙᒃᑕᖏᓐᓂᒃ 
ᐊᒥᑦᑐᕐᒥᐅᑦ. ᐃᓄᐃᑦ ᕿᖕᓂᓂᖅᓴᐅᓕᖅᑐᑎᒃ ᓂᕿᒃᓴᓂᒃ 
ᐊᐅᔭᐅᓂᖓᓂ ᐊᐃᕝᕙᒐᓱᐊᖅᑐᑎᒃ ᐊᒻᒪ ᑕᒪᒃᑯᓇᓐᖓᑦ 
ᕿᖕᓂᐅᔪᓂᒃ ᐃᓅᔾᔪᑎᖃᕈᓐᓇᓚᐅᖅᑐᑦ ᐅᑭᐅᓕᒫᒧᑦ. 
ᐃᑦᑕᕐᓂᑕᓕᕆᔨ ᑏᕕᑦ ᑖᒪᔅ David Damas ᐅᖃᓚᐅᖅᑐᖅ 
ᓴᖅᑭᑎᑕᐅᓂᖏᑦ ᐅᒥᐊᑦ ᐊᒻᒪ ᖁᑭᐅᑏᑦ ᐃᓄᖏᓐᓄᑦ 
ᐊᕕᒃᑐᖅᓯᒪᓂᐅᔫᑉ ᐊᔾᔨᒌᓐᖏᑦᑐᓂ ᐊᑐᐃᕐᓂᖃᓚᐅᖅᑐᑦ 
ᑮᓇᐅᔭᓕᐅᑦᓯᐊᓂᖅᐹᖑᓕᖅᑐᑎᒃ ᓂᕿᖃᑦᓯᐊᕐᓂᖓᓄᑦ.”19 
ᓄᓇᒥᐅᑕᖃᑦᓯᐊᕐᓂᖓ ᐊᒥᑦᑑᑉ ᑎᑭᑕᐅᕙᓪᓕᐊᓚᐅᖅᑐᖅ ᐃᓄᖕᓄᑦ 
ᒥᑦᑎᒪᑕᓕᖕᒥᑦ, ᐃᒃᐱᐊᕐᔪᖕᒥᓪᓗ ᐊᒻᒪ ᓇᐅᔮᓂᑦ ᐊᕐᕌᒍᖏᓐᓂ 
1920s ᐊᒻᒪ 1930s. ᒪᓕᒃᑐᒋᑦ ᐃᓚᖏᑦ ᓇᓚᐅᑦᑖᖅᑕᐅᓯᒪᔪᑦ, 
ᑖᒃᑯᐊ ᐃᓄᖏᑦᑕ ᐅᓄᕐᓂᖏᑦ ᒪᕐᕈᐃᑦᑐᑎᒃ ᐊᒥᑦᑐᕐᒥ 
ᐅᓄᓕᕐᓂᖅᓴᐅᓚᐅᖅᑐᑦ ᑕᒪᓐᓇ ᐊᑐᖅᑎᓪᓗᒍ.20 

ᑖᒃᑯᐊ ᐊᕐᕌᒍᖏᑦ 1920s ᓴᖅᑭᑎᑦᓯᕕᐅᓚᐅᕐᒥᔪᑦ ᐊᒥᑦᑐᕐᒥᐅᑦ 
ᑲᑎᓯᓪᓗᑎᒃ ᐸᓖᓯᒃᑯᓐᓂᒃ. ᑖᒃᑯᐊ ᐸᓖᓯᒃᑯᑦ ᐃᓂᒃᓴᒥᓂᒃ 
ᐋᖅᑭᒃᓯᓚᐅᖅᑐᑦ ᒥᑦᑎᒪᑕᓕᖕᒥ ᐊᕐᕌᒍᐊᓂ 1923, ᐊᒻᒪ 
ᑎᑎᕋᕆᐅᖅᑕᐅᓯᒪᔪᑦ ᐃᖏᕐᕋᓪᓗᑎᒃ ᖃᐅᔨᓴᖅᑎᓄᑦ ᑕᐃᑲᓐᖓᑦ 
ᑕᐃᑯᖓ ᐊᒥᑦᑐᕐᒧᑦ ᑎᑭᓚᐅᖅᑐᑦ ᑕᒡᕙᓂᑦᓴᐃᓐᓇᖅ ᐊᕐᕌᒍᒥ, ᑖᒃᑯᐊ 
ᐸᓖᓯᒃᑯᑦ ᑲᑎᖅᓱᐃᓕᖅᑎᓪᓗᒋᑦ ᐃᓚᐅᔪᒃᓴᓂᒃ ᐊᒻᒪ ᐃᓚᖏᑦ 
ᑕᑯᓯᒪᔪᑦ ᐃᓚᐅᓚᐅᖅᑐᑦ ᐊᕐᕌᒍᐊᓂ 1920 ᑐᖁᑕᐅᑎᓪᓗᒍ 
ᑕᐅᖅᓰᔨ ᕌᐳᑦ ᔭᐃᓐ Robert Janes.21 ᑕᒪᓐᓇᐅᓚᐅᖅᑎᓪᓗᒍ 
ᐸᓖᓯᒃᑯᑦ ᐅᑎᖅᑕᕋᓱᓕᓚᐅᖅᑐᑦ ᖃᐅᔨᓴᖅᑐᑎᒃ ᓯᓈᖓᓂᒃ ᐊᒥᑦᑑᑉ 
ᐊᕐᕌᒍᑕᒫᑦ.22 

ᐊᖏᔪᓂᒃ ᐃᓕᖅᑯᓯᕆᔭᐅᔪᑦ ᐊᓯᔾᔨᓚᐅᖅᑐᑦ ᒥᑦᑎᒪᑕᓕᖕᒥᑦ, 
ᑎᑭᑦᑐᒍ ᐃᒡᓗᓕᐅᑉ ᒥᒃᓵ ᐱᒋᐊᓕᖅᑎᓪᓗᒋᑦ ᐊᕐᕌᒍ 1920. 
ᐅᒃᐱᕐᓂᕐᒧᑦ, ᑎᑭᒍᔾᔭᐅᓪᓗᓂ ᐃᓄᖕᒧᑦ ᐊᑎᓕᒃ ᐅᒥᒃ, 
ᐊᔪᕿᖅᑐᐃᖃᑦᑕᓚᐅᖅᑐᖅ ᐊᔪᕿᖅᑐᐃᔨᒃᑯᓐᓄᑦ ᐃᓄᒃᑎᑐᑦ 
ᐅᒃᐱᖅᑐᓕᕆᓪᓗᓂ.23 ᑕᒪᓐᓇ ᐃᓚᒋᓚᐅᖅᑕᖓ ᐋᖅᑭᒃᑕᐅᔫᑦ 
ᑐᒃᓯᐊᕐᕕᒃ ᑎᓄᔾᔨᕕᖕᒥ ᐊᕐᕌᒍᐊᓂ 1896, ᐅᒃᐱᖅᑐᓕᕆᓂᖅ 
ᓯᐊᒻᒪᒃᑎᖅᑕᐅᓪᓗᓂ, ᑎᑎᕋᖅᓯᒪᔪᑎᒍᓪᓗ ᑐᒃᓯᐅᑎᑎᒍᑦ ᐃᓄᒃᑎᑐᑦ. 
ᖃᖓᐅᓕᖅᑎᓪᓗᒍ, ᐃᓱᓕᑦᑎᐊᖅᑐᒋᑦ ᐅᒃᐱᕆᔭᐅᕙᓚᐅᖅᑐᑦ ᐊᒻᒪ 
ᐃᓕᖅᑯᓯᐅᓚᐅᖅᑐᑦ. ᑭᖑᓂᐊᒍᑦ, ᐅᒃᐱᖅᑐᓕᕆᓂᕐᒧᑦ ᐅᒃᐱᕆᔭᐅᔪᑦ 
ᐃᓄᐃᑦ ᐃᓕᖅᑯᓯᖏᓐᓅᖅᑲᖅᑕᐅᓚᐅᖅᑐᑦ, ᑲᓇᑕᐅᑉ ᒪᓕᒐᖏᑎᒍᑦ, 
ᐊᒥᓱᑦ ᐃᓄᐃᑦ ᐱᔾᔪᑎᖃᖅᑐᑦ ᑲᑎᑎᑕᐅᓂᕐᒧᑦ ᐊᒻᒪ ᐃᓚᒌᖕᓂᕐᒧᑦ 
ᐃᓚᐅᓪᓗᑎᒃ ᑕᐅᖅᓰᖃᑦᑕᕐᓃᑦ ᐊᐃᑉᐸᕇᓂᒃ, ᓄᖑᑎᖅᑕᐅᓪᓗᓂ.24 

ᐊᕐᕌᒍᐊᓂ 1931, ᐃᒃᓯᕋᕐᔪᐊᖅ, ᑎᑭᓚᐅᖅᑐᖅ ᑕᒪᐅᖓ 
ᐊᕕᒃᑐᖅᓯᒪᓂᐅᔪᒧᑦ ᐊᒻᒪ ᒥᑭᔪᑯᓗᖕᒥᑦ ᑐᒃᓯᐊᕐᕕᓕᐅᖅᑐᓂ 
ᐊᕙᔾᔭᒥ, ᐱᖃᑖ ᑕᐃᑲᓂ Coxe Island ᐱᖓᖕᓇᖓᓂ 
ᐃᒡᓗᓕᐅᑉ ᕿᑭᖅᑕᖓᑕ. ᐃᑭᓚᐅᖅᑐᖅ ᐊᒻᒪ ᐊᕐᕌᖑᐊᓂ 
1937, ᐃᒃᓯᕋᕐᔪᐊᖅ ᓅᓕᓚᐅᕐᒥᔪᖅ ᑲᓇᓐᓇᖓᓄᑦ ᐃᒡᓗᓕᐅᑉ 
ᕿᑭᖅᑕᖓᑕ. ᐱᖃᑎᑖᖅᑐᓂ ᐃᒃᓯᕋᕐᔪᐊᒃᑲᓐᓂᕐᒥᑦ ᐊᑎᓕᒃ 
Fr. Jean-Marie Trebaol ᐊᒻᒪ ᑖᓐᓇ ᒥᑭᔪ ᐅᒥᐊᕐᔪᐊᖅ 
St. Thérèse, ᑎᑭᖃᑎᖃᓚᐅᖅᑐᖅ ᐃᒡᓗᓕᐊᒃᓴᓂᒃ ᓄᑖᒧᑦ 
ᑐᒃᓯᐊᕐᕕᒃᓴᒧᑦ. ᑖᓐᓇ ᓯᕗᓪᓕᖅᐹᖑᓚᐅᖅᑐᖅ ᖃᓪᓗᓈᓄᑦ 
ᒪᑭᑕᐅᔪᖅ ᑕᐃᑲᓂ ᐅᐊᖕᓇᖓᓂ ᐊᒥᑦᑑᑉ.25 ᐱᒋᐊᕐᓂᖓᓂ ᑕᒪᓐᓇ 
ᐊᒃᑐᐃᓗᐊᓚᐅᓐᖏᑦᑐᖅ ᐊᖑᓇᓱᐊᕐᓂᕐᒥᑦ ᐊᒻᒪ ᐅᑎᖅᑕᕐᓂᖏᓐᓂᒃ 
ᐊᒥᑦᑐᕐᒥᐅᑦ, ᑭᓯᐊᓂ ᐃᓚᖏᑦ ᐃᓐᓇᒻᒪᕇᑦ ᐊᒻᒪ ᐋᓐᓂᖅᓯᒪᔪᑦ, 
ᐋᓐᓂᐊᖅᑐᓪᓗ ᐃᓄᐃᑦ ᓴᓂᐊᓃᒍᒪᓚᐅᕐᒪᑕ ᑐᒃᓯᐊᕐᕕᐅᑉ. 
ᑕᒪᑐᒧᖓᑦᑕᐅᖅ, ᐊᑭᑦᑐᕋᐅᑎᓂᖏᑦ ᐃᒃᓯᕋᕐᔪᐊᑦ, ᐊᔪᕿᖅᑐᐃᔩᓪᓗ 
ᓴᖅᑭᑎᑦᓯᓚᐅᕐᒥᔪᖅ ᐊᕕᑎᑦᓯᓪᓗᓂ ᐃᓄᖕᓂᑦ ᑖᕙᓃᑦᑐᓂᒃ. 
26ᑕᒪᓐᓇ ᐊᕕᑎᑦᓯᑐᐃᓐᓇᓚᐅᓐᖏᑦᑐᑦ, ᑭᓯᐊᓂᑦᑕᐅᖅ 
ᐅᖓᓯᒌᓚᐅᖅᑐᑦ ᓄᓇᒃᑯᑦ; ᐊᔪᕿᖅᑐᐃᔨᑦ ᓄᓇᖃᓕᖅᑐᑎᒃ ᐊᒻᒪ 
ᐊᖑᓇᓱᐊᕐᕕᖃᖅᑐᑎᒃ ᐅᐊᖕᓇᖓᓂᒃ ᐅᕝᕙᓘᓐᓃᑦ ᐅᐊᖕᓇᐅᑉ 
ᑲᓇᓐᓇᖓᓂ ᐃᒡᓗᓕᐅᑉ ᕿᑭᖅᑕᖓᓂ, ᑖᒃᑯᐊ ᐃᒃᓯᕋᕐᔪᐊᒃᑯᑦ 
ᓂᒋᐊᓃᑎᓪᓗᒋᑦ.

ᐊᕐᕌᒍᐊᓂ 1939, ᑕᒪᒃᑯᐊ ᖃᓪᓗᓈᑦ ᐃᒡᓗᓕᖕᒦᑦᑐᑦ 
ᐃᓚᒋᐊᓚᐅᖅᑐᑦ ᑎᑭᑦᑎᓪᓗᒋᑦ ᓂᐅᕕᖅᑎᒃᑯᑦ HBC ᓂᐅᕕᕐᕕᖓᑦ 
ᓯᕗᓪᓕᖅᐹᖑᓪᓗᓂ ᐊᒥᑦᑐᕐᒥ ᐅᐊᖕᓇᖓᓂ ᓇᐅᔮᑉ. ᓯᑯᐃᑦ 
ᓈᒻᒪᓈᖅᑕᖏᓐᓂᖏᓐᓄᑦ ᐅᒥᐊᕐᔪᐊᖅᑕᐅᔪᓐᓇᓚᐅᓐᖏᑦᑐᑦ 
ᐊᒻᒪ ᓂᐅᕕᕐᕕᒃ ᒪᑐᔭᐅᓪᓗᓂ ᑕᒫᓂ 1943 ᐊᒻᒪ 1947. 
ᐋᖅᑭᒃᓯᔾᔪᑕᐅᓚᐅᖅᑐᖅ ᐊᒻᒪ ᐅᓄᖅᓯᕚᓪᓕᕈᑕᐅᒻᒪᕆᓚᐅᖅᑐᖅ 
ᐃᓄᐃᑦ ᐅᑎᖅᑕᕐᓂᖅᓴᐅᓕᖅᑐᑎᒃ ᑕᐅᖅᓰᒋᐊᖅᑐᖅᑐᑦ, 
ᐅᖓᓯᒃᑐᐊᓗᖕᒥᑦ ᐃᖏᕐᕋᒋᐊᖃᕈᓐᓃᖅᑐᑎᒃ ᕿᒧᒃᓯᒃᑯᑦ 
ᓇᓪᓕᐊᓐᓄᑦ ᒥᑦᑎᒪᑕᓕᖕᒧᓪᓘᓐᓃᑦ, ᓇᐅᔮᓄᓪᓘᓐᓃᑦ.27 

ᓴᓂᖏᓐᓂᒃ ᓂᐅᕕᖅᑎᒃᑯᑦ, ᐅᒃᐱᖅᑐᓕᕆᔨᓪᓗ, ᑖᒃᑯᐊ 
ᐊᒥᑦᑐᕐᒥᐅᑦ ᑲᑎᖃᑦᑕᓚᐅᕐᒥᔪᑦ ᐊᒥᓲᓂᖅᓴᓂᒃ ᐃᓛᓐᓂᒃᑯᑦ 
ᐳᓛᕆᐊᖅᓯᒪᔪᓂᒃ ᖃᐅᔨᓴᖅᑎᒻᒪᕆᖕᓂᑦ. ᐊᕐᕌᒍᐊᓂ 1921, 
ᓄᓇᕐᔪᐊᖓᓃᓐᖔᖅᓯᒪᔪᑦ Danish ᐊᒻᒪ ᐊᑯᑭᑦᑐᒥᒃ 
ᖃᐅᔨᓴᖅᑎᐅᔪᑦ ᓇᖕᒥᓂᖅ ᑕᐃᓯᒪᓪᓗᑎᒃ ᑕᓪᓕᒪᖓᓐᓂᒃ 
ᑑᓕ ᕿᓈᔭᒃᑎᖏᑦ Fifth Thule Expedition ᐃᓯᓚᐅᖅᑐᑦ 
ᐊᒥᑦᑐᕐᒧᑦ ᐃᓚᒋᓪᓗᓂᒋᑦ ᑲᑎᖅᓱᐃᔪᑦ ᐃᓄᐃᑦ ᐃᓐᖏᐅᓯᖏᓐᓂᒃ 



9ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᒡᓗᓕᒃ ᓄᓇᓕᖕᓂ ᐊᑐᖅᑕᐅᓂᑯᓂ

ᐊᒻᒪ ᐱᖅᑯᓯᑐᖃᖏᓐᓂᒃ ᐊᒻᒪ ᖃᐅᔨᒐᓱᐊᖅᑐᑎᒡᓗ 
ᓇᑭᓐᖔᖅᓯᒪᖕᒪᖔᑕ ᐃᓄᐃᑦ ᐃᖕᒥᒃᑰᖅᑎᓪᓗᒋᑦ. ᑖᓐᓇ 
ᓯᕗᓕᖅᑎᖓᑦ ᓄᑦ ᕌᔅᒧᓴᓐ , Knud Rasmussen ᓱᓕ 
ᐃᖅᑲᐅᒪᔭᐅᔪᖅ ᑯᓄᑎ ᐃᒡᓗᓕᖕᒥ. ᐱᖃᑎᖓ Therkel 
Mathiassen (ᑎᑭᓕᒃ) ᐊᒻᒪ Peter Freuchen (ᐲᑕᕐᔪᐊᖅ) 
ᐃᖅᑲᐅᒪᔭᐅᖕᒥᔪᑦ. ᑯᓄᑎᐅᑉ ᐅᖃᓕᒫᒐᓕᐊᖏᑦ ᐃᓕᖅᑯᓯᖏᑦ 
ᐃᒡᓗᓕᖕᒥᐅᑦ ᐱᓪᓗᒋᑦ Rasmussen’s Intellectual Culture of 
the Iglulik Eskimos ᓯᕗᓪᓕᖅᐹᒥ ᓴᖅᑭᓚᐅᖅᑐᖅ ᖃᓪᓗᓈᑎᑐᑦ 
ᐊᕐᕌᒍᐊᓂ 1929. ᑖᒃᑯᐊ ᑕᐃᔭᐅᓂᖃᖅᑐᑦ ᐊᒻᒪ ᐃᓱᒪᒋᔭᐅᔪᓂᒃ 
ᖃᐅᔨᓴᖅᓯᒪᔪᑦ ᐃᓕᖅᑯᓯᖏᓐᓂᒃ ᐃᓄᐃᑦ ᖃᓪᓗᓈᑑᖅᑐᓄᑦ 
ᑐᕌᖓᓪᓗᑎᒃ ᐱᑕᖃᕆᐊᖏᓐᓂᒃ ᖃᐅᔨᒪᓚᐅᓐᖏᑦᑐᓂᒃ. ᑖᒃᑯᐊ 
ᐃᖏᕐᕋᔭᕋᑦᑐᑦ ᖃᐅᔨᓴᕈᑎᖃᓚᐅᕐᒥᔪᑦ ᐃᓄᐃᑦ ᐅᖃᐅᓯᖏᓐᓂᒃ 
ᐊᒻᒪ ᐱᖁᑎᖏᓐᓂᒃ ᐊᒻᒪ ᑕᒪᓐᓇ ᓇᓗᓇᐃᖅᓯᓚᐅᖅᑐᖅ 
ᐱᖃᑎᒌᑦᓯᐊᕐᓂᖏᓐᓂᒃ ᐊᒥᑦᑐᕐᒥᐅᑦ ᐊᒻᒪ ᑐᓄᓂᕈᓯᕐᒥᐅᑦ 
ᑕᐃᑲᓂ ᓴᓐᓂᕈᑎᐅᑉ, ᑐᓄᓂᕈᓯᐅᓪᓗ ᒥᒃᓵᓂ ᐊᒻᒪ ᑐᓄᓂᕐᒥᐅᑦ 
ᑕᐃᑲᓂ ᑲᖏᖅᖢᐊᕐᔪᒃ ᐊᒻᒪ ᒥᑦᑎᒪᑕᓕᒃ. ᐱᔾᔪᑎᒋᓪᓗᒋᑦ ᑕᒪᒃᑯᐊ 
ᐊᔾᔨᒌᐸᓗᒌᖕᓂᖏᑦ ᐊᒻᒪ ᓇᓗᓇᕋᑎᒃ ᐊᔾᔨᒌᓐᖏᓐᓂᖏᑦ 
ᐊᕙᓗᖏᓐᓃᑦᑐᑦ ᐃᓄᑦ ᑲᑎᖕᒪᐅᖅᑐᑦ, ᑯᓄᑎᐅ ᐃᓚᒋᔭᖏᓪᓗ 
ᓇᓗᓇᐃᒃᑯᑦᓯᓚᐅᖅᑕᖏᑦ “ᐃᒡᓗᓕᖕᒥᐅᑦ” ᐃᓄᐃᑦ ᑕᒫᓃᑦᑐᑦ 
ᐊᖏᔪᒥ ᐊᕕᒃᑐᖅᓯᒪᓂᐅᔪᒥ.

ᑭᖑᓂᕆᓕᖅᑕᖓᓂ, ᐊᒥᓲᓐᖏᑦᑐᑦ ᒪᒃᑯᒃᑐᑦ ᖃᓪᓗᓈᑦ ᖃᐅᔨᓴᖅᑏᑦ, 
Tom Manning’s Cambridge Arctic Expedition, 
ᐳᓛᕆᐊᓚᐅᕐᒥᔪᑦ ᐃᒡᓗᓕᖕᒧᑦ ᖃᐅᔨᓴᕆᐊᖅᑐᖅᑐᑦ ᖁᐸᓄᐊᓂᒃ 
ᐊᒻᒪ ᓄᓇᓐᖑᐊᓕᖅᓯᒪᑦᓯᐊᖏᑦᑐᑦ ᓯᓈᖓ. ᐊᕐᕌᒍᐊᓂ 
1937, ᑖᓐᓇ Graham Rowley’s ᐃᑦᑕᕐᓂᑕᓕᕆᔨ ᓄᓇᒥᒃ 
ᐲᔭᐃᓪᓗᓂ ᕿᓂᖅᑐᓂ ᑕᐃᑲᓂ ᐊᕙᔾᔭᒥ ᓇᓗᓇᐃᖅᓯᓚᐅᖅᑐᖅ 
ᖃᖓᓂᑖᓗᖕᓂᑦ ᐃᓕᖅᑯᓯᖃᑎᒌᒃᑐᓂᒃ ᐊᒥᑦᑐᕐᒥ ᓯᕗᓪᓕᕐᒥ 
ᑕᐃᔭᐅᖅᑳᓚᐅᖅᑐᑦ ᑭᓐᖓᐃᑦ ᐃᓕᖅᑯᓯᖏᑦ Dorset culture. 
ᑭᖑᓂᖏᓐᓂ ᐊᕐᕌᒍᓂ ᐅᖃᓕᒫᒐᓕᐅᓕᓚᐅᕐᒥᔪᖅ ᖃᓪᓗᓈᑐᑦ 
ᑕᐃᔭᐅᔪᖅ Cold Comfort, ᐃᒃᑮᕐᓇᖅᑐᒥ ᐊᖃᖅᓴᕐᓂᖅ, ᑖᒃᑯᐊ 
ᖁᔭᒋᔾᔭᐅᔪᑦ ᐃᒡᓗᓕᖕᒧᑦ ᐊᒻᒪ ᐃᓄᖕᓐᓄᑦ ᐊᕐᕌᒍᖏᓐᓂ 1930. 
ᐊᕐᕌᒍᖏᓐᓂ 1950 ᑖᓐᓇ ᑏᓂᔅᑯᓐᓄᑦ ᐃᑦᑕᕐᓂᑕᓕᕆᔨ ᔪᐊᒋᓐ 
Jorgen Meldgaard, ᐱᓕᕆᓚᐅᖅᑐᖅ ᐃᒡᓗᓕᐅᑉ ᕿᑭᖅᑕᖓᓂ 
ᐊᒻᒪ ᑖᒃᑯᓇᓂ Fury and Hecla Straits ᑲᔪᓯᑎᑦᑐᒋᑦ 
ᐱᓕᕆᐊᕆᓚᐅᖅᑕᖏᑦ ᑯᓄᑎᐅᑉ ᐊᒻᒪ ᕋᐅᓕ, ᕿᒥᕐᕈᓪᓗᒋᑦ 
ᐃᓅᑦᓯᐊᖅᑐᓄᑦ ᖃᓄᐃᓐᓂᐅᔪᑦ ᑕᒫᓂ ᐊᕕᒃᑐᖅᓯᒪᓂᐅᔪᒥ 
ᐊᕐᕌᒍᕋᓴᕐᔪᐊᓄᑦ ᐅᖓᑖᓄᑦ ᐊᕐᕌᒍᑦ 4,000. 

ᑭᖑᓂᐊᒍᑦ ᐊᕐᕌᒍᑦ 1930” ᑕᒪᒃᑯᐊ ᐅᒃᐱᖅᑐᓕᕆᔩᑦ ᐊᒻᒪ 
ᐊᒥᕐᓂᒃ ᑕᐅᖅᓰᔩᑦ ᐃᓂᑖᓕᓚᐅᖅᑐᑦ ᐃᒡᓗᓕᖕᒥ ᐊᒻᒪ 
ᖃᑯᖅᑕᐃᑦ ᑎᕆᒐᓂᐊᑦ ᑮᓇᐅᔭᓕᐅᕈᑕᐅᓂᖅᐹᖑᓪᓗᑎᒃ, 
ᐱᑕᖃᓗᐊᓚᐅᓐᖏᑦᑐᖅ ᒐᕙᒪᒃᑯᓐᓃᓐᖔᖅᑐᓂᒃ 
ᐃᑲᔫᑎᒃᓴᓂᒃ ᐊᒥᑦᑐᕐᒥᐅᓄᑦ.28 ᑖᒃᑯᐊ ᐸᓖᓯᒃᑯᑦ ᐊᕐᕌᒍᑕᒫᑦ 
ᐃᖏᕐᕋᔭᒐᓱᖃᑦᑕᓚᐅᖅᑑᒐᓗᐊᑦ ᒥᑦᑎᒪᑕᓕᖕᒥᑦ ᐊᒻᒪ 
ᑐᓂᐅᖅᑲᐃᓪᓗᑎᒃ ᓂᕿᒃᓵᕐᔪᖕᓂᑦ ᐅᕝᕙᓘᓐᓃᑦ ᓴᒃᑯᒃᓴᓂᒃ 
ᖁᑭᐅᑎᓄᑦ “ᐃᑲᔫᑎᒋᓪᓗᒋᑦ” ᑲᑎᓯᒑᖓᒥᒃ ᐃᓄᖕᓂᑦ ᐊᒃᓱᕉᑐᓂᒃ, 
ᑭᓱᓕᒫᓂᒃ ᐱᔾᔪᑎᖃᖅᑐᓂᒃ ᐋᓐᓂᐊᕐᓂᕐᒥᑦ ᐊᒻᒪ ᐊᓯᖏᓐᓂᒃ 
ᐃᑲᔫᑎᖃᖅᑐᑎᒃ ᑲᒪᒋᔭᐅᔪᓂᒃ ᓂᐅᕕᖅᑎᒃᑯᓐᓄᑦ ᐅᕝᕙᓘᓐᓃᑦ 
ᐅᒃᐱᖅᑐᓕᕆᔨᓄᑦ. ᐃᓕᓐᓂᐊᕐᕖᑦ ᓱᓕ ᓯᕗᓂᒃᓴᒦᑎᓪᓗᒋᑦ, 

ᐊᕐᕌᒍᑕᒫᑦ ᐅᒥᐊᕐᔪᐊᖁᑎᖏᑦ ᒐᕙᒪᒃᑯᑦ ᑎᑭᖃᑦᑕᖅᑐᑎᒃ 
ᐅᑭᐅᖅᑕᖅᑑᑉ ᑲᓇᓐᓇᖓᓄᑦ, ᑎᑭᖃᑦᑕᓚᐅᓐᖏᑦᑐᑦ ᑕᒪᐅᖓ 
ᖁᑦᓯᓂᐊᓄᑦ ᐊᒥᑦᑑᑉ ᐊᒻᒪ ᖃᖓᑕᔫᑦ, ᑕᑯᔭᐅᓯᒪᔫᒐᓗᐊᑦ 
ᐊᑕᐅᓯᐊᖅᑐᑎᒃ, ᒪᕐᕈᐊᖅᑎᖅᑐᑎᒡᓘᓐᓃᑦ ᓄᓐᖑᖏᓐᓂ 1930 
ᑕᑯᔭᐅᒐᔪᓚᐅᓐᖏᑦᑐᑦ ᐳᓛᕆᐊᖅᑐᑦ. ᑕᒪᓐᓇ ᐊᓯᔾᔨᑲᓪᓚᓚᐅᖅᑐᖅ 
ᐊᕐᕌᒍᐊᓂ 1955, ᑖᒃᑯᐊ ᒥᐊᓕᒐᒃᑯᑦ ᐅᓇᑕᖅᑐᒃᓴᖏᑦ 
ᐋᖅᑭᒃᓯᖕᒪᑕ ᓈᓚᒡᕕᖕᓂᑦ ᓴᓂᕋᔭᖕᒥ, ᐊᓯᖏᓐᓂᓪᓗ ᑕᒪᑐᒧᖓ 
ᐊᑕᔪᓂᒃ ᐊᒻᒪ ᐃᓂᒋᔭᐅᑲᐃᓐᓇᕐᓂᐊᖅᑐᓂᒃ ᐊᑭᐊᓂ ᐊᒥᑦᑑᑉ. 
ᑕᒫᓂ ᒐᕙᒪᒃᑯᑦ ᐃᓚᐅᓂᖅᓴᐅᓕᓚᐅᖅᑐᑦ ᐱᓕᕆᐊᒥᑎᒍᑦ 
ᓂᒋᖅᐸᓯᐊᓂ ᐊᒥᑦᑑᑉ ᐊᕕᒃᑐᖅᓯᒪᓂᐊᑕ, ᑕᒪᓐᓇᓗ 
ᓯᐊᒻᒪᒃᑐᓂ ᐊᕕᒃᑐᖅᓯᒪᓂᐅᔪᓕᒫᒧᑦ. ᐊᕐᕌᒍᖓᓂ 1958, 
ᑕᒫᓃᑲᓴᓚᐅᖅᑐᑦ 150 ᐃᓄᐃᑦ ᓄᓇᓕᓕᐊᕆᓯᒪᓪᓗᑎᒃ ᐃᒡᓗᓕᐅᑉ 
ᕿᑭᖅᑕᖓᓂ 100 ᓄᓇᖃᓚᐅᖅᑐᑦ ᑕᒡᕙᓂ ᓄᓇᓕᐅᔪᒥ ᐊᒻᒪ 
ᐊᖑᓇᓱᐊᕆᐊᖅᐸᒃᑐᑎᒃ ᓯᓈᓄᑦ, ᑖᒃᑯᐊ ᐊᓯᖏᑦ 50 ᓄᓇᖃᖅᑐᑎᒃ 
8 ᑭᓛᒥᑕᒥᒃ ᑲᓇᓐᓇᖓᓂ ᓂᐅᕕᖅᑎᒃᑯᓐᓂᒃ ᑕᐃᑲᓂ ᐃᒡᓗᓕᐅᑉ 
ᕿᑭᖅᑕᖓᓂ. ᑖᒃᑯᐊ ᐊᕕᒃᑐᖅᓯᒪᓂᐅᔪᒥ ᐃᓄᐃᑦ ᐅᓄᕐᓂᖏᑦ 
600 (ᐃᓚᐅᓪᓗᓂ ᓴᓂᕋᔭᒃ) ᐅᓄᕐᓂᖅᓴᒻᒪᕆᐅᓚᐅᖅᑐᑦ, 
ᓈᓴᖅᑕᐅᓪᓗᑎᒃ 642 ᐊᕐᕌᒍᐊᓂ 1965.29 

ᓴᖑᓴᖅᑕᐅᓕᖅᑎᓪᓗᑕ, 
1955-1966
ᐊᒥᑦᑐᕐᒥᐅᑦ ᐊᑐᓚᐅᖅᑐᑦ ᒪᕐᕉᖕᓂᑦ ᐊᓯᔾᔨᐅᑕᐅᑲᓪᓚᒃᑐᓂᒃ 
ᑭᖑᓂᖓᒍᑦ ᑐᒡᓕᐊᓂ ᓄᓇᕐᔪᐊᒥᐅᑦ ᐅᓇᑕᕐᔪᐊᓚᐅᖅᑎᓪᓗᒋᑦ. 
ᕿᑭᖅᑕᓂ ᓱᓕᔪᓂᒃ ᑭᒡᓕᓯᓂᐊᖅᑏᑦ ᓄᓇᓕᖕᓄᑦ ᖃᓄᐃᒍᓯᕕᓃᑦ, 
ᑕᒪᒃᑯᐊ ᐊᓯᔾᔨᐅᑕᐅᑲᓪᓚᒃᑐᑦ ᑕᐃᔭᐅᔪᑦ ᓴᖑᓴᖅᑕᐅᓕᖅᑎᓪᓗᑕ, 
ᑕᒪᑐᒪ ᑐᑭᖓᓂ ᒪᓕᒃᑐᑎᒃ, ᐅᕝᕙᓘᓐᓃᑦ ᓴᖑᓴᖅᑕᐅᓪᓗᑎᒃ 
ᓇᐅᒃᑯᕈᓘᔭᖅ.” ᑕᒪᒃᑯᐊ ᐅᖃᐅᓰᑦ ᑐᑭᖃᖅᑐᑦ ᐃᓄᐃᑦ 
ᐊᖏᔪᒥᒃ ᐊᓯᔾᔨᐅᔾᔭᐅᓚᐅᕐᓂᖏᓐᓄᑦ ᓇᐃᑦᑐᑯᓗᖕᒥ. 
ᐊᓯᔾᔨᐅᑕᐅᔪᓕᒫᑦ ᐱᐅᓐᖏᑦᑑᓚᐅᓐᖏᑦᑐᑦ ᑭᓯᐊᓂ 
ᐃᓘᓐᓇᑎᒃ ᐃᓂᓪᓚᒐᓱᐊᕆᐊᖃᓚᐅᖅᑐᑦ ᐱᖁᓯᑐᖃᒃᑯᑦ 
ᐃᓱᒪᖃᑦᑕᕐᓂᕐᒥᑦ ᐊᒻᒪ ᐃᓅᒐᓱᐊᕐᕕᖏᑦ ᖃᓄᐃᑦᑑᓂᖏᓐᓄᑦ 
ᒪᓕᒃᑐᒋᑦ. ᑕᒪᑐᒪᓂ ᐊᑐᖅᑕᐅᔪᒥ ᓱᕋᒃᑎᕆᓂᐅᓚᐅᖅᑐᑦ 
ᐃᓅᓯᖏᓐᓂᒃ ᐱᓕᕆᐊᕆᕙᒃᑕᖏᑦᑕ ᐃᓚᒌᓕᒫᑦ ᐊᒻᒪ 
ᐃᓚᒌᑦ ᐃᑲᔪᖅᑎᒌᒃᐸᓚᐅᖅᑐᑦ ᓂᕿᖃᕈᑎᒃᓴᓂᒃ ᐊᒻᒪ 
ᐋᖅᑭᐅᒪᔾᔪᑎᖏᓐᓂᒃ ᐃᓅᖃᑎᒌᑦ. ᐱᒋᐊᕐᓂᖓᓂ, ᑕᐃᓱᒪᓂ 
ᓴᖑᓴᖅᑕᐅᓕᖅᑎᓪᓗᑕ, ᐅᐸᒃᑕᐅᕕᐅᓚᐅᖅᑐᑦ ᓲᕐᓗ ᐃᒡᓗᓕᒃᑎᑐᑦ 
ᑕᐅᖅᓰᕕᐅᑐᐃᓐᓇᖅᑐᑎᒃ ᓱᓇᒃᑯᑖᓂᒃ ᐊᒻᒪ ᐊᓯᖏᓐᓂᒃ 
ᑎᑭᑎᑕᐅᓯᒪᔪᓂᒃ ᐱᔨᑦᑎᕋᐅᑎᓄᑦ ᐃᓄᖕᓄᑦ, ᓄᓇᖃᐃᓐᓇᖅᑐᓄᑦ 
ᓯᐊᒻᒪᒃᑎᖅᓯᒪᔪᓂ ᓇᒧᑐᐃᓐᓇᖅ ᑕᒫᓂ ᐊᕕᒃᑐᖅᓯᒪᓂᐅᔪᒥ. 
ᑕᒫᓂ ᓴᖑᓴᖅᑕᐅᓕᖅᑎᓪᓗᑕ, ᐃᓄᐃᑦ ᑲᑎᑕᐅᓕᓚᐅᖅᑐᑦ 
ᐅᕝᕙᓘᓐᓃᑦ ᓄᖅᑲᖓᑎᑕᐅᑐᐃᓐᓇᖅᑐᑦ” ᓄᓇᓕᖕᓂ ᐊᒻᒪ 
ᕿᒪᐃᕙᓪᓕᐊᓕᖅᑐᑎᒃ ᐱᖁᓯᑐᖃᒃᑯᑦ ᐱᓕᕆᐊᕆᕙᒃᑕᓂ. 
ᐅᖃᐅᓯᖏᑎᒍᑦ ᐊᓯᐊᑕ, ᑖᒃᑯᐊ ᐃᓄᐃᑦ ᓅᓚᐅᖅᑐᑦ ᐊᑕᓂᖃᕐᓂᕐᒥᑦ 
ᓄᓇᒧᑦ “ᐱᔭᕆᐊᑭᑦᑐᖅ ᐊᒻᒪ ᐱᒻᒪᕆᐅᓪᓗᓂ” ᓄᑖᒧᑦ 
ᐃᓚᒌᖕᓂᐅᒋᐊᖃᖅᑐᓄᑦ ᓄᑖᒥ ᓄᓇᓕᐅᔪᓂ ᐅᓄᕐᓂᖅᓴᐅᓪᓗᑎᒃ 
ᐃᓄᒻᒪᕇᑦ ᑭᓯᐊᓂ ᖃᓪᓗᓈᓄᑦ ᐊᐅᓚᑕᐅᓪᓗᑎᒃ, ᐱᓕᕆᐊᖑᔪᑦ 
ᐱᔮᖅᑯᒻᒥᒃ ᐃᓅᖃᑎᒌᖕᓂᕐᒥᑦ ᐊᓯᔾᔨᒐᓱᐊᖅᑐᑎᒃ”. 

ᐊᒥᑦᑐᕐᒥᐅᓄᑦ ᐅᐊᖕᓇᖓᓂ ᐊᒥᑦᑑᑉ, ᑕᒪᒃᑯᐊ ᐊᓯᔾᔩᔪᑦ 
ᓴᖅᑭᓚᐅᖅᑐᑦ ᒪᕐᕈᐃᓕᖓᓪᓗᑎᒃ. ᑖᒃᑯᐊ ᒥᐊᓕᒐᒃᑯᑦ 
ᐅᓇᑕᖅᑐᒃᓴᖏᑦ ᐊᔭᐅᕆᓚᐅᖅᑐᑦ ᒐᕙᒪᑐᖃᒃᑯᓐᓂᒃ 
ᐱᒋᐊᖅᑎᑦᓯᓪᓗᑎᒃ ᐊᕐᕌᒍᐊᓂ 1954  ᑖᒃᑯᐊ ᐸᕐᓇᐅᑎᖏᑦ 
ᐊᖏᖅᑕᐅᖕᒪᑕ ᓴᓇᓂᐊᖅᑎᓪᓗᒋᑦ ᐊᖏᔫᑎᒻᒪᕆᖕᓂᑦ 
ᓈᓚᒡᕕᒃᓴᓂᒃ, ᖃᐅᔨᒪᔭᐅᕙᒃᑐᑦ ᑕᐃᔭᐅᓪᓗᑎᒃ ᑑᓚᐃᓐ (DEW) 
Line, ᐅᑭᐅᖅᑕᖅᑐᓕᒫᒥ ᐱᒋᐊᖅᑐᒍ ᐊᓛᓯᑲᒥᑦ ᐊᑯᑭᑦᑐᓄᑦ. 
ᑖᒃᑯᐊ ᒥᐊᓕᒐᒃᑯᑦ ᐅᓇᑕᖅᑐᒃᓴᖏᑦ ᐋᖅᑭᒃᓯᖕᒪᑕ ᐃᓂᐅᔪᒥ 
FOX-Main DEW ᓂᒋᐊᓂ ᐃᒡᓗᓕᐅᑉ, ᓴᓂᕋᔭᖕᒥ, ᓄᑖᑦ 
ᐃᖅᑲᓇᐃᔭᑲᐃᓐᓇᕐᕕᒃᓴᐅᔪᑦ ᓴᖅᑭᓚᐅᖅᑐᑦ, ᐋᓐᓂᐊᖅᑐᓕᕆᓂᖅ 
ᐊᒻᒪ ᐊᓯᖏᑦ ᑎᑭᑉᐸᓪᓕᐊᔾᔪᑕᐅᓕᓚᐅᖅᑐᑦ ᑕᒫᓐᖓᑦ 
ᐊᕕᒃᑐᖅᓯᒪᓂᐅᔪᒥᒃ. ᓴᓂᕋᔭᒃ ᐃᓄᖃᓕᓚᐅᖅᑐᖅ ᐊᕌᒍᓕᒫᖅ 
ᓄᓇᖃᖅᑐᓂᒃ. ᑕᒪᓐᓇ ᐸᒡᕕᓴᐃᓂᖅ ᒥᒃᓵᓂ ᓴᓂᕋᔭᐅᑉ 
ᐅᖃᐅᓯᐅᔪᑦ ᑕᒡᕙᓂ ᑭᒡᓕᓯᓂᐊᖅᑏᑦ ᓄᓇᓖᑦ ᖃᓄᐃᓯᒪᓂᖏᓐᓄᑦ 
ᑕᒡᕗᖓ ᕼᐊᒻᒪᓚᒧᑦ; ᐃᒡᓗᓕᒃ ᑕᒡᕙᓃᑦᑐᖅ 1955 ᑎᑭᑦᑐᒍ 1966 
ᐅᖃᐅᓯᐅᔪᑦ ᑕᒪᑐᒪᓂ.

ᑐᒡᓕᐊᓂ ᓴᖅᑭᓚᐅᖅᑐᖅ ᐸᕐᓇᐅᑕᐅᓯᒪᓂᖅᓴᐅᓚᐅᖅᑐᖅ 
ᐊᒻᒪ ᑎᓕᐅᖅᑕᐅᓪᓗᓂ ᒐᕙᒪᑐᖃᒃᑯᓐᓄᑦ ᐃᓚᒋᓪᓗᓂᐅᒃ 
ᐱᓕᕆᐊᖏᑦᑕ ᓴᖅᑭᑎᑕᐅᖁᓪᓗᒋᑦ ᒐᕙᒪᒃᑯᑦ 
ᐱᔨᑦᓯᕋᐅᑎᖏᑦ ᐅᑭᐅᖅᑕᖅᑐᒧᑦ ᐊᒻᒪ ᐸᕐᓇᐃᕙᓪᓕᐊᓪᓗᑎᒃ 
ᐱᕙᓪᓕᐊᑎᑦᓯᓂᒃᓴᓂᒃ. ᑕᒪᒃᑯᐊ ᓴᖅᑭᑎᑕᐅᑎᓪᓗᒋᑦ 
ᐊᓯᔾᔨᐅᑕᐅᔪᑦ ᓈᓚᒡᕕᖕᓄᑦ, ᒐᕙᒪᑐᖃᒃᑯᑦ ᐃᓄᓕᕆᔨᑐᖃᒃᑯᖏᑦ 
ᕿᒥᕐᕈᒋᐊᒃᑲᓐᓂᓕᓚᐅᖅᑐᑦ ᐊᑐᐊᒐᕆᓚᐅᖅᑕᒥᓂᒃ 
ᑎᓕᐅᕆᓪᓗᑎᒃ ᐃᓄᖕᓂᑦ ᐊᖑᓇᓱᐊᖏᓐᓇᖁᔨᓪᓗᑎᒃ 
ᐊᒻᒪ ᒥᑭᒋᐊᕐᓂᐊᖏᖏᓐᓇᖁᔨᓂᕐᒥᓂᒃ ᓇᒥᑐᐃᓐᓇᖅ 
ᓄᓇᒋᕙᒃᑕᒥᓂ. ᕿᑎᕈᔪᖏᓐᓂ ᐊᕐᕌᒍᑦ-1950s, ᐃᓕᑕᕆᐅᔭᓯᒪᔪᖅ 
ᐊᑐᐊᒐᕆᔭᐅᓕᓚᐅᖅᑐᖅ ᑎᓕᐅᕐᓗᒋᑦ ᐃᓄᐃᑦ ᐃᓂᓪᓚᖁᓪᓗᒋᑦ 
ᖃᓪᓗᓈᑦ ᐱᖅᑯᓯᖏᓐᓂᒃ, ᑲᑎᑕᐅᓯᒫᓂᒃᑐᓄᑦ ᑭᓯᐊᓂ 
ᐃᓂᓪᓚᒃᐸᓪᓕᐊᕕᐅᖁᓪᓗᒋᑦ ᐅᖓᓯᒃᑐᓃᓐᖔᖅᑐᑦ 
ᓄᓇᓕᒋᕙᒃᑕᒥᓂ ᐊᓯᔾᔨᑲᓪᓚᒍᔾᔭᐅᓗᐊᖁᓇᒋᑦ. ᐱᖓᓱᑦ 
ᐱᒻᒪᕆᐅᔪᑦ ᐊᑐᐊᒐᑦ ᐊᑐᓕᖅᑎᑕᐅᓚᐅᖅᑐᑦ ᓄᓇᓕᓕᒫᓂ, 
ᑭᓯᐊᓂ ᑖᒃᑯᐊ ᒐᕙᒪᒃᑯᑦ ᑐᑭᓯᐅᒪᔫᔮᓚᐅᓐᖏᑦᑐᑦ ᖃᓄᑎᒋ ᑕᒪᓐᓇ 
ᐊᒃᑐᐃᓂᖃᓛᓂᖓᓂᒃ.

ᑖᓐᓇ ᓯᕗᓪᓕᖅᐹᖑᓚᐅᖅᑐᖅ ᐊᖏᔫᓪᓗᓂ ᐱᓕᕆᐊᖑᔪᖅ 
ᐋᓐᓂᐊᖅᑐᓕᕆᓂᕐᒧᑦ, ᑲᑦᓱᖅᐹᓪᓕᖁᓪᓗᒍ ᐳᕙᒡᓗᖕᓂᖅ, 
ᐊᐅᓚᕈᑕᐅᖃᑦᑕᓚᐅᖅᑐᑦ ᐋᓐᓂᐊᖅᑐᓄᑦ ᐃᓄᖕᓄᑦ 
ᖃᓪᓗᓈᑦ ᓄᓇᖏᓐᓄᑦ. ᐃᓄᖏᓐᓄᑦ ᐃᒡᓗᓕᐅᑉ 
ᑕᒪᓐᓇ ᑐᑭᖃᓚᐅᖅᑐᖅ ᐊᐅᓚᖅᑎᑕᐅᓗᓂ ᑭᓯᐊᓂ 
ᖃᖓᑕᔫᒃᑯᑦ. ᑐᒡᓕᐊ ᐊᑐᐊᒐᖅ ᓴᖅᑭᑎᑦᓯᒍᑕᐅᓚᐅᖅᑐᖅ 
ᐃᓕᓐᓂᐊᖅᑐᓕᕆᓂᕐᒥᑦ, ᓴᖅᑭᑎᑕᐅᓪᓗᑎᒃ ᐱᐅᔪᒻᒪᕆᖕᓂᑦ 
ᑐᓂᓂᐊᕐᓂᕋᐃᒍᑎᓂᒃ ᐃᖅᑲᓇᐃᔭᕐᕕᒃᓴᓂᒃ ᓄᓇᓕᖕᓂ. 
ᐱᖓᔪᐊᑦ ᐱᓕᕆᐊᖑᓚᐅᖅᑐᖅ ᐃᒡᓗᖃᖅᑎᑦᓯᐊᕐᓂᕋᕐᓂᖅ, 
ᐱᑕᖃᖅᑎᑦᓯᒍᑕᐅᓂᐊᕐᓂᕋᖅᑕᐅᓚᐅᖅᑐᑦ ᐊᑲᐅᔪᓂᒃ ᐊᒻᒪ 
ᐃᓅᓯᐊᕐᓇᖅᑐᓂᒃ, ᑕᐃᒪᓐᓇᐃᓚᐅᖅᑑᒐᓗᐊᖅ ᑭᓯᐊᓂ 
ᐅᖓᑕᐅᔾᔨᓗᐊᓚᐅᕐᒪᑕ ᐱᔾᔪᑎᒋᒐᓱᐊᖅᑕᖏᑦ. ᑖᒃᑯᐊ 
ᐱᖓᓱᑦ ᐊᑐᐊᒐᐃᑦ ᑕᐃᒪᐃᖅᑕᐅᓚᐅᖅᑐᑦ ᓴᖅᑭᑎᑦᓯᓚᐅᕐᒪᑕ 
ᓱᑲᔪᒥᒃ ᓄᒃᑎᖅᑕᐅᓪᓗᑎᒃ ᐃᓘᓐᓇᑲᓴᑎᒃ ᐃᓚᒌᑦ 
ᐃᓅᓯᖃᕐᕕᒋᓂᐊᓕᖅᑕᒥᓄᑦ ᐊᒥᓲᓐᖏᑦᑐᓂ ᕿᑎᕈᔪᖕᓃᑦᑐᓂᒃ 
ᓄᓇᓕᖕᓂ. ᑕᐃᒪᐃᒻᒪᑦ, ᑕᒪᒃᑯᐊ ᑕᐅᑐᒃᑕᐅᔪᓐᓇᖅᑐᑦ 

ᓴᖑᓴᕈᑕᐅᓚᐅᕐᓂᖓᓄᑦ ᑕᒪᓐᓇ ᐊᑐᖅᑎᓪᓗᒍ ᑭᓯᐊᓂ 
ᐊᒃᑐᐃᔾᔪᑎᖏᑦ ᑭᖑᓂᐊᓗᐊᒍᑦ ᓴᖅᑭᒐᔭᖅᑐᑎᒃ.

ᐊᓯᔾᔨᕈᑕᐅᓗᐊᓚᐅᖅᑐᖅ ᐊᑐᖅᑎᓪᓗᒋᑦ ᐊᕐᕌᒍᐃᑦ 1960s 
ᐃᓕᑕᕆᔭᐅᓯᒫᓂᒐᑎᒃ ᑕᐃᑦᓱᒪᓂ. ᒪᕐᕉᒃ ᐅᒃᐱᖅᑐᓕᕆᔨᐅᔫᒃ ᐊᒻᒪ 
ᓂᐅᕕᖅᑎᒃᑯᑦ ᐃᓚᒋᐊᓕᓚᐅᕐᒥᔪᑦ ᒥᑭᔪᑯᓗᖕᒧᑦ ᐃᓕᓐᓂᐊᕐᕕᖕᒧᑦ 
ᐊᕐᕌᒍᐊᓂ 1960, ᐋᓐᓂᐊᕐᕕᒃ 1962 ᐊᒻᒪ ᐃᓚᖏᑦ 
ᐃᒡᓗᒃᓴᑦ ᐃᓄᖕᓄᑦ. ᑕᒪᑐᒪᓂᐅᑎᓪᓗᒍ, ᓇᑦᓰᑦ ᕿᓯᖏᓐᓂᒃ 
ᑕᐅᖅᓰᒍᑎᖃᖃᑦᑕᕐᓂᖅ ᑲᑕᓚᐅᖅᑐᖅ ᐊᕐᕌᒍᐊᓂ 1964. 

ᑕᒪᓐᓇᐅᑎᓪᓗᒍ, ᑭᓯᐊᓂ ᓱᕈᓰᑦ ᐊᒥᕈᖅᐸᓪᓕᐊᓚᐅᖅᑐᑦ 
ᐊᕕᒃᑎᑕᐅᔪᑦ ᐊᖓᔪᖅᑳᒥᓂᒃ ᐋᓐᓂᐊᕐᕕᓕᐊᖅᑐᑎᒃ, 
ᐃᓕᓐᓂᐊᕐᕕᓕᐊᑐᑎᒡᓘᓐᓃᑦ. ᐃᓚᖏᑦ ᐃᓕᓐᓂᐊᖅᑏᑦ ᓱᕈᓯᕐᓄᑦ 
ᑐᔪᕐᒥᕕᒃᑯᕕᖕᒦᖃᑦᑕᓚᐅᖅᑐᑦ ᓄᓇᓕᖕᓂ ᐊᓯᖏᑦ, ᐱᓗᐊᖅᑐᒥᒃ 
ᐃᒃᓯᕋᕐᔪᐊᓅᖓᔪᑦ ᐃᒡᓗᓕᒑᕐᔪᖕᒧᑦ ᐊᐅᓪᓚᖅᑎᑕᐅᕙᒃᑐᑎᒃ 
ᐃᓕᓐᓂᐊᕐᕕᖕᒧᑦ ᐊᒻᒪ ᑐᔪᕐᒥᕕᐊᓄᑦ, Turquetil Hall. 
ᑎᑎᕋᖅᑕᕕᓂᖏᓐᓂ ᐹᓪ ᖁᐊᓴᖅ ᓇᓗᓇᐃᔭᐃᔪᖅ 
ᐊᐃᔭᐅᓂᕐᒥᓂᒃ ᒥᑦᑎᒪᑕᓕᖕᒥᑦ ᖃᖓᑕᔫᒃᑯᑦ ᐅᑭᐅᖃᖅᑐᓂ 
ᑕᓪᓕᒪᓂ 5, ᐱᖓᓲᔪᖅᑐᓂᓪᓘᓐᓃᑦ 6. ᐋᕋᒍᑦ ᐅᖃᐅᓯᐅᓯᒪᔪᑦ 
ᓄᓕᐊᕋᓱᐊᕐᓂᕐᒨᖓᔪᑦ, ᑎᑎᕋᐅᓯᖃᖅᓯᒪᖕᒥᔪᖅ ᑎᒥᒃᑯᑦ 
ᐋᓐᓂᖅᑎᕐᓂᐅᖃᑦᑕᓚᐅᖅᑐᓂᒃ. “ᐊᓇᐅᔭᐅᒻᒪᒋᖃᑦᑕᓚᐅᖅᑐᒍᑦ 
“, ᑎᑎᕋᖅᑐᓂ “ᐃᖅᑲᐅᒪᔪᖓ ᐊᑕᐅᓯᖅ ᐱᓗᐊᖅᑐᑦ 
ᐃᓕᓴᐃᔨ ᑑᖅᓯᒻᒪᕆᖃᑦᑕᖅᑐᖅ ᐃᓕᓐᓂᐊᖅᑎᓂᒃ.”30 ᓱᕈᓰᑦ 
ᐊᕕᒃᓯᒪᑎᑕᐅᖃᑦᑕᓚᐅᖅᑐᑦ ᐊᑯᓂᐊᓗᒃ ᓯᓚᑖᓂᒃ ᐊᑦᑕᕐᓇᖏᑦᑐᑦ 
ᐊᒻᒪ ᓇᒡᓕᖕᓂᖏᓐᓂᒃ ᐃᓚᖏᑦᑕ. ᐃᓂᖏᑦ, ᓇᔭᖏᑦ 
ᑕᑰᑎᒍᓐᓇᖃᑦᑕᓚᐅᖅᑐᑦ ᐊᑭᐊᓄᑦ ᑕᐅᑐᒃᑐᑎᒃ, ᓯᓚᒥᓘᓐᓃᑦ 
ᑭᓯᐊᓂ ᐃᓄᑑᖃᑎᒌᒋᐊᖃᓚᐅᓐᖏᑦᑐᑦ.

ᐃᓄᐃᑦ ᐅᓄᖅᓯᕙᓪᓕᐊᑎᓪᓗᒋᑦ ᐃᒡᓗᓕᖕᒥ, ᐃᓄᐃᑦ 
ᐃᓅᓕᒻᒪᒃᓯᒪᔪᑦ ᐊᒥᓲᓐᖏᑦᑐᓂ ᐃᓚᒌᓂ ᑲᑎᖕᒪᔪᑦ 
ᖃᐅᔨᓕᓚᐅᖅᑐᑦ ᓴᖅᑭᕝᕕᐅᒐᒥᒃ ᐃᓄᕋᓴᕐᔪᐊᓄᑦ, 
ᐋᓚᒋᔭᒥᓄᑦ, ᐃᓚᒻᒪᕆᒋᓐᖏᑕᖏᓐᓄᑦ. ᐃᓚᖏᑦ ᐃᓐᓇᒻᒪᕇᑦ 
ᐃᓅᕕᖃᓕᓚᐅᖅᑐᑦ ᖃᓂᒃᓴᖅᑐᓂᒃ ᐋᓐᓂᐊᕐᕕᖕᓂᒃ. ᑯᐊᐸᒃᑯᑦ 
ᓴᖅᑭᑎᑕᐅᓕᓚᐅᕐᒥᔪᑦ ᐊᑭᑦᑐᕋᐅᑎᖃᓕᖅᑐᑎᒃ ᓂᐅᕕᖅᑎᒃᑯᑦ 
ᐊᒻᒪ ᐊᒥᕐᓂᒃ ᑕᐅᖅᓰᖃᑦᑕᕐᓂᖅ ᐊᒻᒪ ᐃᑲᔫᑎᓪᓗᑎᒃ 
ᓴᓇᓐᖑᐊᖅᑐᓕᕆᓂᕐᒧᑦ ᐋᖅᑭᒃᓯᒪᔾᔪᑕᐅᔪᖅ. ᒐᕙᒪᑐᖃᒃᑯᑦ 
ᐊᐅᓚᑦᑎᔨᖏᑦ ᐱᕈᖅᑐᒻᒪᕆᐅᓚᐅᖅᑐᑦ, ᓄᓇᓕᖕᓂ 
ᐊᐅᓚᑦᑎᔨᑖᖅᑐᑎᒃ, ᐃᓄᓕᕆᔨ, ᓄᑖᖅ ᐸᓖᓯᖃᕐᕖᑦ ᐊᒻᒪ 
ᐃᓄᖕᒥᑦ ᐃᖅᑲᓇᐅᔭᖅᑎᖃᖅᑐᑎᒃ ᐊᑐᓂ. ᑕᒪᒃᑯᐊ ᐊᓯᔾᔨᐅᑕᐅᔪᑦ 
ᐅᓄᖅᓯᒋᐊᕈᑕᐅᓚᐅᖅᑐᑦ ᐊᒻᒪ ᓴᓐᖏᒃᑎᑉᐹᓪᓕᕈᑕᐅᓪᓗᑎᒃ 
ᖃᓪᓗᓈᓄᑦ ᐊᐅᓚᑦᓯᔪᓄᑦ ᐃᓄᖕᓂᑦ. ᐃᓚᖏᑦ ᓴᓐᖏᓂᐅᔪᑦ 
ᐃᑲᔫᑎᓚᐅᖅᑐᑦ ᐃᓄᖕᓄᑦ ᐊᒻᒪ ᐃᓚᒌᓄᑦ; ᐃᓚᖏᑦ 
ᐊᓯᔾᔨᐅᑕᐅᔪᑦ ᑭᓯᐊᓂ ᓱᕋᐃᔪᒻᒪᕆᐅᓚᐅᖅᑐᑦ ᐊᒻᒪ ᐊᓯᖏᑦ 
ᖁᕕᐊᓇᕈᓐᓃᕈᑕᐅᓪᓗᑎᒃ.

ᐊᓯᔾᔨᐅᑕᐅᓗᐊᓚᐅᕐᒥᔪᖅ, ᐊᑐᖅᑕᐅᓚᐅᕐᒥᔪᑦ ᕿᑭᖅᑖᓗᖕᒥ 
ᓄᓇᓕᐅᔪᓄᑦ ᐊᑕᐅᑦᑎᒃᑰᖅᑕᕋᑎᒃ ᑕᒫᓂ ᐊᕐᕌᒍᖏᓐᓂ 
1950s ᐅᕝᕙᓘᓐᓃᑦ 1960s ᓄᖑᑎᖅᑕᐅᑎᓗᒋᑦ 
ᕿᒻᒦᑦ, ᐊᑑᑎᖃᑦᓯᐊᒻᒪᕆᓚᐅᖅᑐᑦ ᐃᓅᓯᖃᕐᓗᓂ 
ᓄᓇᒥ ᑭᓯᐊᓂ ᐱᔭᕆᐊᑐᓚᐅᖅᑐᖅ ᓂᕆᑎᒋᐊᒃᓴᖏᑦ 
ᐅᕝᕙᓘᓐᓃᑦ ᐊᐅᓚᑕᐅᒋᐊᒃᓴᖏᓐᓄᑦ ᐃᓄᖃᐅᖅᑐᓂ 
ᓄᓇᓕᐅᔪᓂ. ᕿᒻᒦᑦ ᐱᒻᒪᕆᐅᓂᖅᐹᖑᓚᐅᖅᑐᑦ ᐃᓚᒌᓄᑦ 

ᐱᔭᐅᓪᓗᑎᒃ; ᕿᑐᓐᖏᐅᓴᕋᐃᒃᑲᓗᐊᖅᑎᓪᓗᒋᑦ, 
ᐃᓕᓐᓂᐊᖅᑎᑕᐅᓯᒪᒋᐊᖃᒻᒪᕆᓚᐅᕐᒪᑕ ᐊᒻᒪ 
ᓂᕆᖃᑦᑕᕆᐊᖃᖅᑐᑎᒃ ᐅᓂᐊᖅᑎᐅᓪᓗᑎᒃ 
ᐅᖁᒪᐃᑦᑐᓂᒃ ᐅᓯᔭᐅᔪᓂᒃ, ᐃᓄᖕᓄᑦ ᓅᑦᑕᕈᑕᐅᓪᓗᑎᒃ 
ᐊᖑᓇᓱᐊᕐᓂᕐᒧᑦ. ᕿᒻᒦᑦ ᐃᑲᔪᖃᑦᑕᓚᐅᕐᒥᔪᑦ ᐃᓄᖕᒥᓂᒃ 
ᐊᑦᑕᕐᓇᖏᑦᑐᒦᑎᑦᑎᓪᓗᑎᒃ ᓇᓄᕐᓄᑦ ᐊᒻᒪ ᖃᐅᔨᒪᓪᓗᑎᒃ 
ᓇᐅᒃᑰᕆᐊᒃᓴᖅ ᐊᐃᕝᕙᒐᓱᐊᖅᑎᓪᓗᒋᑦ ᓯᑯᒃᑰᖅᑐᑎᒃ. 
ᐃᓄᐃᑦ ᐊᖏᕐᕋᖃᐃᓐᓇᕐᓂᐊᓕᕋᒥᒃ ᐃᒡᓗᓕᖕᒥ 
ᐊᔭᐅᖅᑕᐅᖏᓐᓇᓕᓚᐅᖅᑐᑦ ᕿᒻᒥᖃᖁᔭᐅᔪᓐᓃᖅᑐᑎᒃ ᐊᒻᒪ 
ᑕᒪᓐᓇ ᓴᖅᑭᒍᑕᐅᓕᓚᐅᖅᑐᖅ ᐊᖓᔪᖅᑲᐅᑏᑦ ᖁᑭᐊᓕᖅᑐᑎᒃ 
ᑕᒫᓂᖅᑭᔪᓂᒃ ᕿᒻᒥᓂᒃ, ᐳᓛᕆᐊᖅᓯᒪᑐᐃᓐᓇᕋᓗᐊᖅᐸᑕ 
ᖃᓂᒋᔭᖏᓐᓂ ᓄᓇᓕᕋᓛᓂ.

ᐃᒡᓗᓕᐅᑉ ᕿᒻᒥᖏᑦ ᐱᐅᓂᖅᐹᖑᖃᑕᐅᓚᐅᖅᑐᑦ ᐅᑭᐅᖅᑕᖅᑐᒥ. 
ᐱᔾᔪᑎᒋᓪᓗᒋᑦ ᐱᒻᒪᕆᐅᓂᖏᑦ ᐃᓄᖕᓄᑦ, ᖃᓪᓗᓈᑦ ᖃᐅᔨᓴᖅᑎᖏᑦ 
ᐊᒻᒪ ᐅᖃᓕᓚᐅᖅᑐᑦ ᐋᑐᕚᒧᑦ ᐊᓯᔾᔨᕐᓂᖏᓐᓂᒃ ᖃᓄᐃᓐᓂᖏᑦᑕ 
; ᐅᖃᐅᓯᐅᓚᐅᖅᑐᑦ ᕿᒻᒦᑦ ᐃᒡᓗᓕᖕᒥ ᑕᒫᓂ ᐊᕕᒃᑐᖅᓯᒪᓂᐅᔪᒥ 
ᐊᕐᕌᒍᐊᓂ 1949 ᐊᒻᒪ ᓱᓕ 1958 ᑕᒪᓐᓇ ᕿᒻᒥᓄᑦ ᐋᓐᓂᐊᓇᖅᑐᖅ 
ᐱᓪᖤᖏᓴᖅᑐᓄᑦ ᐋᓐᓂᐊᖅᑐᓄᑦ ᑐᖁᒍᑕᐅᓚᐅᖅᑐᖅ 300-
ᓄᑦ ᕿᒻᒥᓄᑦ.31 ᐅᓄᕐᓂᖏᑦ ᐅᑎᓕᖅᑎᓪᓗᒋᑦ, ᐃᒡᓗᓕᒃ 
ᓄᑖᒥ ᓇᒃᓯᐅᔾᔨᕕᐅᓚᐅᖅᑐᖅ ᐊᐅᓚᑦᑎᔨᐅᓂᐊᖅᑐᒥᒃ 
ᑖᓐᓇ ᐃᖅᑲᐅᒪᔭᐅᒻᒪᕆᒃᑐᑦ ᐱᐅᓚᐅᓐᖏᓐᓂᖓᓄᑦ 
ᕿᒻᒥᓄᑦ. ᑖᓐᓇ ᐊᖑᑦ A. P. Wight, ᐃᓂᖅᑎᕆᓚᐅᖅᑐᖅ 
ᐊᖓᔪᖅᑳᒥᓂᒃ ᐋᑐᕚᒥ ᑕᒪᒃᑯᐊ ᐊᑦᑕᕐᓇᕈᓐᓇᕐᓂᖏᓐᓂᒃ ᕿᒻᒦᑦ 
ᑕᒫᓂᖅᑭᔪᑦ ᓄᓇᓕᐅᔪᓂ. ᐃᒡᓗᓕᒃ ᕿᒻᒥᒃᑯᕕᖃᓚᐅᓐᖏᒻᒪᑦ 
ᐊᕙᓗᓕᖅᓯᒪᔪᒥᒃ ᐅᕝᕙᓘᓐᓃᑦ ᐃᐱᕐᕕᓯᒪᕕᖕᓂᑦ. 
ᐊᐱᕆᓚᐅᖅᑐᖅ ᑖᒃᑯᓂᖓ ᐱᑕᖃᖅᑎᑦᓯᖁᔨᓪᓗᓂ ᓴᕕᕋᔭᖕᓂᑦ 
ᐊᑦᑐᓈᒃᓴᓂᒃ ᐋᖅᑭᒃᓯᒪᐃᓐᓇᕋᔭᖅᑐᓂ ᓄᓇᒧᑦ ᑲᑉᐅᑎᓯᒪᔪᒥᒃ, 
ᐅᒋᐊᖅᑕᐅᔪᖃᓚᐅᓐᖏᒃᑲᓗᐊᖅᑎᓪᓗᒍ. ᓱᓕ ᐃᒪᐃᓐᓇᓚᐅᕐᒪᑦ 
ᑕᒪᓐᓇ” ᐱᒻᒪᕆᐅᓂᖓᓂᒃ”, ᐃᓱᒪᒋᓪᓗᒋᑦ ᐊᓐᓂᐊᕐᓂᖅ ᐊᒻᒪ 
ᐊᑦᑕᕐᓇᕐᓂᖏᑦ ᓄᑕᖅᑲᓄᑦ ᓄᓇᓕᐅᔪᓃᑦᑐᓂᒃ.” ᐅᖃᓚᐅᖅᑐᖅ 
ᑕᒪᓐᓇ ᒪᓕᒐᔭᕐᓂᖓᓂᒃ ᖃᓄᖅ ᐊᐅᓚᑕᐅᓯᐊᕈᓐᓇᕐᓂᖏᑦ ᕿᒻᒦᑦ. 
“ᐃᓱᒪᓂᕐᓘᑕᐅᓕᕈᓐᓇᖅᑐᖅ ᐃᓄᖕᓄᑦ ᑕᒪᓐᓇ ᖃᓪᓗᓈᓄᑦ, 
ᑎᓕᐅᕈᒃᑭᑦ ᐃᐱᖅᑐᐃᖁᓗᒋᑦ, ᐃᐱᖅᓯᒪᒍᑎᒃᓴᖃᖅᑎᓐᓇᒍ ᐊᒻᒪ 
ᖁᑭᐊᒍᒃᑭᑦ ᑎᓕᐅᕆᔾᔪᑕᐅᔪᓂᒃ ᓈᓚᓐᖏᑉᐸᑕ.

ᓱᓕ, ᐃᓚᖓᑦ ᐃᓐᓇᒻᒪᕆᑦ ᐃᖅᑲᐅᒪᔪᖅ ᑖᓐᓇ ᐊᐅᓚᑦᑎᔨᐅᔪᖅ 
ᖁᑭᖅᓯᖃᑦᑕᓚᐅᕐᓂᖓᓂᒃ ᕿᒻᒥᓂᒃ, ᓗᐃ ᐅᓴᒃ ᐅᖃᐅᔾᔨᓚᐅᖅᑐᖅ 
ᐸᓖᓯᒃᑯᑦ ᐊᐱᖅᓱᖅᑎᖓᓐᓂᒃ ᐃᖅᑲᐅᒪᓂᕋᖅᑐᓂ ᑖᓐᓇ ᕋᐃᑦ 
ᐊᐅᓚᑦᑎᔨᐅᔪᖅ ᑐᖂᑦᓯᑎᓪᓗᒍ ᐊᒥᓱᒻᒪᕆᖕᓂᑦ ᕿᒻᒥᓂᒃ. ᕿᒻᒦᑦ 
ᖁᑭᖅᑕᐅᖃᑦᑕᓚᐅᖅᑐᑦ ᑕᒫᓂᖅᑭᒑᖓᑕ, ᓇᒦᒃᑲᓗᐊᖅᐸᑕ 
ᐱᓯᒪᒐᓗᐊᖅᐸᒋᑦ ᕿᒻᒥᖃᖅᑑᑉ, ᐱᓯᒪᓐᖏᒃᑲᓗᐊᖅᐸᒋᑦ.32 

ᕿᒻᒦᑦ ᑕᒫᓂᖅᑭᓕᕌᖓᑕ, ᖁᑭᖅᑕᐅᕙᒃᑐᑎᒃ. 
ᐱᐅᓐᖏᑦᑐᒻᒪᕆᐅᓚᐅᖅᑐᖅ. ᐃᓚᖓᓐᓂ 
ᓴᖅᑭᑦᑐᖃᓚᐅᕐᒥᖕᒪᑦ ᑖᓐᓇ ᐃᓄᒃ 
ᕿᒻᒥᒥᓂᒃ ᐃᐱᖅᓯᓂᐊᑐᐃᓐᓇᖅᑎᓪᓗᒍ, 
ᐃᐱᖅᓯᔪᓐᓇᖅᓯᓚᐅᖅᑎᓐᓇᒍ 
ᕿᒻᒥᓕᒫᖏᑦ ᖁᑭᓚᐅᖅᑕᖏᑦ. 

ᐅᑎᕋᑖᑦᓯᐊᖅᑎᓪᓗᒍ ᐃᖏᕐᕋᓚᐅᖅᑐᓂ. 
…ᐊᓄᖏᓐᓂᒃ ᐲᔭᖅᑕᐅᕙᓚᐅᕐᒪᑕ 
ᐊᒻᒪ ᑕᒫᓂᖅᑭᑲᐃᓐᓇᖅᑐᑎᒃ 
ᐃᐱᖅᑕᐅᓚᐅᓐᖏᓐᓂᖏᓐᓂ. 
ᓇᒧᑐᐃᓐᓈᖅᑕᓚᐅᖅᑐᑎᒃ, ᐅᑎᖃᑦᑕᔪᔪᑦ, 
ᓴᓂᐊᓄᑦ ᐃᓄᖓᑕ. ᑕᐃᒪᓐᓇ ᕿᒻᒦᑦ 
ᐃᓕᖅᑯᓯᖃᓚᐅᕐᒪᑕ. … ᐅᖃᓚᐅᕐᒥᔪᖓ 
ᑖᓐᓇ ᖃᓪᓗᓈᖅ ᖁᑭᖅᓯᖃᑦᑕᓚᐅᕐᓂᖓᓂᒃ 
ᐆᒻᒪᕆᒃᑐᓂᒃ ᕿᒻᒥᓂᒃ, ᑕᐃᒪᐃᒻᒪᑦ, 
ᐊᓐᓂᕆᔭᐅᓂᖅᐹᖑᓪᓗᑎᒃ. …ᐄᒻᒪᕆᐊᓗᒃ, 
ᐃᓅᔾᔪᑎᑐᐊᕗᑦ ᐊᖑᓇᓲᑎᒋᓪᓗᒋᑦ, ᒐᕙᒪᒃᑯᑦ 
ᑎᑭᒻᒪᑕ, ᖁᑭᐊᓕᓚᐅᖅᑐᑦ ᕿᒻᒥᑦᑎᓐᓂᒃ.

ᔨᒻ ᑲᒥᖕ Jim Cumming ᓂᐅᕕᖅᑎᒃᑯᓐᓄᑦ ᐊᖓᔪᖅᑳᖑᓚᐅᖅᑐᖅ 
ᐃᒡᓗᓕᖕᒥ ᑕᒫᓂ 1963-64, ᑖᓐᓇ ᓄᓇᓕᖕᓄᑦ 
ᕿᒻᒥᓕᕆᔨᐅᓚᐅᖅᑐᓂ. ᐅᖃᐅᔾᔨᓚᐅᖅᑐᖅ ᐸᓖᓯᒃᑯᑦ 
ᖃᐅᔨᓴᕐᓂᖏᓐᓄᑦ ᐊᕐᕌᒍᐊᓂ 2005 ᖃᓄᐃᒃᓴᓚᐅᓐᖏᓐᓂᕐᒥᓂᒃ 
ᖁᑭᖅᓯᖃᑦᑕᕆᐊᒃᓴᖅ ᑕᒫᓂᖅᑭᔪᓂᒃ ᕿᒻᒥᓂᒃ ᑕᑯᓚᐅᖅᑐᓂ 
ᓱᕈᓯᕐᒥᑦ ᐅᒋᐊᖅᑕᐅᔪᒥᒃ ᑐᖁᑕᐅᓪᓗᓂ ᕿᒻᒥᓄᑦ 
ᒥᑦᑎᒪᑕᓕᖕᒥ ᑐᖔᓂ ᑕᒪᒃᑯᐊ ᐊᕐᕌᒍᑦ. ᓯᕗᓪᓕᖅᐹᖅ ᐸᓖᓯ 
ᐃᒡᓗᓕᖕᒦᖏᓐᓇᕐᓂᐊᖅᑐᖅ ᐃᓕᔭᐅᓚᐅᖅᑐᖅ 1965, 
ᑕᐃᒫᑦᓴᐃᓐᓇᖅ ᐅᖃᐅᓯᖃᓚᐅᖅᑐᖅ ᐃᖅᑲᐅᒪᔭᒥᓂᒃ 
ᑐᖁᕋᖅᑕᐅᓂᖏᓐᓂᒃ ᕿᒻᒦᑦ ᑭᓯᐊᓂ ᖁᑭᖅᓯᓯᒪᓂᕋᖅᑐᖅ 
ᒪᕐᕈᐃᓐᓇᐃᓐᓈᖕᓂᑦ ᐋᓐᓂᐊᖃᖅᑑᖕᓂᑦ. ᐊᕐᕌᒍ 
ᐊᓂᒍᖅᓯᓴᓕᖅᑎᓪᓗᒍ, ᓄᓇᓖᑦ ᑲᑎᒪᔨᖏᑦ ᓴᖅᑭᑎᑕᐅᓕᓚᐅᕐᒥᔪᑦ 
ᐊᒻᒪ, ᐱᓕᕆᐊᖃᓕᖅᑐᑎᒃ ᕿᒻᒥᓂᒃ, ᓄᒃᑎᖅᑕᐅᓪᓗᑎᒃ ᑲᑎᒪᔨᓄᑦ.

Gerhard Anders, ᐳᓛᕆᐊᖅᓯᒪᔪᖅ ᖃᐅᔨᓴᖅᑎ ᐊᕐᕌᒍᐊᓂ 
1965, ᐅᖃᐅᓯᖃᖅᑐᖅ ᐊᑕᓂᖏᓐᓂᒃ ᐅᓄᖅᓯᕙᓪᓕᐊᓂᖏᑦᑕ 
ᐃᓄᐃᑦ ᐃᒡᓗᓕᖕᒥ ᑖᑦᓱᒧᖓ ᐊᐅᓚᑦᑎᔨᐅᔫᑉ ᐃᓱᒫᓘᑎᒋᔭᖏᓐᓄᑦ 
ᕿᒻᒥᓄᑦ:

ᐊᒥᓲᓂᖅᓴᑦ ᓅᑉᐸᓪᓕᐊᓕᖅᑎᓪᓗᒋᑦ 
ᐃᒡᓗᓕᖕᒧᑦ ᐊᒻᒪ ᓴᓂᕋᔭᖕᒧᑦ, 
ᓇᑲᑎᕆᒐᓱᒻᒪᕆᓚᐅᖅᑐᑦ ᐅᓄᕐᓂᖏᓐᓂᒃ 
ᕿᒻᒦᑦ. ᑕᒪᓐᓇ ᐊᔭᐅᖅᑐᐃᓂᖓᓄᑦ 
ᐊᐅᓚᑦᑎᔨᐅᔪᖅ ᑲᑎᒪᓕᓂᒥᓂᖏᑦ 
ᐊᒃᑐᖅᑕᐅᓯᒪᔪᑦ, ᖃᐅᔨᓴᖅᑕᐅᓚᐅᖅᑎᓪᓗᒋᑦ 
ᐊᑐᓂ ᓴᖅᑭᓚᐅᖅᑐᑦ.33 

Anders ᐅᖃᓚᐅᖅᑐᖅ ᑕᒡᕙᓂᑦᓴᐃᓐᓇᖅ ᐅᓂᒃᑳᒥ ᑕᒃᑯᐊ 
ᐃᓄᐃᑦ ᓱᓕ ᓄᓇᒥᐅᑕᐅᓚᐅᖅᑐᑦ, ᕿᒥᖃᕆᐊᖃᖅᑐᑎᒃ 
ᐃᖏᕐᕋᔾᔪᑎᑐᐊᕆᒐᒥᐅᒃ. ᑕᒪᒃᑯᐊ ᖃᒧᑕᐅᔭᐃᑦ ᓱᓕ 
ᐱᕙᓪᓕᐊᓕᑕᐃᓐᓇᖅᑎᓪᓗᒋᑦ ᐊᒻᒪ ᐊᒥᓲᓐᖏᑦᑐᑦ 
ᓂᐅᕕᕈᓐᓇᓚᐅᕐᒪᑕ. ᓄᓇᓕᖕᓂ ᐊᒡᓛᑦ, ᓱᓕ ᕿᒻᒦᑦ 



12ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᒡᓗᓕᒃ ᓄᓇᓕᖕᓂ ᐊᑐᖅᑕᐅᓂᑯᓂ

ᐊᑐᖅᑕᐅᓂᖅᓴᐅᓚᐅᖅᑐᑦ ᐊᕐᕌᖑᐊᓂ 1965.34 21 
ᕿᒧᒃᓯᕈᑏᑦ ᐃᒡᓗᓕᖕᒥ ᐊᒻᒪ 7 ᖃᒧᑕᐅᔭᐃᑦ. ᐊᕐᕌᒍᑦ ᐱᖓᓱᑦ 
ᐊᓂᒍᖅᓯᒪᓕᖅᑎᓪᓗᒋᑦ, ᐊᕐᕌᒍᐊᓂ 1968, ᑖᒃᑯᐊ ᐸᓖᓯᒃᑯᑦ 
ᐅᖃᓚᐅᖅᑐᑦ ᐊᒥᓲᓂᖏᑦ ᑕᐃᒫᑦᓴᐃᓐᓇᑲᓴᐅᓂᕋᖅᑐᒋᑦ 
ᖃᒧᑕᐅᔭᐃᑦ, ᕿᒻᒥᓪᓗ ᑭᓯᐊᓂ ᐊᓯᖏᑎᑑᓐᖏᑦᑐᖅ ᓄᓇᓕᒃᑎᑐᑦ, 
ᑕᒪᒃᑯᐊ ᕿᒧᒃᓯᐅᑕᐅᔪᑦ ᐃᓇᖏᖅᑕᐅᔪᐃᓐᓇᐅᓚᐅᓐᖏᑦᑐᑦ 
ᖃᒧᑕᐅᔭᕐᓄᑦ.35 ᑎᑭᑦᑐᒋᑦ ᐊᕐᕌᒍᑦ 1970s, ᐊᒥᓱᑦ ᐃᒡᓗᓕᖕᒥᐅᑦ 
ᕿᒧᒃᓯᖔᕈᒪᖃᑦᑕᓚᐅᖅᑐᑦ ᓴᓂᐊᓂᒃ ᖃᒧᑕᐅᔭᐃᑦ, 
ᐊᑦᑕᕐᓇᕐᓂᖅ ᐱᓪᓗᒍ. ᐊᑐᖅᑕᐅᓂᖏᑦ ᕿᒻᒦᑦ ᐃᒡᓗᓕᖕᒥ 
ᓄᖑᒻᒪᕆᓚᐅᖅᓯᒪᓐᖏᑦᑐᑦ, ᐊᑐᖅᑕᐅᓗᐊᓕᕋᓗᐊᖅᑎᓪᓗᒋᑦ 
ᐳᓚᕋᑦᑐᓄᑦ, ᐊᐅᓪᓛᖅᑎᑦᑎᓂᕐᒧᑦ ᐆᒪᔾᔪᑕᐅᓪᓗᓂ 
ᐊᔪᓐᖏᑕᑐᖃᐅᔪᒧᑦ. 

ᓄᓇᓕᓐ 
ᖑᖅᑎᑕᐅᓕᖅᑎᓪᓗᑕ, 
1966-1975
ᖃᓄᐃᒐᓱᐊᕐᓂᐅᔪᑦ, 
ᑐᓂᓯᓂᐊᓂᕋᖅᓯᒪᓃᓪᓗ
ᐅᓄᖅᓯᕚᓪᓕᕐᓂᖏᑦ ᒐᕙᒪᒃᑯᑦ ᐱᓕᕆᐊᖏᑦᑕ ᐃᑲᔫᑏᑦ 
ᒪᓂᒪᑎᑕᐅᔪᑦ ᐃᒡᓗᓕᖕᒥ ᐊᕐᕌᒍᖏᓐᓂ 1960 ᐊᓯᔾᔩᓚᐅᖅᑐᑦ 
ᓄᓇᓖᑦ ᐃᓂᓪᓚᒋᐊᖃᓕᖅᑐᑦᒃ ᐊᓯᔾᔨᖅᑕᐅᔪᓄᑦ 
ᖃᓪᓗᓈᑦ ᓄᓇᖓᓐᓂᒥᐅᓄᑦ. ᑕᒪᒃᑯᐊ ᐃᑲᔫᑏᑦ 
ᐃᖅᑲᓇᔭᖅᑎᑦᓯᓂᖅᓴᐅᒐᓱᐊᖅᑐᑎᒃ, ᓂᐅᕈᑎᖃᕐᓂᕐᒧᑦ ᐊᒻᒪ 

ᒪᓕᒋᐊᖃᓕᕐᓂᕐᒧᑦ ᒪᓕᒃᑕᐅᖁᔭᖏᓐᓂᒃ ᐊᐅᓚᑦᑎᔨᐅᔫᑉ. 
ᑕᒪᒃᑯᐊ ᐋᖅᑭᒃᓱᖅᓯᒪᓂᐅᔪᑦ ᒪᓕᓚᐅᖅᑐᑦ ᖃᓪᓗᓈᑦ ᓄᓇᖏᑦᑕ 
ᐋᖅᑭᒃᓯᒪᔾᔪᑎᖏᓐᓂᒃ, ᐃᓄᐃᑦ ᐋᖅᑭᒃᓯᒪᔾᔪᑎᒋᓐᖏᑕᖏᓐᓂᒃ 
ᐃᓄᐃᑦ ᐃᓚᒌᖕᓂᖏᓐᓄᑦ ᐊᒻᒪ ᐃᓂᓪᓚᒍᓯᖏᓐᓄᑦ ᓄᓇᒧᑦ. 
ᐃᓚᖓᑦ ᓴᖅᑭᑎᑕᐅᓚᐅᖅᑐᖅ ᒐᕙᒪᒃᑯᓐᓂᒃ ᑕᐅᑐᒐᖃᓗᐊᖅᑐᒧᑦ 
ᐃᒡᓗᓕᒥᒃ ᑎᑭᓚᐅᖅᑐᖅ ᖃᐅᔨᓴᖅᑎ ᖃᐅᔨᒍᒪᓂᖅᓴᐅᓚᐅᖅᑐᖅ 
ᐊᒻᒪ ᐸᕐᓇᐅᑎᖃᖅᑐᓂ ᐃᓂᓪᓚᐃᓂᕐᒥᑦ, ᑐᑭᓯᐅᒪᓂᕐᒥᐅᖏᑦᑐᖅ 
ᐱᖁᓯᑐᖃᒃᑯᑦ ᐃᓅᖃᑎᒌᖕᓂᕐᒥᑦ.

ᑕᒪᓐᓇ ᐊᒃᓱᕈᕐᓇᖅᑎᓪᓗᒍ ᐊᒻᒪ ᓇᓗᓈᕿᑎᓪᓗᒍ, 
ᓯᓚᑖᓃᓐᖔᖅᓯᒪᔪᖅ ᑮᑦ ᑯᕉ, ᐅᓂᒃᑳᖅᓯᒪᒻᒪᕆᒃᑐᓂᒃ 
ᐊᒻᒪ ᓂᕆᐅᑦᓯᐊᖅᑐᓂᒃ ᖃᓄᖅ ᓄᑖᖅ ᐃᓅᓯᖅ 
ᐃᓂᓪᓚᒃᐸᓪᓕᐊᖕᒪᖔᑦ. ᑯᕉ ᑎᑭᓚᐅᖅᑐᑦ ᐃᒡᓗᓕᖕᒧᑦ ᐊᕐᕌᖑᐊᓂ 
1965 ᖃᐅᔨᓴᕆᐊᖅᑐᖅᑐᓂ ᑕᒫᓂ ᑮᓇᐅᔭᓕᐅᕈᑕᐅᔪᓂᒃ 
ᐊᒻᒪ ᐃᓕᓐᓂᐊᖅᑕᒥᓂᒃ ᑎᑎᕋᕆᐊᖅᑐᖅᓯᒪᓪᓗᓂ. 
ᓄᓇᕕᖕᒦᖃᑦᑕᖅᓯᒪᔪᖅ ᐊᒻᒪ ᐸᓐᓂᖅᑑᒥ, ᐃᓄᒃᑎᑑᕈᓐᓇᑦᓯᐊᖅᑐᖅ 
ᐊᒻᒪ ᐃᓕᓐᓂᐊᖅᓯᒪᓪᓗᓂ ᓇᓗᓇᐃᔭᐃᔪᓐᓇᖅᑐᖅ ᐊᒻᒪ 
ᐅᓂᒃᑳᖃᕈᓐᓇᖅᑐᖅ ᓴᖑᔾᔪᑕᐅᕙᓪᓕᐊᓗᐊᖅᑐᓂᒃ. ᑯᕉ 
ᐅᖃᐅᓯᕐᒥᑦ ᐊᑐᓚᐅᖅᑐᖅ “ᓴᐳᔾᔭᐅᓯᒪᔪᑦ” ᓇᓗᓇᐃᔭᐃᓪᓗᓂ 
ᐃᓄᐃᑦ ᖃᓄᐃᓕᖓᓂᖏᓐᓂᒃ ᐃᒡᓗᓕᖕᒥ. ᑲᑎᒪᐅᖅᑐᑎᒃ 
ᐃᓄᐃᑦ ᐊᒥᓱᑦ ᐃᓕᖅᑯᓯᕆᓐᖏᑕᒥᓂᒃ ᐃᓕᑉᐸᓪᓕᐊᔪᑦ, 
ᓇᖕᒥᓂᖃᕐᓂᕐᒥᑦ ᐊᒻᒪ ᐊᓯᖏᓐᓂᒃ ᐊᑐᕈᓐᓇᖅᑐᓂᒃ 
ᐃᖅᑲᓇᐃᔭᖃᑎᒌᑦᓯᐊᕈᓐᓇᕐᓂᖏᓐᓄᑦ ᐃᓄᐃᑦ, 
ᖃᓪᓗᓈᓪᓗ. ᐃᖅᑲᐅᒪᔭᒥᑎᒍᑦ ᐃᓄᐃᑦ ᐃᓱᒪᖓᒍᑦ, 
ᔭᐃᒻᔅ ᐊᕐᕚᕐᓗᒃ, ᒐᕙᒪᓕᕆᔨᐅᖃᑕᐅᓯᒪᔪᖅ ᐃᒡᓗᓕᖕᒥᑦ 
ᐊᒻᒪ ᓯᕗᓪᓕᖅᐹᖑᓯᒪᓪᓗᓂ ᐊᖓᔪᖅᑳᖑᓪᓗᓂ ᐃᓄᐃᑦ 
ᑕᐱᕇᒃᓴᑦ ᑲᓇᑕᒥ, ᑕᐃᒫᑦᓴᐃᓐᓇᖅ ᐃᓱᒪᔪᑦ, ᑭᓯᐊᓂ 
ᐃᓚᒋᐊᕆᓪᓗᑎᒃ ᑕᒪᒃᑯᐊᓕᒫᑦ ᐊᓯᔾᔨᐅᑕᐅᓚᐅᖅᑐᑦ 
ᐊᒻᒪ ᐸᕐᓇᐅᑕᐅᓯᒪᔪᑦ ᓴᖅᑭᑎᑦᓯᔾᔪᑕᐅᓚᐅᕐᓂᖏᓐᓂᒃ 
“ᐃᓄᖃᑎᒌᑲᐃᓐᓇᕈᑕᐅᓂᐊᖅᑐᓂᒃ” ᐱᔾᔪᑎᒋᓪᓗᒋᑦ ᐃᓄᐃᑦ 
ᑕᑯᒍᓐᓇᖏᒻᒪᑕ “ᓄᖑᑎᖅᑕᐅᒐᓱᐊᕐᓂᖏᓐᓂᒃ ᐃᓄᐃᑦ 
ᐅᒃᐱᕆᔭᖏᑦ, ᐃᓄᐃᑦ ᐊᑑᑎᖃᖅᑎᑕᖏᑦ, ᐅᕝᕙᓘᓐᓃᑦ ᐃᓅᓃᑦ.”36 

ᑯᕉ ᐊᕕᒃᓯᓚᐅᖅᑐᖅ ᑲᑎᒪᔪᓂᒃ ᑲᑎᑕᐅᓯᒪᔪᓂᒃ ᐅᕝᕙᓘᓐᓂᑦ 
“ᓴᐳᔾᔨᓯᒪᔪᓂᒃ”, ᑕᐃᒪᓐᓇᐃᓚᐅᕐᒪᑦ ᐊᑕᐅᓯᐊᖅᑐᓂ 
ᐊᓯᔾᔨᖅᑐᒻᒪᕆᐅᑎᓪᓗᒋᑦ, ᒪᕐᕉᐃᓕᖓᓪᓗᒋᑦ - ᒐᕙᒪᒃᑯᑦ - 
ᒐᕙᒪᓅᖓᓐᖏᑦᑐᓪᓗ. ᓴᓐᖏᓂᖅᓴᒻᒪᕆᐅᓚᐅᖅᑐᑦ ᐊᒻᒪ 
ᐊᐅᓚᑦᓯᓂᖅᓴᐅᓪᓗᑎᒃ ᖃᓪᓗᓈᑦ ᑖᒃᑯᐊ ᑕᐃᔭᐅᔪᑦ ᐃᓄᓕᔨᑐᖃᒃᑯᑦ 
ᐃᓄᓕᕆᔨᑐᖃᒃᑯᑦ ᑲᓇᑕᒥ, ᑲᓇᑕᒥ ᐋᓐᓂᐊᖅᑐᓕᕆᔩᑦ 
(INHS) ᐊᒻᒪ ᐸᓖᓯᒃᑯᑦ. ᑖᒃᑯᐊ ᒐᕙᒪᒃᑯᓐᓅᖓᓐᖏᑦᑐᑦ 
ᑎᒥᐅᔪᑦ ᐅᑯᐊᖑᓪᓗᑎᒃ: ᓂᐅᕕᖅᑎᒃᑯᑦ HBC; ᐃᒃᓯᕋᕐᔪᐊᒃᑯᑦ, 
ᐊᔪᕿᖅᑐᐃᔨᒃᑯᑦ; ᑯᐊᐸᒃᑯᑦ; ᑐᓴᒐᒃᓴᓕᕆᔩᑦ; ᓄᓇᓕᖕᓂ 
ᑲᑐᔾᔨᖃᑎᒌᑦ; ᕗᐃᓯᑲᐅᑦᓰᑦ ᐊᒻᒪ ᐅᕕᒃᑲᕐᓄᑦ ᑲᑐᔾᔨᖃᑎᒌᑦ

ᑎᑭᕋᑖᓚᐅᖅᑐᖅ ᑭᓯᐊᓂ ᐱᔪᓐᓇᕐᓂᖃᕐᓂᖅᐹᖑᔪᑦ 
ᒐᕙᒪᒃᑯᑦ ᑎᒥᖁᑎᖏᑦ ᑖᒃᑯᐊ ᐃᓄᓕᕆᔨᑐᖃᒃᑯᑦ, 
ᐊᐅᓚᑦᓯᓪᓗᑎᒃ ᐃᓕᓐᓂᐊᕐᕕᖕᓂᑦ, ᐃᒡᓗᖃᕈᑕᐅᔪᓂᒃ, 
ᐃᓄᓕᕆᓂᕐᒥᑦ ᐊᒻᒪ ᖃᐅᔨᒪᖃᕈᑕᐅᔪᓂᒃ 
ᐊᐅᓚᐅᑎᖃᕐᕕᖕᓂᑦ. ᑖᒃᑯᐊ ᐃᓄᓕᕆᔨᑐᖃᒃᑯᑦ ᐊᐅᓚᑦᑎᔨᖓ 
ᐊᑎᖅᑖᖅᑎᑕᐅᑲᐅᑎᒋᓚᐅᖅᑐᖅ “ᐊᖏᔪᖅᑲᖅ” ᐃᖅᑲᓇᐃᔭᕐᓂᒃᑯᑦ 
ᑮᓇᐅᔭᓕᐅᕋᓗᐊᖅᑎᓪᓗᒋᑦ ᐊᕐᕉᒍᖏᓐᓂᒃ 1960 

ᐃᓄᐃᑦ ᐃᓕᓐᓂᐊᖅᑎ ᐱᕗᖅ ᐃᓕᓐᓂᐊᖅᑎᑕᐅᓂᕐᒥ ᐃᓕᓴᐃᔨᖓᓂ 
ᐃᒡᓗᓕᖕᒥ ᐃᓕᓐᓂᐊᕐᕕᖕᒥ, [1965].
ᓇᑭᙶᕐᓂᖓ: ᑯᕆᓐ ᑕᑯᓂᔅ / ᐅᖃᓕᒫᒐᖃᕐᕕᒃ ᐊᒻᒪ ᐃᑦᑕᕐᓂᓴᓕᕆᔨᒃᑯᑦ 
ᑲᓇᑕᒥ / e004665293.



13ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᒡᓗᓕᒃ ᓄᓇᓕᖕᓂ ᐊᑐᖅᑕᐅᓂᑯᓂ

ᑐᒡᓕᕆᓚᐅᖅᑕᖓ ᐊᖑᓇᓱᐊᖃᑦᑕᕐᓂᐅᑉ, ᐃᖅᑲᓇᐃᔭᕐᓂᖅ 
ᐱᒻᒪᕆᕈᖅᐸᓪᓕᐊᑐᐃᓐᓇᓚᐅᖅᑐᖅ ᑮᓇᐅᔭᓕᐅᕈᑕᐅᓪᓗᑎᒃ 
ᐊᒻᒪ ᐃᓄᓕᕆᔨᑐᖃᒃᑯᑦ ᐊᐅᓚᑦᓯᓂᖃᒻᒪᕆᓚᐅᖅᑐᑦ ᑭᓇᒃᑯᑦ 
ᐃᖅᑲᓇᐃᔭᖅᑖᕐᓂᐊᕐᓂᖏᓐᓂᒃ.

ᐊᕐᕌᒍᐊᓂ 1950s, ᐃᓱᒪᓕᐅᕈᑎᖃᓚᐅᖅᑐᑦ ᐃᓕᓐᓂᐊᕐᕕᒃ 
ᖃᓂᒋᔭᖓᓅᖁᓪᓗᒍ ᓂᐅᕕᕐᕕᐅᑉ ᑲᓇᓐᓇᖓᓂ ᐅᑭᐅᖅᑕᖅᑑᑉ, 
ᐊᖏᔫᓐᖏᑦᑐᓂ ᐃᓕᓐᓂᐊᖅᑎᓄᑦ ᑐᔪᕐᒥᕕᖃᕐᓗᓂ 
ᓄᑕᖅᑲᖏᓐᓄᑦ ᐊᖓᔪᖅᑳᕆᔭᐅᔪᑦ ᐊᖑᓇᓱᐃᓐᓇᕈᒪᔪᑦ. 
ᓯᕗᓪᓕᖅᐹᖅ ᐃᓕᓐᓂᐊᕐᕕᒃ ᒪᑭᑎᑕᐅᓚᐅᖅᑐᖅ ᐃᒡᓗᓕᖕᒥ 
ᐊᕐᕌᒍᐊᓂ 1960 ᐊᒻᒪ ᒪᕐᕉᒃ 2 ᓯᑕᒪᐅᔪᖅᑐᓂ 8 ᐃᒡᓕᓖᑦ 
ᐃᓚᒋᐊᕈᑕᐅᓪᓗᑎᒃ ᐊᕐᕌᖑᐊᓂ 1961. ᐊᕐᕌᖑᐊᓂ 1962 ᑖᓐᓇ 
ᐃᓕᓐᓂᐊᕐᕕᒃ ᐱᕈᓚᐅᖅᑐᖅ ᐱᖓᓱᓂᒃ ᐃᒡᓗᕈᓯᖃᓕᖅᑐᓂ, 
50-ᓂᒃ ᐃᓕᓐᓂᐊᖅᑎᖃᖅᑐᑎᒃ ᖁᑦᓯᖕᓂᓖᑦ ᐊᑕᐅᓯᕐᒥᑦ 1 ᑎᑭᑦᑐᒍ 
ᑕᓪᓕᒪᑦ 5.37 

ᕿᑎᖏᓐᓂ -1960s, ᐸᕐᓇᐃᔩᑦ ᐋᑐᕚᒥᑦ ᓇᓚᐅᑦᓵᓚᐅᖅᑐᑦ 
ᐃᒡᓗᓕᒃ ᒫᓐᓇᒫᖅ ᐱᒋᐊᖃᕐᓂᐊᕐᓂᖓᓂᒃ 100-ᐃᒡᓕᖃᖅᑐᓂᒃ 
ᐃᓕᓐᓂᐊᖅᑎᓄᑦ ᑐᔪᕐᒥᕕᖕᓂᑦ ᐃᓘᓐᓇᖏᓐᓄᑦ 
ᒪᒃᑯᒃᑐᓄᑦ ᒫᓐᓇ ᓄᓇᖃᖅᑐᑦ ᒥᑭᔫᑎᓂ ᓄᓇᒋᕙᒃᑕᖏᓐᓂ, 
ᐃᓕᓐᓂᐊᕐᕕᖃᕐᕕᒃᓴᐅᖏᑦᑐᓂ.” ᐊᒥᓱᑦ ᐊᒥᑦᑐᕐᒥᐅᑦ ᓄᑕᕋᖏᑦ, 
ᐱᓗᐊᖅᑐᒥ ᐃᒃᓯᕋᕐᔪᐊᒨᖓᔪᑦ ᐃᓕᓐᓂᐊᓕᐊᓂᓚᐅᖅᑐᑦ: 50 
ᐃᒡᓗᓕᒑᕐᔪᖕᒦᑦᑐᑎᒃ ᐊᕐᕌᒍᐊᓂ 1965, ᖃᑦᓰᓐᓇᐃᑦ ᑰᒡᔪᐊᕌᓘᑉ 
ᐃᓕᓐᓂᐊᕐᕕᐊᓂ. ᑖᓐᓇ ᐃᒡᓗᓕᖕᒥ ᑐᔪᕐᒥᕕᒃ ᒪᑐᓚᐅᖅᑐᖅ ᑕᒫᓂ 
1968, ᐱᔾᔪᑎᒋᓪᓗᒋᑦ ᐃᓘᓐᓇᑲᓴᑎᒃ ᐃᓕᓐᓂᐊᖅᑏᑦ ᐃᓚᖏᑦ 
ᐊᖏᕐᕋᖃᓕᓚᐅᕐᒪᑕ ᓄᓇᓕᖕᓂ.

ᑕᒪᒃᑯᐊ ᐃᓱᒫᓘᑎᖏᑦ ᐃᓄᐃᑦ ᐃᓕᓐᓂᐊᑦᓯᐊᖁᔨᓪᓗᑎᒃ 
ᐊᒻᒪ ᐃᓕᓐᓂᐊᖅᑏᑦ ᖁᑦᓯᖕᓂᖅᓴᓄᑦ ᐃᓕᓐᓂᐊᕆᐊᓖᑦ 
ᓄᓇᓕᖕᓃᖏᓐᓇᖁᔭᐅᓪᓗᑎᒃ, ᐃᖃᓗᖕᓅᑦᑕᓐᖏᓪᓗᑎᒃ, 
ᑰᒡᔪᐊᕌᓗᖕᒧᓪᓘᓐᓃᑦ, ᑕᑯᒃᓴᐅᓚᐅᖅᑐᑦ 1968 ᑖᓐᓇ ᐃᓗᓕᐅ 
ᓄᓇᓕᐊᓄᑦ ᑲᑐᔾᔨᖃᑎᒌᑦ ᐊᑎᓕᐅᖅᓯᒪᔪᓂᒃ ᑐᒃᓯᐅᑎᖃᖅᑎᓪᓗᒋᑦ 
ᐃᓕᓐᓂᐊᕐᕕᒃᓴᓂᒃ ᖁᑦᓯᖕᓂᖅᓴᓄᑦ, ᐃᖅᑲᓇᐃᔭᕆᐅᖅᓴᓂᕐᒧᓪᓗ. 
ᑭᐅᓪᓗᓂᒋᑦ ᑎᑎᕋᓚᐅᖅᑕᖏᑦ ᐃᒃᓯᕋᕐᔪᐊᐅᑉ ᐱᓪᓗᒍ 
ᑐᒃᓯᕋᐅᑕᐅᔪᖅ, ᒐᕙᒪᒃᑯᓐᓃᓐᖔᖅᑐᖅ ᐃᓕᓐᓂᐊᖅᑐᓕᕆᔨᖏᓐᓂᒃ 
ᐃᓄᓕᕆᔨᑐᖃᒃᑯᑦ ᓇᓗᓇᐃᖅᓯᑦᓯᐊᓚᐅᖅᑐᖅ ᐃᓕᓐᓂᐊᖅᑏᑦ 
ᐃᓕᓂᐊᕆᐊᖃᕐᓂᖏᓐᓂᒃ ᐊᔾᔨᒌᓐᖏᑦᑐᓂᒃ ᐸᕐᓇᒡᓗᒋᑦ 
ᐃᖅᑲᓇᐃᔭᓕᕈᓐᓇᕐᓂᕐᒧᑦ ᑕᒪᒃᑮᖕᓂ ᓄᓇᓕᖕᓂ 
ᐊᓯᖏᓐᓂᓗ” ᐊᒻᒪ ᒥᑭᔪᑎ ᓄᓇᓖᑦ ᑕᒪᒃᑯᓂᖓ 
ᐃᓕᓐᓂᐊᖅᑎᑦᓯᕕᒃᓴᖃᖅᑎᓐᓇᒋᑦ.

ᐃᓕᓐᓂᐊᕆᐊᖅᓯᒪᔪᑦ ᐃᒡᓗᓕᐅᑉ ᐃᓕᓐᓂᐊᕐᕕᐊᓂ 
ᐱᕈᖅᐸᓪᓕᐊᓚᐅᓐᖏᑦᑐᖅ ᓄᓇᓕᐅᑉ ᐱᕈᖅᐸᓪᓕᐊᒐᓗᐊᖅᑎᓪᓗᒍ. 
ᓯᑕᒪᐅᔪᖅᑐᑦ 8 ᖃᓪᓗᓈᑦ ᐃᓕᓴᐃᔩᑦ ᖁᑦᓯᖕᓂᓕᖕᓄᑦ 1-6 
ᐃᓕᓴᐃᓚᐅᖅᑐᑦ 187 ᐃᓕᓐᓂᐊᖅᑎᓂᒃ ᐊᕐᕌᒍᐊᓂ 1970, 
ᑕᒡᕙᓂᑦᓴᐃᓐᓇᖅ ᐊᕐᕌᒍᒥ ᑖᒃᑯᐊ ᐊᖓᔪᖅᑲᐅᑏᑦ ᐱᔪᓐᓇᐅᑎᖏᑦ 
ᓄᒃᑎᖅᑕᐅᓕᓚᐅᕐᒥᔪᑦ ᓄᓇᑦᓯᐊᕐᒧᑦ ᐃᓄᓕᕆᔨᑐᖃᒃᑯᓐᓂᒃ. 
ᐃᓄᐃᑦ ᓯᕗᓕᖅᑏᑦ ᐊᔭᐅᕈᑎᖃᐃᓐᓇᓚᐅᖅᑐᑦ ᖁᑦᓯᖕᓂᖅᓴᐃᑦ 
ᐃᓚᓕᐅᑎᖁᔭᐅᓪᓗᑎᒃ ᓄᓇᓖᑦ ᐃᓕᓐᓂᐊᕐᕕᖏᓐᓄᑦ. 
ᐊᕐᕌᒍᐊᓂ 1979, ᑭᓯᐊᓂ ᐃᒡᓗᓕᐅ ᐊᑕᒍᑦᑖᓗᒃ ᐃᓕᓐᓂᐊᕐᕕᒃ 
ᐃᓕᓐᓂᐊᖅᑎᑦᒍᓐᓇᓚᐅᖅᑐᖅ ᑎᑭᑦᑐᒍ ᖁᑦᓯᓂᓕᒃ 9, 
ᐃᓕᓴᐃᔨᖃᒡᒐᐃᓐᓇᖅᑐᑎᒃ ᐊᑕᐅᓯᖅ ᖁᑦᓯᖕᓂᓕᒃ.38 

ᐱᔾᔪᑎᒋᓪᓗᒍ ᐃᓕᓐᓂᐊᖅᑐᓕᕆᓂᖅ ᓄᓇᓕᖏᓐᓂ, ᐃᒡᓗᓕᖕᒥᐅᑦ 
ᓯᕗᒃᑲᖅᑕᓚᐅᖅᑐᑦ ᓇᓗᓇᐃᔭᐃᓪᓗᑎᒃ ᐅᑭᐅᖅᑕᖅᑐᒥ 
ᐊᑲᐅᓐᖏᔾᔪᑕᐅᔪᓂᒃ ᐊᒻᒪ ᐋᖅᑭᒋᐊᕈᑎᒃᓴᓂᒃ ᓴᖅᑭᑦᑎᓪᓗᑎᒃ. 
ᐊᑲᖅᓴᖏᓐᓂᖅ ᐊᕐᕌᒍᐊᓂ 1970 ᓴᖅᑭᒋᐊᓪᓚᓚᐅᖅᑐᖅ 
ᐊᑎᓕᐅᖅᓯᒪᔪᓂᒃ ᑐᒃᓯᕋᐅᑎᑎᒍᑦ ᒪᓕᒐᓕᐅᕐᕕᖕᒥ ᐊᐃᐳᕈ 1978 
ᐃᖅᑲᓇᐃᔭᖅᑎᖏᓐᓄᑦ ᐃᓕᓐᓂᐊᕐᕖᑦ ᐃᒃᐱᒍᓱᑦᓯᐊᕋᔭᖅᑐᓂᒃ 
ᐃᓄᐃᑦ ᐱᖅᑯᓯᖏᓐᓂᒃ ᐊᒻᒪ ᐸᕐᓇᒡᓗᒋᑦ ᒪᒃᑯᒃᑐᑦ ᓇᖕᒥᓂᖅ 
ᐊᕙᓗᒥᐅᑕᖏᓐᓄᑦ. ᑭᒡᒐᖅᑐᖅᑐᒋᑦ ᐃᓄᐃᑦ ᐊᖓᔪᖅᑳᖏᑦ, ᑖᓐᓇ 
ᑐᒃᓯᕋᐅᑕᐅᔪᖅ ᐊᑎᓕᐅᖅᓯᒪᔪᖅ ᐅᖃᖅᓯᒪᓚᐅᖅᑐᖅ:

ᑖᒃᑯᐊ ᐃᒡᓗᓕᐅᑉ ᐃᓕᓐᓂᐊᖅᑐᓕᕆᓂᕐᒧᑦ 
ᑲᑎᒪᔨᕋᓛᖏᑦ ᐊᐱᕆᕗᑦ ᐃᓄᖕᒥᑦ 
ᐃᓕᓴᐃᔨᒃᓴᒥᒃ ᐃᓕᓴᐃᖏᓐᓇᕐᓂᐊᕐᓗᓂ 
ᐊᕐᕌᒍᓕᒫᖅ ᐃᓕᓐᓂᐊᕐᓇᒥ. ᑖᓐᓇ ᐃᓕᓴᐃᔨ 
ᓇᓗᓇᐃᖅᑕᐅᓯᒪᓗᓂ ᐃᓕᓴᐃᔨᒻᒪᕆᒃᑎᑐᑦ 
ᐊᒻᒪ ᑕᐃᒫᑦᓴᐃᓐᓇᖅ ᑮᓇᐅᔭᓕᐅᕈᑎᖃᕐᓗᓂ. 
ᐱᔭᕆᐊᑐᖕᒪᑦ ᐃᓅᒐᓱᐊᕆᐊᒃᓴᖅ 
ᐅᑭᐅᖅᑕᖅᑐᒥ. ᐃᓕᓐᓂᐊᖅᑏᑦ ᑕᒪᑐᒥᖓ 
ᖃᐅᔨᒪᒋᐊᖃᕐᒪᑕ. ᐅᖃᓐᖏᑦᑐᖓ 
ᐊᑭᕋᖅᑐᕐᓂᕐᒥᒃ ᖃᓪᓗᓈᓂᒃ ᐃᓕᓴᐃᔨᓂᒃ. 
ᓇᓗᓇᕈᓐᓃᕐᒪᑦ ᐃᓕᓐᓂᐊᖅᑏᑦ 
ᐃᓕᓐᓂᐊᖅᑎᑕᐅᒋᐊᖃᕐᓂᖏᑦ 
ᐱᖅᑯᓯᑐᖃᒃᑯᑦ ᖃᐅᔨᒪᔭᐅᒋᐊᖃᖅᑐᓂᒃ 
ᐊᒻᒪ ᑕᒪᕐᒥᓕᒫᖅ ᐃᓕᓐᓂᐊᖅᑏᑦ 
ᐃᖅᑲᓇᐃᔭᕈᓐᓇᔾᔮᖏᒻᒪᑕ 
ᐃᓕᓐᓂᐊᕌᓂᒃᑯᑎᒃ. ᐃᓕᓐᓂᐊᖅᑏᑦ 
ᓄᓇᑐᐃᓐᓇᕐᒦᑎᑕᐅᓐᖏᓗᐊᕐᒪᑕ. 
ᐱᕕᒃᓴᖃᓐᖏᒻᒪᑕ ᐃᓕᒐᓱᐊᕐᓂᕐᒥᑦ 
ᐃᓅᒐᓱᐊᕐᓂᕐᒥᑦ ᓄᓇᒥ. ᐅᓪᓗᓕᒫᖅᑐᒥᒃ 
ᐃᓄᖕᒥᑦ ᐃᓕᓴᐃᔨᑖᕈᑎᒃ, 
ᐃᓕᒍᓐᓇᕐᓂᐊᖅᑐᑦ ᖃᓄᖅ 
ᐃᓅᒐᓱᐊᕆᐊᒃᓴᖅ ᓄᓇᒥ ᑕᒪᓐᓇ 
ᐱᐅᓂᖅᓴᒻᒪᕆᐅᒐᔭᖅᑐᖅ. ᐱᖅᑯᓯᑐᖃᒃᑯᑦ 
ᐃᓅᕐᓯᖅ ᐳᐃᒍᖅᑕᐅᒋᐊᖃᓐᖏᒻᒪᑦ.39 

ᑎᑭᑦᑎᓪᓗᒋᑦ ᐊᕐᕌᒍᑦ 1980s, ᐊᔭᐅᕆᓂᖏᓐᓄᑦ ᐃᒡᓗᓕᖕᒥᐅᑦ 
ᐊᒻᒪ ᐊᓯᖏᑦ ᑕᒪᓐᓇ ᓯᕗᒻᒧᐊᒃᐸᓪᓕᐊᓕᓚᐅᖅᑐᖅ ᐃᓄᖕᓂᑦ 
ᐃᓕᓴᐃᔨᑕᖃᕐᓂᖅᓴᐅᓕᖅᑐᓂ ᐊᒻᒪ ᐃᓕᓴᐃᔩᑦ ᐃᓄᖕᓂᑦ 
ᐃᑲᔪᖅᑎᖃᓕᖅᑐᑎᒃ ᐃᒡᓗᕈᓯᕐᓂ, ᐃᓚᒋᐊᕆᓪᓗᑎᒃ 
ᖁᑦᓯᖕᓂᖅᓴᓂᒃ ᐃᓕᓐᓂᐊᒐᒃᓴᓂᒃ ᑲᑦᓱᕆᐊᖁᓪᓗᒋᑦ 
ᓄᖅᑲᑐᐃᓐᓇᖃᑦᑕᖅᑐᑦ ᐊᒻᒪ ᑐᔪᕐᒥᕕᓕᖕᓄᑦ ᐃᓕᓐᓂᐊᕐᓂᖅ, 
ᐋᖅᑭᒃᓱᐃᓪᓗᑎᒃ ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ 
ᑲᑎᒪᔨᓂᒃ ᐊᒻᒪ ᐃᓕᓐᓂᐊᒐᒃᓴᖃᕐᓂᖅᓴᐅᓕᖅᑐᓂ 
ᐱᓪᓗᒍ ᓄᓇᑐᐃᓐᓇᕐᒦᓐᓂᖅ. ᑕᒪᒃᑯᐊ 

ᐱᓕᕆᐊᖑᒐᓗᐊᖅᑎᓪᓗᒋᑦ, ᐊᒥᓱᑦ ᐃᓐᓇᒻᒪᕇᑦ ᐃᓱᒪᓚᐅᕐᒪᑦ 
ᓱᓕ ᐃᓕᓐᓂᐊᖅᑎᑕᐅᓐᖏᓗᐊᕐᓂᖏᓐᓂᒃ, ᐃᓚᐅᓪᓗᑎᒃ 
ᖃᐅᔨᒪᔭᐅᒋᐊᓖᑦ ᖃᓄᖅ ᐅᒥᐊᓂ ᐊᖁᒋᐊᖃᕐᓂᖅ ᐊᒻᒪ 
ᓄᓇᐃᑦ ᑕᐃᔭᐅᔾᔪᑎᖏᑦ. ᓄᐊ ᐱᐅᒑᑦᑐᐊᓗᒃ, ᐆᒃᑑᑎᒋᓗᒍ 
ᐅᖃᐅᔾᔪᐃᓚᐅᖅᑐᖅ ᐊᑲᖅᓴᕋᓂ ᒪᕐᕉᖕᓂᑦ ᒪᒃᑯᒃᑑᖕᓂᑦ 
ᔭᒐᖃᑦᑕᓚᐅᖅᑐᓂᒃ ᒪᕐᕈᐃᖅᑐᑎᒃ ᒥᑦᑎᒪᑕᓕᖕᒨᖅᐸᓪᓕᐊᓪᓗᑎᒃ, 
“ᐅᖃᐅᑎᓚᐅᖅᑕᒃᑲ ᐅᔾᔨᖅᑐᕐᓂᖃᓐᖏᓐᓂᖏᓐᓂᒃ. …
ᐅᑭᐅᖏᑎᒍᑦ ᖃᐅᔨᒪᓪᓗᐊᓕᕋᓗᐊᕐᒪᑕ ᑭᓯᐊᓂ 
ᖃᐅᔨᒪᒐᓱᐊᓐᖏᒻᒪᑕ ᑕᒪᒃᑯᓂᖓ.”40 

ᐃᓕᓐᓂᐊᖁᔨᓂᖅ ᐃᓚᖃᓚᐅᖅᑐᖅ ᐅᓄᖅᓯᒋᐊᒻᒪᕆᒃᑐᑎᒃ 
ᐃᒡᓗᐃᑦ ᐃᒡᓗᓕᖕᒥ ᐊᑯᓐᖓᓐᓂ 1965 ᐊᒻᒪ 1967. 
ᐅᓄᖅᑐᒻᒪᕇᑦ ᐃᓄᐃᑦ ᐊᔭᐅᖅᑕᐅᔾᔪᑎᖃᓚᐅᖅᑐᑦ ᓄᓇᓕᖕᓂ 
ᐃᒡᓗᑖᕐᓂᐊᕐᓂᕋᖅᑕᐅᓪᓗᑎᒃ. ᓯᑕᒪᐅᔪᖅᑐᑐᐃᓐᓇᐃᑦ 
ᐃᒡᓗᐃᑦ ᓴᓇᔭᐅᓚᐅᖅᑐᑦ ᐊᕐᕌᒍᐊᓂ 1962-64; ᐅᖓᑖᓄᑦ 
60 ᒪᑭᑎᑕᐅᓚᐅᖅᑐᑦ ᐊᕐᕌᖑᐊᓂ 1965-67.41 ᑕᒪᓐᓇ 
ᓴᖅᑭᕝᕕᐅᑳᓪᓚᖕᓂᖅ ᐊᓂᒍᖅᑐᓂ, ᐊᒥᓲᓐᖏᑦᑐᑦ ᐃᓚᒌᑦ 
ᓄᓇᖃᓚᐅᑐᑦ ᓯᓚᑖᓂ ᓄᓇᓖᑦ.

ᑕᒪᓐᓇ ᐱᓕᕆᐊᖑᔪᖅ ᐃᒡᓗᓕᐅᕐᓂᖅ ᐃᒡᓗᓕᖕᒥ 
ᐃᓚᒋᓚᐅᖅᑕᖓ ᐊᖏᓂᖅᓴᐅᑉ ᐱᓕᕆᐊᖑᔫᑉ. ᐊᕐᕌᒍᐊᓂ 1956, 
ᑖᒃᑯᐊ ᒐᕙᒪᑐᖃᑯᑦ ᐊᖏᕈᑎᖃᓚᐅᖅᑐᑦ ᐃᒡᓗᖃᖅᑎᑦᓯᔾᔪᑎᒃᓴᒥᓂᒃ 
1,560 ᓯᒃᑭᑦᑕᑲᓪᓚᐃᑦ ᐃᒡᓗᐃᑦ ᐅᑭᐅᖅᑕᖅᑐᒧᑦ.42 ᑕᒫᓂ ᐊᕐᕌᒍᒥ 
23 ᐃᒡᓗᐃᑦ ᒪᑭᑎᑕᐅᓚᐅᖅᑐᑦ ᐃᒡᓗᓕᖕᒥ, ᐊᐅᓚᔾᔭᐃᓪᓗᑎᒃ 
ᐸᓖᓯᐅᔪᖅ ᐊᑭᕋᖅᑐᖅᑐᓂ ᑐᑭᒧᐊᒍᑎᖏᓐᓂᒃ ᒫᓐᓇ ᒐᕙᒪᑐᖃᒃᑯᑦ 
ᐊᑐᐊᒐᖓᑦᑕ:

ᐅᒃᐱᕈᓱᒃᑲᒪ ᐊᖏᓂᖅᓴ ᐃᓗᐊᓐᖏᔾᔪᑕᐅᔪᖅ, 
ᑕᒪᒃᑯᐊ ᐊᖓᔪᖅᑳᖑᔪᓄᑦ ᓴᖅᑭᑎᑕᐅᓂᐊᖅᑐᑦ 
ᑕᒫᓂ ᐅᖓᓯᓐᖏᑦᑐᒥ, ᓴᖅᑭᑎᑕᐅᓂᐊᖅᑐᖅ 
ᐃᓄᐃᑦ ᑲᑎᑦᑐᐊᓘᒃᐸᑕ ᓄᓇᓕᓄᑦ ᐃᒡᓗᓕᐅ 
ᐊᒻᒪ ᓴᓂᕋᔭᐅᑉ, ᐱᓗᐊᖅᑐᒥᒃ ᐃᒡᓗᓕᒃ. 
ᑕᒪᒃᑯᐊ ᐃᓄᐃᑦ ᑎᓕᐅᖅᑕᐅᖔᖅᑐᒃᓴᐅᔪᑦ 
ᓄᓇᒋᕙᒃᑕᒥᓃᖏᓐᓇᖁᓪᓗᒋᑦ 
ᑕᐃᒪᓐᓇᐃᒍᓐᓇᖅᐸᑕ. ᑖᓐᓇ 
ᐱᓕᕆᖃᑎᖃᑦᓯᐊᓂᖅᓴᐅᔪᒪᒃᐸᑦ 
ᐃᓄᖕᓂᑦ ᐳᓛᕆᐊᖔᖅᐸᒡᓗᓂ 
ᓄᓇᒋᔭᐅᕙᒃᑐᓄᑦ. ᑕᒪᓐᓇ ᑐᕋᖓᓐᖏᓪᓗᓂ 
ᐊᖓᔪᖅᑳᑐᐊᖑᓐᖏᑦᑐᓄᑦ, ᐃᓄᖕᓂᑦ 
ᑲᒪᒋᐊᓕᓕᒫᑦ. ᑕᒪᓐᓇ ᓄᓇᒥᐅᑕᐅᑕᖅᓂᖏᑦ 
ᐃᑲᔫᑎᓂᖅᓴᐅᒐᔭᖅᑐᖅ 
ᐃᓅᑦᓯᐊᕆᐊᖃᕐᓂᖏᓐᓄᑦ ᐊᒻᒪ 
ᑮᓇᐅᔭᓕᐅᕐᓗᑎᒃ.43 

ᑖᑦᓱᒪ ᐃᓱᒪᒋᔭᖓ ᒪᓕᓐᖏᒻᒪᕆᓚᐅᖅᑐᖅ ᒐᕙᒪᒃᑯᑦ 
ᐋᖅᑭᒐᓱᐊᖅᑕᖏᓐᓂᒃ ᐸᕐᓇᒡᓗᒋᑦ ᐃᓄᐃᑦ ᐱᕙᓪᓕᐊᑎᑕᓴᖓᓄᑦ 
ᐅᑭᐅᖅᑕᖅᑐᖅ. ᐊᓯᖏᑦ 24 ᐃᒡᓗᐃᑦ ᒪᑭᑎᑕᐅᓚᐅᖅᑐᑦ 1966. 

ᐅᒥᐊᕐᔪᐊᒃᑯᑦ ᑎᑭᑎᑕᐅᓪᓗᑎᒃ ᐃᒡᓗᐃᑦ, ᐃᓚᖃᓕᓚᐅᖅᑐᑦ 
ᒐᕙᒪᒃᑯᑦ ᐃᓕᓐᓂᐊᖅᑎᑦᓯᔪᒃᓴᐅᓪᓗᑎᒃ ᐃᓄᖕᓂᑦ ᖃᓄᖅ 
ᐃᓅᕕᖃᓐᓇᕐᓂᖏᓐᓂᒃ ᐊᒻᒪ ᐊᐅᓚᑦᓯᔪᓐᓇᕐᓂᖏᑦ ᓄᑖᓂᒃ 
ᐃᒡᓗᓂᒃ ᐊᒻᒪ ᐃᓅᒐᓱᐊᕐᓂᕐᒥᑦ ᓄᓇᓕᐅᔪᓂ ᖃᓪᓗᓈᑦ 
ᐃᓅᔾᔪᓯᖏᓐᓂᒃ.

ᐃᒡᓗᓕᖕᒥᐅᑐᖃᖅ ᐃᓚᐃ ᐊᒫᖅ, ᐃᖅᑲᐅᒪᔪᖅ ᑖᓐᓇ 
ᒐᕙᒪᒃᑯᓐᓄᑦ ᐊᖓᔪᖅᑳᖑᔪᖅ ᓄᓇᓕᒋᕙᒃᑕᖏᓐᓅᖅᑎᓪᓗᒍ 
ᑐᓂᓯᓂᐊᕐᓂᕋᖅᑐᑎᒃ ᐊᑭᖃᓐᖏᑦᑐᓂ ᐃᒡᓗᓂᒃ ᐃᓄᖕᓄᑦ 
ᓅᑦᑐᓂᒃ ᓄᓇᓕᐅᔪᓄᑦ. ᐅᖃᖅᑐᓂ ᐃᒡᓗᖃᖅᑎᑕᐅᓂᖅ 
ᐱᔾᔪᑕᐅᓗᐊᓚᐅᕐᓂᖓᓂᒃ ᓅᒍᑕᐅᓪᓗᓂ ᓄᓇᓕᖕᓄᑦ.44 
ᓴᖅᑭᑎᑦᓯᓪᓗᑎᒃ ᐃᓚᒌᓄᑦ ᓅᒍᑕᐅᔪᓐᓇᖅᑐᓂᒃ 
ᐃᒡᓗᓕᖕᒧᑦ ᑕᓐᓇ ᐊᖓᔪᖅᑳᖑᔪᖅ ᐅᖃᕋᔪᓚᐅᓐᖏᑦᑐᖅ, 
ᐅᖃᖃᑦᑕᖏᑦᓯᐊᒻᒪᕆᒃᑐᓂᓗ, ᐅᓂᒃᑳᕐᓗᓂ 
ᓇᓗᓇᐃᖅᓯᒪᑦᓯᐊᖅᑐᓂᒃ ᐊᑭᖏᑦ ᑭᓲᒐᔭᕐᓂᖏᓐᓂᒃ, 
ᐃᓕᖅᑯᓯᒃᑯᑦ, ᑮᓇᐅᔭᑎᒍᓪᓗ. ᓄᓇᓕᖕᒥᐅᖑᓕᕈᑎᒃ, ᐃᓚᒌᑦ 
ᐊᑭᓖᒋᐊᖃᖃᑦᑕᓚᐅᖅᑐᑦ ᐊᑐᖅᑐᐊᕈᑎᒥᓂᒃ ᐊᒻᒪ ᐅᖅᑰᓴᐅᑎᓄᑦ 
ᑮᓇᐅᔭᓕᐊᒥᓂᒃ ᐊᒻᒪ ᐃᓄᓕᕆᔨᒃᑯᓐᓂᒃ ᓂᖃᐃᓲᑎᓄᑦ ᐊᒻᒪ 
ᐋᖅᑭᐅᒪᑎᑦᓰᓐᓇᕈᓐᓇᓚᐅᓐᖏᑦᑐᑦ ᐊᑐᖅᑕᐅᒋᐊᓕᖕᓂᑦ ᓲᕐᓗ 
ᐋᖅᑭᐅᒪᑎᑦᓯᓂᖅ ᑭᖑᕚᕇᕋᓴᖕᓂᑦ ᐃᒡᓗᒥ ᐊᑕᐅᓯᕐᒥ ᐊᒻᒪ 
ᓂᕿᖃᖅᑎᑦᓯᓂᕐᒥᑦ, ᓄᑖᓂ ᐃᒡᓗᓂ.

ᐃᓚᖏᑦ ᐸᓖᓯᒃᑯᑦ ᐱᐅᓴᒻᒪᕆᓚᐅᖅᑐᑦ ᐃᒡᓗᖃᕈᑕᐅᔪᓂᒃ 
ᐃᒡᓗᓕᖕᒥ, ᐱᒋᐊᓕᕋᑖᖅᑎᓪᓗᒍ. ᐊᕐᕌᒍᑕᒫᖅ ᐅᓂᒃᑳᖏᓐ 
ᐸᓖᓯᒃᑯᑦ ᐊᕐᕌᒍᐊᓂ 1967, ᐃᒡᓗᓕᐅᑉ ᐸᓖᓯᖏᑦ ᐅᖃᓚᐅᖅᑐᑦ 
ᓄᓇᓕᖕᓂ ᐃᒡᓗᓕᕆᓂᕐᒧᑦ ᑲᑎᒪᔨᕋᓛᑦ ᐃᓄᐃᓐᓇᐅᓪᓗᑎᒃ 
ᐊᒻᒪ ᐃᒡᓗᓄᑦ ᐊᑭᓕᖅᑑᑎᒃᓴᓂᒃ ᐋᖅᑭᒃᓯᓪᓗᑎᒃ $2 
ᑎᑭᑦᑐᒍ $467 ᑕᖅᑭᑕᒫᑦ, ᒪᓕᒃᑐᒋᑦ ᐊᑭᓖᔪᓐᓇᖅᑐᑦ. 
ᐊᕐᕌᒍ ᐊᓂᒍᖅᓯᒪᓕᖅᑎᓪᓗᒍ, ᐅᖃᐅᓯᖃᓕᓚᐅᕐᒥᔪᑦ 
ᐃᓄᒋᐊᓗᐊᕐᓂᖏᓐᓂᒃ ᐃᒡᓗᐃᑦ ᐃᓱᒫᓘᑕᐅᓕᖅᐸᓪᓕᐊᓂᖏᓐᓂᒃ 
ᐃᒡᓗᑭᒃᓴᓗᐊᕐᓂᖅ.

ᐊᕐᕌᒍᐊᓂ 1969, ᐃᓄᓕᕆᔨᑐᖃᒃᑯᑦ ᓱᓕ ᑲᒪᒋᔭᖃᓚᐅᖅᑐᑦ 
ᓄᓇᓕᖕᓂ ᐱᔨᑦᓯᐅᑕᐅᔪᓂᒃ ᓇᒥᑐᐃᓐᓇᖅ ᓄᓇᑦᓯᐊᒥ 
ᐃᓚᐅᓐᖏᑦᑐᑑᓪᓗᓂ ᔭᓗᓇᐃᕝ ᐊᒻᒪ ᑕᒪᓐᓇ 
ᓴᖑᑕᐅᕙᓪᓕᐊᓕᓚᐅᖅᑐᖅ ᓄᓇᑦᓯᐊᑉ ᒐᕙᒪᖏᓐᓄᑦ ᐊᕐᕌᒍᐊᓂ 
1970. ᐊᕐᕌᒍᖏᓐᓂ 1960, ᐃᒡᓗᓕᒃ ᐱᔨᑦᓯᖅᑕᐅᓕᓚᐅᖅᑐᖅ 
ᓇᐃᑦᑐᒥᒃ ᒪᓂᕋᓐᖏᑦᑐᒥ ᒥᑦᑕᕐᕕᒃᑖᖅᑐᑎᒃ ᖃᖓᑕᔫᓚᒧᑦ 
ᒥᕝᕕᐅᔪᓐᓇᖅᑐᖅ. ᑕᒪᕐᒥᑲᓴᒃ ᐃᑭᒪᔪᑦ ᐊᒻᒪ ᐱᖁᑏᑦ ᐃᒡᓗᓕᖕᒧᑦ 
ᐊᒡᔭᖅᑕᐅᖃᑦᑕᓚᐅᖅᑐᑦ ᐅᒥᐊᒃᑯᑦ ᐅᕝᕙᓘᓐᓃᑦ ᖃᒧᑎᒃᑯᑦ 
ᓴᓂᕋᔭᒃᑯᑦ, ᐊᑕᒍᑕᐅᓪᓗᓂ ᐊᖏᓂᖅᓴᓄᑦ ᑐᑦᑕᕐᕕᐅᔪᓄᑦ ᓲᕐᓗ 
ᐃᖃᓗᐃᑦ, ᕖᓂᐲᒃ ᐊᒻᒪ ᒪᓐᑐᕆᔮ. ᐃᓚᐅᓪᓗᑎᒃ ᐊᕐᕌᒍᐊᓂ 
1965-67 ᐃᒡᓗᓕᐅᕈᑕᐅᔪᑦ ᓴᓇᒍᑕᐅᓚᐅᖅᑐᑦ ᐅᖅᓱᐊᓗᖃᐅᑎᓂᒃ 
ᐅᖅᓱᐊᓗᒃᑐᖅᑐᓄᑦ ᐅᖅᑰᓴᐅᑎᓄᑦ ᐊᖏᕐᕋᕆᔭᐅᔪᓂᒃ ᐊᒻᒪ 
ᓄᓇᓯᐅᑎᒃᑯᑦ ᐊᒡᔭᖅᑕᐅᕙᒡᓗᑎᒃ ᐅᖅᓱᐊᓗᐃᑦ, ᐃᒪᐃᑦ ᐊᒻᒪ 
ᐊᓯᖏᑦ ᐱᔨᑦᓯᐅᑕᐅᒋᐊᓖᑦ ᐱᕈᖅᐸᓪᓕᐊᔪᒧᑦ ᓄᓇᓕᖕᒧᑦ. 
ᐃᒪᐃᑦ ᐱᔭᐅᕙᒡᓗᑎᒃ ᑕᓯᕐᓂᒃ ᐃᒡᓗᓕᐅᑉ ᕿᑭᖅᑕᖓᓂ, 
ᓄᓇᑰᔫᒃᑰᕈᔾᔭᐅᓗᑎᒃ ᑯᐊᐸᒃᑯᓐᓄᑦ ᐊᒻᒪ ᐊᒡᔭᖅᑕᐅᓗᑎᒃ 
ᐊᖏᕐᕋᕆᔭᐅᔪᓄᑦ. ᑖᒃᑯᐊ ᑯᐊᐸᒃᑯᑦ ᑳᓐᑐᕌᒃᑎᑕᐅᓚᐅᕐᒥᔪᑦ 
ᑲᑎᖅᓱᐃᖃᑦᑕᖅᑐᑎᒃ ᐊᒃᑕᑯᓂᒃ ᐊᒻᒪ ᕿᓪᓚᔪᑭᐊᓂ 
ᖁᒡᕕᖃᕐᕕᕕᓂᕐᓂᒃ” - ᖃᑦᑕᕐᒥᒃ ᐃᒃᓯᕙᐅᑕᓕᖅᓯᒪᔪᓂᒃ 
ᖁᕐᕕᖃᖃᑦᑕᓚᐅᖅᑐᑦ.



15ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᒡᓗᓕᒃ ᓄᓇᓕᖕᓂ ᐊᑐᖅᑕᐅᓂᑯᓂ

ᐃᓄᓕᕆᔨᑐᖃᒃᑯᑦ ᑎᓕᐅᕆᓚᐅᖅᑐᑦ ᐃᓄᖕᓂᑦ 
ᐃᓚᐅᖁᓪᓗᒋᑦ ᒐᕙᒃᑯᓐᓄᑦ-ᐋᖅᑭᒃᑕᐅᓯᒪᔪᓂᒃ 
ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ. ᑕᒪᓐᓇ ᑲᑎᒪᔨᖃᕐᓂᖅ 
ᓴᖅᑭᔮᖅᑎᑦᓯᔾᔪᑕᐅᓚᐅᕋᓗᐊᖅᑎᓪᓗᒍ ᐊᖅᑯᑕᐅᒐᔭᕐᓂᖓᓂᒃ 
ᐃᓄᐃᑦ ᓂᐱᖏᑦ ᑐᓴᖅᑕᐅᓪᓗᑎᑦ ᑭᓯᐊᓂ ᑕᒪᓐᓇ ᐋᖅᑭᒃᓯᒪᓂᖓ 
ᐊᒻᒪ ᑭᒡᓕᓕᐅᖅᓯᒪᓂᖏᑦ ᑲᑎᒪᔨᕋᓛᑦ ᐊᑑᑎᖃᕈᓐᓇᕐᓂᖏᑦᑕ 
ᐊᒻᒪ ᒐᕙᒪᒃᑯᑦ ᐊᐅᓚᑦᓯᓂᖃᐃᓐᓇᓚᐅᖅᑐᑦ ᐃᓱᒪᓕᐅᕈᑕᐅᔪᓂᒃ 
ᐱᓪᓗᒋᑦ ᒪᓕᒋᐊᓖᑦ, ᐊᒻᒪ ᑮᓇᐅᔭᖅᑑᑎᒃᓴᑦ. ᑖᒃᑯᐊ ᐃᒡᓗᓕᕆᓂᕐᒧᑦ 
ᑲᑐᔾᔨᖃᑎᒌᑦ, ᐆᒃᑑᑎᒋᓗᒋᑦ, ᐃᑲᔪᓚᐅᖅᑐᑦ ᐃᒡᓗᒥᐅᖃᑎᒌᑦ 
ᐱᓕᕆᐊᖃᖅᑎᓪᓗᒋᑦ ᒐᕙᒪᒃᑯᓐᓂᒃ, ᐅᖃᐅᔾᔨᒋᐊᖅᑎᐅᕙᒃᑐᑎᒃ 
ᐱᓪᓗᒋᑦ ᐃᓕᓐᓂᐊᕈᑎᒃᓴᑦ ᐃᓄᖕᓄᑦ ᓄᑖᓂᒃ ᐃᒡᓗᖃᕆᐅᖅᑐᓄᑦ 
ᕿᔫᓪᓗᑎᒃ ᐊᒻᒪ ᐊᕕᒃᑐᖅᓯᒪᓂᐅᔪᒥ ᑲᑎᒪᕕᒡᔪᐊᕐᓂᖃᖅᑐᑎᒃ 
ᑕᐃᔭᐅᔪᖅ “ᐃᓕᓐᓂᐊᖅᑎᑦᓯᓂᖅ ᐃᒡᓗᓂᒃ ᐊᑐᖅᑐᓂᒃ ᐊᒻᒪ 
ᐋᖅᑭᐅᒪᑎᑦᓯᓂᕐᒥᑦ.” ᑕᐃᒫᑦᓴᐃᓐᓇᖅ,45 “ᐃᓄᐃᑦ ᑲᑎᒪᔨᖏᑦ” 
ᐅᖃᐅᔾᔨᒋᐊᕆᕙᒃᑐᑎᒃ ᐊᖓᔪᖅᑳᕆᔭᐅᔪᒧᑦ ᐱᓪᓗᒋᑦ ᑭᓱᐃᑦ 
ᐊᒃᑐᐃᔪᑦ ᐃᓄᖕᓂᑦ ᓄᓇᓕᐅᔪᓂ. ᐅᖃᐅᔾᔨᒋᐊᖅᑎᐅᓚᐅᕐᒥᔪᑦ 
ᓯᕗᓪᓕᐅᔾᔭᐅᔪᒃᓴᓂᒃ ᓄᓇᓕᐅᔪᓂ ᐱᐅᓯᕚᓪᓕᕈᑎᒃᓴᓂᒃ 
ᐊᑐᕐᓗᑎᒃ “ᓄᓇᓕᖕᓂ ᐱᕙᓪᓕᐊᑎᑦᓯᓂᕐᒧᑦ ᑮᓇᐅᔭᑦ.” 

ᐊᕐᕌᒍᖏᓐᓂ 1960s, ᒐᕙᒪᒃᑯᑦ ᐅᓄᖅᓯᒋᐊᕆᓚᐅᖅᑐᑦ 
ᐋᓐᓂᐊᖅᑐᓕᕆᔾᔪᑕᐅᔪᓂᒃ ᐃᒡᓗᓕᖕᒥ. ᑕᒪᑐᒪ 
ᑐᖔᒍᑦ, ᐅᒃᐱᖅᑐᓕᕆᔩᑦ ᐊᒻᒪ ᓂᐅᕕᖅᑎᒃᑯᑦ ᐃᓛᓐᓂ 
ᐃᓗᐊᖅᓴᐃᕙᓚᐅᖅᑐᑦ ᐋᓐᓂᖅᓯᒪᔪᓂᒃ, ᐋᓐᓂᐊᖅᑐᓂᓪᓘᓐᓂᑦ. 
ᐋᓐᓂᐊᖅᓯᐅᑎᒻᒪᕆᐅᔪᑦ ᑕᒫᓂ ᐊᕕᒃᑐᖅᓯᒪᓂᐅᔪᒥ 
ᐱᓕᕆᑎᑕᐅᓚᐅᖅᑐᑦ ᓈᓚᒡᕕᖕᓂ ᓴᓂᕋᔭᖕᒥ ᐊᕐᕌᒍᐊᓂ 
1956. ᐋᓐᓂᐊᕐᕕᕋᓛᒥᒃ ᐋᖅᑭᒃᓯᔪᖃᓚᐅᖅᑐᑦ ᐃᒡᓗᓕᖕᒥ 
ᐊᕐᕌᖑᐊᓂ 1964, ᐃᓇᖏᖅᑕᐅᓕᕆᓪᓗᓂ ᐊᕐᕌᒎᒃ ᒪᕐᕉᒃ 
ᐊᓂᒍᕐᒪᑎᒃ ᐋᓐᓂᐊᕐᕕᖕᒧᑦ, ᐃᖅᑲᓇᐅᔭᖅᑎᖃᖅᑐᑎᒃ 
ᒪᕐᕉᖕᓂᑦ ᐋᓐᓂᐊᓯᐅᖅᑏᖕᓂᑦ. ᕿᑎᖏᓐᓂ ᐊᕐᕌᒍᑦ 1960, 
ᐃᓕᓐᓂᐊᖅᑎᑕᐅᓕᓚᐅᕐᒥᔪᑦ ᐋᓐᓂᐊᓯᐅᖅᑎᓄᑦ ᐃᑲᔪᖅᑎᓂ ᐊᒻᒪ 
ᐱᓕᕆᔨᒃᓴᓂᒃ ᑰᒡᔪᐊᕌᓗᖕᒥ, ᑖᒃᑯᐊ ᐋᓐᓂᐊᓯᐅᖅᑏᑦ ᐃᒡᓗᓕᖕᒥ 
ᐃᓕᓐᓂᐊᖅᑎᑦᓯᖃᑦᑕᓚᐅᕐᒥᔪᖅ ᓂᕕᐊᖅᓯᐊᓂᒃ ᓄᓇᓕᐅᔪᓂ.

ᑭᖑᓪᓕᖅᐹᖑᖃᑕᐅᓚᐅᖅᑐᑦ ᐊᐅᓚᑦᓯᓪᓗᑎᒃ ᑎᒥᐅᔪᑦ ᓇᖕᒥᓂᖅ 
ᐋᖅᑭᒃᓯᓪᓗᑎᒃ ᐃᒡᓗᓕᖕᒥ ᐸᓖᓯᒃᑯᑦ. ᑎᑭᒐᓱᐊᕐᓂᖓᓂ 1964, 
ᐸᓖᓯᒃᑯᑦ ᐳᓛᕆᐊᖃᑦᑕᓚᐅᖅᑐᑦ ᐊᒥᑦᑐᕐᒧᑦ ᐊᕐᕌᒍ ᐊᑕᐅᓯᐊᖅᑐᒍ 
ᒥᑦᑎᒪᑕᓕᖕᒥᑦ. ᐊᕐᕌᒍᐊᓂ 1960, to ask, “ᐅᓄᖅᓯᕚᓪᓕᕐᓂᖏᑦ 
ᐊᕕᒃᑐᑦᓯᒪᓂᐅᔫᑉ ᐃᓄᖏᑦ ᑕᒫᓂ 500, ᐊᐅᓚᔾᔭᒍᑕᐅᓚᐅᖅᑐᖅ 
ᐊᖓᔪᖅᑳᒧᑦ ᐋᑐᕚᒥ ᐊᐱᕆᓪᓗᓂ, “ᖃᓄᖅ ᐊᕐᕌᒍᕋᓴᕐᓂ 
ᐃᒡᓗᓕᖕᒦᓐᓂᖏᓚᒍᑦ?” ᐅᖃᕆᐊᒃᑲᓐᓂᖅᑐᓂ “ᑖᓐᓇ 
ᐃᓚᒋᔭᐅᔪᖅ ᐊᖏᓂᖅᐹᖑᖃᑕᐅᔪᓄᑦ ᓄᓇᓕᖕᓄᑦ ᐅᑭᐅᖅᑕᖅᑐᒥ 
ᐊᒻᒪ ᑕᐃᑲᓃᑎᑦᓯᖏᒃᑯᑦ ᐊᖑᒻᒥᑦ, ᓱᖕᒪᑦ ᓄᓇᓕᕋᓛᓂᑎᑦᓯᕕᑕ?” 
ᐸᓖᓯᒃᑯᑦ ᒪᑐᐃᖅᓯᓚᐅᖅᑐᑦ ᐸᓖᓯᖃᕐᕕᖕᒥᑦ ᓄᕕᒻᐸ 1964.46,47

ᑕᒫᓂ, ᐱᕈᖅᐸᓪᓕᐊᓂᖏᑦ ᐃᓄᓕᕆᔨᑐᖃᒃᑯᑦ ᐃᑦᑲᓇᐃᔭᖅᑎᖏᑦᑕ, 
ᑖᒃᑯᐊ ᐸᓖᓯᒃᑯᑦ ᓴᖑᓚᐅᖅᑐᑦ ᐱᓕᕆᐊᕆᕙᓚᐅᖅᑕᒥᓂᒃ 
ᖃᐅᔨᓴᖅᑐᑎᒃ ᐃᓄᐃᑦ ᖃᓄᐃᓐᖏᒃᑲᓗᐊᕐᒪᖔᑕ ᓄᓇᓂ, 
ᐸᓖᓯᐅᔾᔪᑎᖃᓕᖅᑐᑎᒃ ᐅᓪᓗᒥᒨᖓᔪᓂᒃ. ᐱᕋᔭᖕᓂᖅ 
ᐊᑲᐅᓐᖏᓕᐅᕈᑕᐅᓚᐅᓐᖏᑦᑐᖅ ᐊᕐᕌᒍᖏᓐᓂ 1960, 

ᐊᕐᕌᒍᑕᒫᖅᓯᐅᑎᖏᑎᒍᑦ ᐸᓖᓯᒃᑯᒃ ᐅᓂᒃᑳᖏᑦᑕ 
ᓇᓗᓇᐃᖅᓯᒪᖅᓯᐊᓚᐅᖅᑐᖅ, ᑕᒪᓐᓇ ᐋᖓᔮᖃᑦᑕᕐᓂᖅ 
ᐃᓱᒫᓘᑕᐅᓂᖓᓂᒃ ᓄᓇᓕᖕᓂ.. ᖃᖓᑕᔫᑦ ᐃᖃᓗᖕᓃᓐᖔᖅᑐᑦ 
ᐊᒻᒪ ᓴᓂᕋᔭᖕᒨᕐᓂᐅᕙᒃᑐᑦ ᐃᒥᐊᓗᒃᑖᕕᐅᔪᓐᓇᓚᐅᕐᒪᑕ ᐊᒻᒪ 
ᐊᒥᓱᑦ ᐃᓄᐃᑦ ᖃᐅᔨᒪᓪᓗᑎᒃ ᐊᖏᕐᕋᒥ ᐃᒥᐊᓗᓕᐅᕆᐊᒃᓴᖅ.

ᐃᒡᓗᓕᖕᒥᐅᑦ ᖃᓄᐃᓕᐅᕆᐊᕈᑎᖃᓚᐅᖅᑐᑦ ᐋᖓᔮᖃᑦᑕᕐᓂᕐᒥᑦ. 
ᐊᕐᕌᒍᐊᓂ 1967, ᐃᓄᐃᑦ ᓄᓇᓖᑦ ᑲᑎᒪᔨᖏᑦ ᑲᑎᑦᑐᑎᒃ 
ᐊᒻᒪ ᐋᖅᑭᒃᓯᓚᐅᖅᑐᑦ ᖃᐅᔨᒃᑲᐃᔾᔪᑎᓂᒃ, ᐃᒡᓗᓄᑦ 
ᕿᓈᔭᖃᑦᑕᕐᓂᐊᕐᓂᕐᒥᓂᒃ ᐃᒥᐊᓗᒃᑕᖃᕐᒪᖔᑕ ᐊᑐᓂ ᐃᒡᓗᐃᑦ 
ᐃᒡᓗᓕᖕᒥ. ᑖᒃᑯᐊ ᐸᓖᓯᒃᑯᑦ, ᐊᑐᖅᑐᑎᖅᑲᐃ ᐱᔨᑦᓯᖅᑎᒥᓂᒃ 
ᐃᓄᖕᒥᒃ ᐅᕝᕙᓘᓐᓃᑦ ᐃᒃᓯᕋᕐᔪᐊᖅ (ᑲᑎᒪᔨᐅᖃᑕᐅᓪᓗᓂ ᑭᓯᐊᓂ 
ᖃᐃᖁᔭᐅᓯᒪᓚᐅᓐᖏᑦᑐᖅ ᑲᑎᒪᔪᓄᑦ), ᐃᓄᒃᑎᑑᓕᓚᐅᖅᑕᖓ 
ᖃᐅᔨᒃᑲᐃᔾᔪᑎ ᐊᕐᕌᒍᑕᒫᖅᓯᐅᑎᖏᓐᓂ ᐸᓖᓯᒃᑯᑦ ᐅᓂᒃᑳᖏᑦᑕ. 
ᑖᑦᓱᒪ ᐃᓗᓕᕆᓗᐊᓚᐅᖅᑕᖓ ᖃᐅᔨᒃᑲᐃᔾᔪᑎᐅᑉ ᐅᖃᖅᓯᒪᔪᖅ: 

ᐃᓱᒫᓘᑎᖃᑦᓯᐊᕋᑦᑕ 
ᖃᓄᐃᓕᐅᕆᐊᕈᑎᖃᕐᓗᑕ 
ᖁᐊᖅᑐᖃᓚᐅᓐᖏᓐᓂᖓᓂ, 
ᑐᖁᔪᖃᓚᐅᓐᖏᓐᓂᖓᓂᓘᓐᓃᑦ 
ᐅᕝᕙᓘᓐᓃᑦ 
ᐃᓄᐊᖅᑕᐅᔪᖃᓚᐅᓐᖏᓐᓂᖓᓂ 
ᐋᖓᔮᕐᓗᑎᒃ ᓂᓐᖓᐅᑎᔪᓄᑦ. ᑐᓴᖅᓯᒪᓕᕋᑦᑕ 
ᖃᓄᐃᓕᐅᕈᑕᐅᖃᑦᑕᖅᑐᓂᒃ ᐃᖃᓗᖕᓂ 
ᐱᔾᔪᑎᒋᓪᓗᒍ ᐃᒥᐊᓗᒃ. ᐊᐅᓚᑦᑎᒋᐊᖃᕋᑦᑕ 
ᐃᒥᐊᓗᖕᓂᑦ ᐃᒡᓗᓕᖕᒥ ᐊᒻᒪ ᓴᓂᕋᔭᖕᒥ 
ᓄᓇᓕᕗᑦ, ᐃᖃᓗᒃᑎᑑᓕᓚᐅᓐᖏᓐᓂᖓᓂ.48 

ᑖᓐᓇ ᖃᐅᔨᒃᑲᐃᔾᔪᑎ ᐊᐱᕆᓚᐅᖅᑐᖅ ᐃᓄᖕᓂᑦ 
ᐋᖓᔮᖃᑦᑕᖁᔨᒐᑎᒃ ᐊᒻᒪ ᐃᒥᐊᓗᖕᓂᑦ ᑕᑯᒃᓴᐅᑎᑦᑎᖃᑦᑕᖁᔨᒐᑎᒃ. 
ᑕᑯᒃᓴᐅᑎᑦᑎᓚᐅᖅᑐᑦ ᑲᑎᒪᔨᑦ ᖃᐅᔨᒪᓂᕐᒥᓂᒃ 
ᐃᒥᐊᓗᒃᑐᖃᕈᒪᓂᐊᓂᖓᓂᒃ ᐅᖃᖅᑐᑎᒃ:

ᖃᐅᔨᒪᒐᑦᑕ ᐃᒥᐊᓗᒃᑕᖃᐃᓐᓇᕐᓂᐊᓕᖅᑐᖅ 
ᐊᑐᖅᑕᐅᖕᒪᑦ ᓄᓇᕐᔪᐊᓂ ᐊᒻᒪ 
ᓄᖅᑲᖅᑎᑕᒃᓴᐅᒐᔭᕋᓂ ᐃᒥᖅᑕᐅᓂᖓ. 
ᐊᒥᓲᖕᒪᑕ ᖃᓪᓗᓈᑦ, ᐃᓄᐃᓪᓗ 
ᖃᐅᔨᒪᑦᔪᑦ ᐃᒥᖅᓯᐊᕈᓐᓇᕐᓂᕐᒥᑦ. 
ᖃᐅᔨᒪᔪᐃᓐᓇᐅᒐᑦᑕ ᑭᓇᑐᐃᓐᓇᖅ 
ᐋᖓᔾᔭᕈᓐᓇᕐᒪᑦ ᐱᒍᒪᒍᓂ, ᑭᓯᐊᓂ ᐅᕙᒍᑦ, 
ᓄᓇᓕᑦᓯ ᑲᒪᔨᖏᑦ ᑎᓕᐅᕆᕗᑦ ᐃᓕᖕᓂᑦ, 
ᐋᖓᔮᖅᑐᖃᖃᑦᑕᖁᓇᒍ ᐃᒡᓗᓕᖕᒥ.49 



16ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᒡᓗᓕᒃ ᓄᓇᓕᖕᓂ ᐊᑐᖅᑕᐅᓂᑯᓂ

ᑖᒃᑯᐊ ᑲᑎᒪᔩᑦ ᐋᖅᑭᒃᓯᓪᓗᑎᒃ ᒪᓕᒐᐅᓂᐊᖅᑐᓂᒃ 
ᐃᒥᐊᓗᖃᑦᑕᕐᓂᕐᒧᑦ ᐊᒻᒪ ᐃᓂᖅᑎᕆᓪᓗᑎᒃ, “ᑭᓇᑐᐃᓐᓇᖅ 
ᓱᕋᐃᒃᐸᑦ ᒪᓕᒐᑦᑎᓐᓂᒃ ᐅᕝᕙᓘᓐᓂᑦ ᐅᖃᐅᓯᐅᒃᐸᑦ, 
ᓯᕗᕌᓐᓅᖁᔭᐅᓂᐊᖅᑐᑦ ᑲᑎᒪᔨᑦ ᐊᒻᒪ ᐅᖃᐅᓯᕆᓗᒋᑦ 
ᐸᓯᔭᐅᔾᔪᑎᖏᑦ ᐱᑦᓯᐊᖏᓐᓂᕋᕈᑕᐅᔪᑦ.”50 

ᑖᒃᑯᐊ ᐸᓖᓯᒃᑯᑦ ᐅᖃᖅᑳᓚᐅᖅᑐᑦ ᑖᒃᑯᐊ ᓄᓇᓖᑦ ᑲᑎᒪᔨᖏᑦ 
ᐊᑑᑎᖃᖅᑐᒥᒃ ᐱᓕᕆᔾᔪᑎᖃᕐᓂᖏᓐᓂᒃ ᐃᓄᖕᓄᑦ 
ᐋᖓᔮᖃᑦᑕᖅᑐᓄᑦ ᐊᒻᒪ ᐱᑦᓯᐊᖏᖃᑦᑕᖅᑐᓄᑦ. “ᒪᓐᓇᒧᑦ ᑕᒪᓐᓇ 
ᓯᕗᒻᒧᐊᑦᓯᐊᖅᑑᔮᖅᑐᖅ, ᓴᖅᑭᒃᑲᓐᓂᖅᑐᖃᖃᑦᑕᖏᑦᑐᖅ.”51 
ᐊᖓᔪᖅᑲᐅᑏᑦ ᐋᑐᕚᒥ ᐱᐅᔪᒥᒃ ᖃᐅᔨᓚᐅᖅᑐᑦ ᓄᓇᓖᑦ 
ᑲᑎᒪᔨᖏᑦᑕ ᐊᑐᖅᑕᖏᓐᓂᒃ ᑭᓯᐊᓂ ᐸᒡᕕᓴᒍᑕᐅᓂᖓ ᐃᒥᐊᓗᐃᑦ 
ᑲᔪᓯᓯᒪᓚᐅᖅᑐᖅ ᐃᓱᒫᓘᑕᐅᖏᓐᓇᖅᑐᓂ ᓄᓇᓕᖕᓄᑦ ᐊᒻᒪ 
ᐸᓖᓯᒃᑯᓐᓄᑦ. ᐊᕐᕌᒍᐊᓂ 1970, ᓱᐴᖅᑐᒐᐃᑦ ᐋᖓᔮᕐᓇᖅᑐᑦ 
ᐃᓯᓕᓚᐅᕆᕗᑦ ᓄᓇᓕᖕᓄᑦ ᐃᖅᑲᓇᐃᔭᖅᑎᖏᑎᒍᑦ ᓈᓚᒃᑎᒃᑯᑦ, 
ᑲᒪᓐᓇᓗ ᐃᓚᒋᐊᕈᑕᐅᓪᓗᓂ ᐊᒃᓱᕈᕈᑕᐅᔪᓄᑦ ᐋᖓᔮᕐᓇᖅᑐᓄᑦ. 
ᐊᑕᐅᓯᖅ ᐃᓄᒃ ᐅᓂᒃᑳᓚᐅᖅᑐᑦ ᑭᒡᓕᓯᓂᐊᖅᑎᓂ 
ᐅᖃᓚᐅᖅᑐᖅ ᑕᒪᒃᑯᐊ ᐋᖓᔮᕐᓇᖅᑐᑦ ᐊᒻᒪ ᐃᒥᐊᓗᐃᑦ 
ᓂᐅᕕᐊᕆᔭᐅᔪᓐᓇᓚᐅᖅᑐᑦ ᖃᓂᒃᓴᖅᑐᓄᑦ ᑕᒪᒃᑯᓄᖓ 
ᓈᓚᒡᕕᖕᓄᑦ.52 

ᓄᓇᓕᖕᓂ ᐃᓅᓯᖃᖅᐸᓪᓕᐊᓂᖅ
ᐊᕐᕌᒍᐊᓂ 1966, ᓯᑕᒪᐅᔪᖅᑐᑦ 8 ᐊᓯᖏᑦ ᑲᑐᔾᔨᖃᑎᒌᖑᔪᑦ 
ᐃᒡᓗᓕᖕᒦᓚᐅᖅᑐᑦ - ᒪᕐᕉᒃ ᑐᒃᓯᐊᕐᕖᒃ, ᒪᕐᕉᒃ ᓂᐅᕕᕐᕖᒃ, 
ᒪᕐᕉᒃ ᐅᕕᒃᑲᕐᓄᑦ ᑲᑐᔾᔨᖃᑎᒌᑦ, ᓄᓇᓕᖕᓂ ᑲᑐᔾᔨᖃᑎᒌᑦ ᐊᒻᒪ 
ᒥᑭᔪᖅ ᑐᓴᒐᒃᓴᓕᕆᔩᑦ. ᖃᓪᓗᓈᑦ ᓴᖅᑭᑎᑕᐃᓐᓇᕆᓚᐅᖅᑕᖏᑦ 
ᑕᒪᒃᑯᐊᕌᓗᐃᑦ ᑭᓯᐊᓂ ᐃᓄᐃᑦ ᐃᓚᐅᓂᖅᓴᐅᒍᒪᓕᓚᐅᖅᑐᑦ 
ᑕᒪᒃᑯᓄᖓ. ᖃᐅᔨᓴᖅᑎᐅᑉ, ᑯᕉ, ᑐᓗᒐᖅ ᐃᓱᒪᖓᒍᑦ, ᓯᑕᒪᑦ 
ᑎᒥᐅᔪᑦ ᑕᑯᒃᓴᐅᓗᐊᓚᐅᖅᑐᑦ ᐊᐅᓚᑦᓯᓂᖏᑦ ᐊᒻᒪ ᐸᕐᓇᐃᓂᖏᑦ 
ᐃᒡᓗᓕᖕᒥᐅᓂᒃ ᐊᓯᔾᔨᓂᒃᓴᒧᑦ - ᓂᐅᕕᖅᑎᒃᑯᑦ HBC, ᐃᒡᓗᓕᐅᑉ 
ᑯᐊᐸᖓ ᐊᒻᒪ ᒪᕐᕉᒃ ᑐᒃᓯᐊᕐᕕᐅᔫᒃ. ᐃᓱᒪᖓᑎᒍᑦ, ᐃᓄᐃᑦ 
ᓯᕗᓕᖅᑎᐅᓂᖏᑦ ᐊᖏᓂᖅᐹᖑᓚᐅᖅᑐᖅ ᐊᔪᕿᖅᑐᐃᔨᒃᑯᑦ 
ᑐᒃᓯᐊᕐᕕᖓᓐᓂ, ᑐᒡᓕᖃᖅᑐᑎᒃ ᑯᐊᐸᒃᑯᓐᓂᒃ. ᕼᐋᒻᓕᕈᑎᓪᓗᒋᑦ, 
ᐃᓄᐃᑦ ᐃᓚᐅᓂᖃᒻᒪᕆᓕᓚᐅᖅᑐᑦ ᐊᐅᓚᑦᓯᖃᑕᐅᓪᓗᑎᒃ 
ᓄᓇᓕᖕᓂ ᐱᔪᓐᓇᖅᑎᑕᐅᔪᓂᒃ ᒪᓕᒐᑎᒍᑦ.

ᑖᒃᑯᐊ ᓂᐅᕕᖅᑎᒃᑯᑦ ᑎᑭᓚᐅᖅᓯᒪᔪᑦ ᑕᐃᑲᓃᖏᓐᓇᓕᖅᑐᑎᒃ 
ᐃᒡᓗᓕᖕᒧᑦ 1947, ᑕᒪᒃᑯᐊ ᐃᓄᐃᑦ ᓂᐅᕕᕈᓐᓇᕐᓂᖏᑦ 
ᖁᒡᕙᕆᐊᖅᑕᐅᑎᓪᓗᒋᑦ ᓱᕈᓯᖅᓯᐅᑎᓄᑦ (ᑲᓇᑕᓕᒫᒥ 
ᐃᓅᓯᕐᓄᑦ ᐃᑲᔫᑕᐅᔪᑦ ᒐᕙᒪᑐᖃᒃᑯᓐᓂᒃ) ᑭᓯᐊᓂᑦᑕᐅᖅ 
ᐊᒦᑦ ᐊᑭᖏᑦ ᑲᑕᓕᓚᐅᖅᑐᑦ. ᑖᒃᑯᐊ ᓂᐅᕕᖅᑎᒃᑯᑦ 
ᐊᖏᓂᖅᐹᖑᓚᐅᖅᑐᑦ, ᑮᓇᐅᔭᓕᐅᖅᑎᐅᒐᓱᐊᖅᑐᑎᒃ 
ᑲᓇᓐᓇᖓᓂ ᐅᑭᐅᖅᑕᖅᑑᑉ ᑲᓇᓐᓇᖓᓂ, ᓱᓕ ᐃᓄᐃᑦ 
ᓄᓇᒥᐅᑕᐅᑎᓪᓗᒋᑦ ᐊᒻᒪ ᑕᐅᖅᓰᖃᑎᖃᐃᓐᓇᓚᐅᖅᑐᑦ ᐊᒻᒪ 
ᓂᐅᕕᕐᕕᖃᖅᑐᑎᒃ ᑕᒪᐅᖓ ᐊᕐᕌᒍᖏᓐᓄᑦ 1970. ᐃᓚᖏᑦ 
ᐃᓄᐃᑦ ᐃᖅᑲᓇᐃᔭᖅᑐᑦ ᓂᐅᕕᖅᑎᒃᑯᓐᓄᑦ ᓂᐅᕕᖅᑎᐅᓪᓗᑎᒃ 
ᐅᕝᕙᓘᓐᓃᑦ ᓴᓇᔨᑐᐃᓐᓇᐅᓪᓗᑎᒃ ᑭᓯᐊᓂ ᐅᖓᓯᒌᖕᓂᖏᑦ 
ᐃᓄᐃᑦ ᐊᒻᒪ ᓂᐅᕕᖅᑎᒃᑯᑦ ᐊᖏᔪᒻᒪᕆᐅᓚᐅᖅᑐᖅ, ᔭᐃᒻᔅ 
ᐊᕐᕚᕐᓗᒃ ᑕᑯᓚᐅᖅᑐᖅ ᒪᒃᑯᒃᑐᒻᒪᕆᖕᒥᑦ ᐃᓄᖕᒥᑦ, ᐅᓪᓗᒥᒫᖅ 
ᐃᖏᕐᕋᔪᕕᓂᕐᒥᑦ ᓂᐅᕕᕐᕕᓕᐊᖅᑐᓂᒃ ᐱᒋᐊᓕᖅᑎᓪᓗᒋᑦ 
ᐊᕐᕌᒍᑦ 1960, ᑏᑖᕆᐊᖅᑐᖅᑐᖅ, ᑐᐹᑭ ᐊᒻᒪ ᓱᑲᕐᒥᑦ ᐊᑭᓕᒃᓴᒧᑦ 
ᑭᒡᒐᖅᑐᖅᑐᓂᐅᒃ ᐋᓐᓂᐊᖅᑐᒻᒪᕆᒃ ᐊᑖᑕᓂ. ᑖᓐᓇ ᓂᐅᕕᖅᑎᒃᑯᑦ 
ᐊᖓᔪᖅᑳᖓᑦ ᑐᓂᓯᓪᓗᓂ ᐴᒃᓴᒥᒃ ᑎᑎᖅᑲᓄᑦ ᑕᑯᔭᖓ 
ᐊᕐᕚᕐᓘᑉ ᐃᓗᓕᓕ ᑏᑯᓗᖕᓂᑦ ᐊᑕᐅᓯᕐᒥ ᐊᒻᒪ ᓯᒡᒐᓕᐊᕕᓃᑦ 
ᐱᖃᑖᓂ. ᐊᕐᕚᕐᓗᒃ ᑎᑎᕋᓚᐅᖅᑐᖅ ᑕᒪᓐᓇ ᐃᓅᓯᕐᒥᓄᑦ 
ᓴᖑᒋᐊᕈᑎᒋᓚᐅᕐᓂᕐᒥᓂᐅᒃ.” ᐃᓕᓐᓂᐊᒃᑲᓐᓂᕈᒪᓕᖅᑐᑦ 
ᐅᖃᐅᓯᖃᕈᓐᓇᕈᒪᓪᓗᓂ ᐱᓯᐊᖅᓯᒪᓐᖏᓗᐊᕐᓂᖏᓐᓄᑦ 
ᐊᖓᔪᖅᑲᐅᑎᐅᔪᑦ, ᐱᓗᐊᖅᑐᒥ ᓂᐅᕕᖅᑎᒃᑯᑦ.53 ᐊᕐᕌᒍᐊᓂ 1966, 
ᑕᒪᒃᑯᐊ ᐊᑭᑭᓕᕋᓗᐊᖅᑎᓪᓗᒋᑦ ᑎᕆᒐᓂᐊᑦ ᐊᒻᒪ ᕿᓰᑦ ᐊᑭᖏᑦ, 
ᑕᒫᓂ ᐊᕝᕙᑉ ᐊᕙᖓᓃᑦᑐᑦ ᓱᓕ ᑮᓇᐅᔭᓕᐅᕈᑎᖃᓚᐅᖅᑐᑦ 
ᐊᒥᕐᓄᑦ. ᑕᒪᒃᑯᓇᓐᖓᑦ ᑮᓇᐅᔭᓕᐊᓂᒃ ᐊᒻᒪ ᐊᖏᔪᓂᒃ 
ᒐᕙᒪᒃᑯᓐᓂᒃ ᑮᓇᐅᔭᓕᐅᕐᓂᖅ ᐊᒻᒪ ᓂᖃᐃᓲᓯᐊᕕᓃᑦ 
ᐅᓂᖃᑦᑕᓚᐅᖅᑐᑦ ᑕᒫᓐᖓᑦ ᐊᕕᒃᑐᖅᓯᒪᓂᐅᔪᒥᒃ ᓂᐅᕕᕈᑎᕕᓃᑦ 
ᓂᐅᕕᖅᑎᒃᑯᓐᓂᒃ.

ᑖᓐᓇ ᐃᒡᓗᓕᐅᑉ ᑯᐊᐸᖓ ᐋᖅᑭᒃᑕᐅᓚᐅᖅᑐᖅ 1963 
ᐃᓚᒋᓪᓗᓂᐅᒃ ᒐᕙᒪᑐᖃᒃᑯᑦ ᐃᓚᐅᑎᑦᓯᒐᓱᐊᕐᓂᖏᓐᓄᑦ ᐃᓄᖕᓂᑦ 
ᑮᓇᐅᔭᓕᐅᕈᑕᐅᔪᓂ. ᐃᒃᓯᕋᕐᔪᐊᖅ ᐳᐊᓐᓃᐃ, ᓄᓇᓕᖕᒥᐅᑕᖅ 
ᐊᕐᕌᒍᕋᓴᕐᔪᐊᓂᒃ, ᐃᑲᔪᓚᐅᖅᑐᖅ ᑯᐊᐸᒃᑯᓐᓂᒃ. ᑕᐃᒪᐃᒻᒪᑦ, 
ᐃᓚᐅᔾᔪᑎᓖᑦ ᐱᔭᐅᓗᐊᓚᐅᖅᑐᑦ ᐃᒃᓯᕋᕐᔪᐊᓃᓐᖔᖅᑐᓂᒃ 
ᓄᓇᓕᖕᓂ. ᑯᐊᐸᒃᑯᑦ ᐋᖅᑭᒃᑕᐅᒋᐊᓐᖓᓚᐅᖅᑐᖅ 

ᐅᐃᓕᐊᒻ ᑳᓪᑐᕐ ᓂᐅᕕᖅᑎᒃᑯᓐᓂ ᐃᒡᓗᓕᖕᒥ, [date unknown].
ᓇᑭᙶᕐᓂᖓ: ᕆᔅᓱᑦ ᑭᐊᕆᖕᑎᓐ / ᐅᖃᓕᒫᒐᖃᕐᕕᒃ ᐊᒻᒪ ᐃᑦᑕᕐᓂᓴᓕᕆᔨᒃᑯᑦ 
ᑲᓇᑕᒥ / PA-189213.



17ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᒡᓗᓕᒃ ᓄᓇᓕᖕᓂ ᐊᑐᖅᑕᐅᓂᑯᓂ

ᐊᒥᐊᒃᑯᕕᓂᖏᓐᓄᑦ ᓈᓚᒃᑎᒃᑯᑦ ᐃᒡᓗᒃᓴᒥᓂᖏᑦ 
ᐊᐅᓪᓚᖅᑎᑕᐅᓚᐅᖅᓯᒪᔪᑦ ᑕᐃᑯᖓ Rowley Island ᕿᑭᖅᑖᓄᑦ. 
ᐊᕐᕌᒍᐊᓂ 1965, ᑯᐊᐸᒃᑯᑦ ᐊᒻᒪ ᓂᐅᕕᕐᕕᖓᑦ ᐃᑭᓚᐅᖅᑐᖅ, 
ᑭᓯᐊᓂ ᕿᓚᒥᒃᑯᑦ ᓴᓇᔭᐅᓕᓚᐅᕐᒥᔪᖅ. ᑎᑭᑦᑎᓪᓗᒍ ᐊᕐᕌᒍ 
1970, ᑮᓇᐅᔭᓕᐊᖏᑦ ᓇᑭᑐᐃᓐᓈᖔᓚᐅᖅᑐᑦ; ᐅᒥᐊᒃᑯᑦ 
ᐊᖁᑎᖃᖅᑎᑦᓯᓪᓗᑎᒃ, ᒪᑭᑎᑦᓯᓪᓗᑎᒃ ᐃᒡᓗᒃᓴᓂᒃ, ᓄᓇᓕᖕᓄᑦ 
ᐱᔨᑦᓯᕋᐅᑎᓂᒃ ᑲᒪᓂᖅ, ᐅᒥᐊᓂᒃ ᐊᑐᖅᑐᐊᖅᑎᑦᓯᓂᖅ ᐊᒻᒪ 
ᐊᐅᓪᓛᕈᔾᔨᓯᒪᖃᑦᑕᕐᓂᖅ, ᐊᐅᓚᑦᑐᒍᓗ ᑎᑎᖅᑲᕐᓂᐊᕐᕕᒃ, 
ᓂᐅᕕᕐᕕᒃ ᐊᒻᒪ ᓂᐅᕐᕈᑕᐅᓂᖏᑦ ᐊᒦᑦ, ᕿᓰᓪᓗ ᐊᒻᒪ 
ᓴᓇᓐᖑᐊᒐᐃᑦ ᐊᓯᖏᓐᓄᑦ ᑲᓇᑕᒧᑦ.

St. Stephen’s, ᐃᒃᓯᕋᕐᔪᐊᒃᑯᑦ ᑐᒃᓯᐊᕐᕕᖓᑦ ᓄᓇᓕᖕᓂᑦ 
ᐱᑐᖃᐅᓂᖅᐹᖑᓕᖅᑐᖅ ᑲᑎᔭᐅᒋᐊᓐᖓᓚᐅᖅᑐᓂ 
ᐊᑕᓕᕈᑕᐅᓪᓗᑎᒃ ᓄᓇᕐᔪᐊᓄᑦ ᓯᓚᑖᓄᑦ ᓄᓇᕗᑦ ᐊᒻᒪ 
ᒫᓐᓇ - ᓯᕗᓪᓕᕐᒥ ᐊᕙᔾᔭᒥ ᐊᒻᒪ ᑭᖑᓂᐊᒍᑦ ᐃᒡᓗᓕᖕᒥ 
- ᑕᐃᒪᓐᖓᓂᒃ 1931. ᑕᒪᓐᓇ ᐃᓱᒪᓕᐅᕈᑎᖃᕐᓂᖏᑦ 
ᐃᒃᓯᕋᕐᔪᐊᒃᑯᑦ ᐃᒡᓗᓕᐅᕐᓗᑎᒃ ᐃᒃᐱᐊᕐᔪᖕᒥ ᐊᕐᕌᒍᐊᓂ 1937 
ᐱᕙᓪᓕᐊᓕᕈᑕᐅᓚᐅᖅᑐᑦ ᑕᐃᑲᓂ ᓄᓇᓕᐅᔪᒥ. ᐃᒃᓯᕋᕐᔪᐊᒃᑯᑦ 
ᓴᖑᑎᑦᓯᓚᐅᖅᑐᑦ ᐊᒥᓱᓂᒃ ᐃᓄᖕᓂᑦ ᐊᒥᖅᑳᕈᑎᖃᑐᐃᓐᓇᖏᑦᑐᑎᒃ 
ᐅᒃᐱᕐᓂᕐᒥᓂᒃ ᐊᒻᒪ ᐃᓕᖅᑯᓯᕆᔭᐅᕙᒃᑐᓂᒃ ᐊᖓᒃᑯᓕᕆᓂᕐᒧᑦ 
ᑖᒃᑯᐊᓗ ᐊᔪᕿᖅᑐᐃᔨᒃᑯᑦ ᒪᓕᒃᑐᒋᑦ. ᑖᒃᑯᐊ ᐃᒃᓯᕋᕐᔪᐊᒥᐅᑦ 
ᐃᓄᐃᑦ ᐊᖑᓇᓱᒋᐊᖅᐸᓚᐅᖅᑐᑦ ᐱᖓᖕᓇᖓᓄᑦ ᐊᒻᒪ ᓂᒋᐊᓄᑦ 
ᓄᓇᓕᐅᑉ ᑖᒃᑯᐊ ᐊᔪᕿᖅᑐᐃᔨᒥᐅᑦ ᐊᖑᓇᓱᖕᓂᖅᓴᐅᑎᓪᓗᒋᑦ 
ᐅᐊᖕᓇᒥ. ᐃᒃᓯᕋᕐᔪᐊᑦ, ᓴᓂᖏᓐᓂ ᐃᓄᐃᑦ ᐃᑲᔪᖅᑎᐅᔪᑦ, 
ᓄᓇᓕᖕᓃᖃᑦᑕᓚᐅᖅᑐᑦ ᐊᕐᕌᕈᒐᓴᒡᔪᐊᓂᒃ ᐊᒻᒪ 
ᐅᖃᕈᓐᓇᖅᓯᓪᓗᑎᒃ ᐃᓄᒃᑎᑐᑦ. ᐃᓄᐃᑦ ᐃᒡᓗᓕᐅᓚᐅᖅᑐᑦ 
ᐱᐅᔪᒻᒪᕆᖕᒥᑦ ᐅᔭᖅᑲᓂᒃ ᓴᓇᓯᒪᔪᓂᒃ ᐊᓚᒃᑲᐃᓐᓂᖅᐹᖑᓪᓗᓂ 
ᓄᓇᒥ ᑐᑭᒧᐊᒃᑎᓚᐅᖅᑕᖓ ᐃᒃᓯᕋᕐᔪᐊᑉ ᐳᐊᓐᓃᐃ. 
ᐊᒡᔭᖅᑐᐃᕙᒃᑐᑎᒃ ᐅᔭᖅᑲᓂᒃ ᕿᒧᒃᓯᒃᑯᑦ ᐃᓂᒋᓂᐊᖅᑕᖓᑕ 
ᓴᓇᔭᐅᕕᒃᓴᖓᓄᑦ.

St. Matthias ᐊᔪᕿᖅᑐᐃᔨᒃᑯᑦ ᑐᑭᓯᐊᕐᕕᖓᑦ ᐱᕈᓚᐅᖅᑐᖅ 
ᓴᖑᑎᕆᓂᖃᒻᒪᕆᒃᑎᓪᓗᒋᑦ ᐃᓄᖕᓂᑦ ᐊᔪᕿᖅᑐᐃᔨᒃᑯᑦ 
ᐅᒃᐱᕐᓂᖏᓐᓄᑦ ᐋᖅᑭᒃᑕᐅᓚᐅᖅᑐᑦ ᒥᑦᑎᒪᑕᓕᖕᒥ ᑐᖔᓂ 1930. 
ᑐᖔᒍᑐᖄᓗᒃ ᐃᓄᐃᑦ ᓄᓇᓕᖕᒥᐅᖑᓪᓚᕆᓚᐅᖅᑎᓐᓇᒋᑦ 
ᐃᒡᓗᓕᖕᒥ, ᐊᔪᕿᖅᑐᐃᔨᒃᑯᑦ ᒥᑦᑎᒪᑕᓕᖕᒥᑦ, ᐃᒃᐱᐊᕐᔪᖕᒥᓪᓗ 
ᐃᓚᐅᑎᑦᓯᓚᐅᖅᑐᑦ ᐃᒡᓗᓕᖕᒥᑦ ᐃᖏᕐᕋᔭᕋᓐᓂᕐᒥᒍᑦ ᐊᒻᒪ 
ᐊᕐᕌᒍᐊᓂ 1959 ᓄᐊ ᓇᓱᒃ ᐋᖅᑭᒃᓯᓚᐅᖅᑐᑦ ᐃᒡᓗᒥᒃ 
ᐅᖓᓯᒋᔭᖃᖅᑐᓂ ᓯᐅᕌᕐᔪᖕᒥᑦ, ᐃᓅᕕᒋᓚᐅᖅᑕᓂ 
ᐊᕐᕌᖑᐊᓂ 1916. ᓇᓱᒃ ᐃᖏᕐᕋᔭᕋᓕᓚᐅᖅᑐᖅ 
ᐱᖃᑎᒋᓪᓗᒋᑦ ᐅᒃᐱᖅᑐᓕᕆᔨᑦ ᐊᕐᕌᒍᐊᓂ 1938 ᐊᒻᒪ 
“ᐃᓕᑉᐸᓪᓕᐊᓪᓗᓂ ᐊᔪᕿᖅᑐᐃᓂᕐᒥᑦ. ᑕᐃᑦᓱᒪᓂᐅᑎᓪᓗᒍ 
ᐃᓕᑉᐸᓪᓕᐊᓱᕆᓗᐊᓚᐅᓐᖏᑦᑐᖓ ᑭᓯᐊᓂ ᑲᔪᓰᓐᓇᓚᐅᖅᑕᕋ 
ᐃᓕᑉᐸᓪᓕᐊᓂᕋ.” ᐊᔪᕿᖅᑐᐃᔨᕈᖅᑎᑕᐅᓚᐅᖅᑐᖅ ᐊᒃᖥᕕᖕᒥ 
ᐊᕐᕌᒍᐊᓂ 1962 ᐊᒻᒪ ᐊᔪᕿᖅᑐᐃᔨᐅᓪᓗᓂ ᐃᖃᓗᖕᓂ ᒪᕐᕉᖕᓄᑦ 
ᐊᕐᕌᒎᓄᑦ. ᐊᑯᓐᖓᓐᓂ ᐃᒡᓗᓕᐅᓚᐅᖅᑐᑦ ᑐᒃᓯᐊᕐᕕᖕᒥᖅ St. 
Matthias ᐃᒡᓗᓕᖕᒥ, ᑲᔪᓯᓪᓗᓂᐅᒃ ᐊᔪᕿᖅᑐᐃᓂᓂ ᑎᑭᑦᑐᒍ 
ᑐᖁᓂᓂ ᐊᕐᕌᖑᐊᓂ 1990.54 

ᑐᓗᒐᖅ ᐅᖃᓚᐅᖅᑐᖅ ᖃᓄᖅ ᐅᒃᐱᖅᑐᓕᕆᓂᖅ 
ᐋᖅᑭᒃᓯᓯᒪᓂᖓᓂᒃ ᖃᓄᖅ ᐊᒻᒪ ᓇᒥ ᐃᓄᐃᑦ 

ᐃᓂᖃᕐᓂᖏᓐᓂᒃ ᐃᓗᐊᓂ ᐃᒡᓗᓕᐅᑉ. ᐃᓱᒪᓚᐅᓐᖏᑦᑐᖅ 
ᑕᒪᓐᓇ ᐊᕕᒃᓯᒪᓂᖅ ᐱᓗᐊᖅᑐᒻᒪᕆᐅᓂᖓᓂᒃ ᓴᓂᖏᓐᓂᒃ 
ᐊᓯᖏᑦᑕ ᐊᑕᐅᓯᐅᓐᖏᑦᑐᒥᒃ ᐅᒃᐱᖅᑐᓕᕆᔨᖃᖅᑐᑦ ᓄᓇᓖᑦ 
ᐅᑭᐅᖅᑕᖅᑐᒥ, ᐅᖃᖅᑐᓂ ᑕᒪᒃᑯᐊ ᐃᓚᒌᑦ ᖃᓂᒌᖕᓂᖏᑦ ᐊᒻᒪ 
ᑕᒫᓂ ᑭᓇᐅᓂᖏᓐᓂ ᐃᑲᔫᑎᓚᐅᖅᑐᑦ ᓄᖅᑲᖅᑎᑕᐅᓂᖏᓐᓄᑦ 
ᐅᒃᐱᕐᓂᒃᑯᑦ ᐊᖏᖃᑎᒌᖑᑕᐅᔪᓐᓇᐃᓪᓕᔪᑦ.55 
ᐃᓚᖏᑦ ᐃᓄᐃᑦ ᑕᑯᓚᐅᖅᑐᑦ ᐊᔾᔨᒋᓐᖏᑕᖓᓂᒃ, 
ᐹᓪ ᖁᐊᓴᖅ ᓇᓗᓇᐃᔭᐃᓚᐅᖅᑐᖅ ᓄᓇᓕᖕᒥᑦ ᐊᒻᒪ 
ᐃᓚᒌᑦ ᐊᕕᒃᑎᑕᐅᓯᒪᑎᓪᓗᒋᑦ ᐊᔪᕿᖅᑐᐃᔨᒃᑯᓐᓄᑦ, 
ᐃᒃᓯᕋᕐᔪᐊᒃᑯᓐᓄᓪᓗ.56 

ᑭᖑᓪᓕᖅᐹᑦ ᐃᓚᒌᑦ ᓄᓇᖃᓕᕆᐊᖅᑐᓚᐅᖅᑐᑦ ᐃᒡᓗᓕᖕᒧᑦ 
ᓄᓇᑐᐃᓐᓇᕐᒥᑦ ᐱᒋᐊᕐᓂᖓᓂ ᐊᕐᕌᒍᑦ 1970s.57 
ᑕᒪᒃᑯᐊ ᐊᓯᔾᔨᐅᑕᐅᔪᑦ ᐱᒐᓗᐊᖅᑎᓪᓗᒋᑦ ᐊᒻᒪ ᐃᓚᖏᑦ 
ᐊᕕᒃᑎᑕᐅᑎᓪᓗᒋᑦ ᐃᓄᐃᑦ, ᐃᒡᓗᓕᖕᒥᐅᑦ ᐊᒃᓱᕈᖅᑐᑎᒃ 
ᐱᓕᕆᓚᐅᖅᑐᑦ ᓴᖑᑎᒐᓱᐊᖅᑐᒍ ᐊᐅᓚᑕᐅᓂᓂ. ᐊᒃᓱᕈᕐᓂᓂ 
ᐱᓪᓗᒋᑦ ᐊᖏᖅᑕᐅᔪᓐᓇᖅᓯᓚᐅᖅᑐᑦ ᓄᓇᑦᓯᐊᑉ ᒐᕙᒪᖏᓐᓄᑦ 
ᓄᒃᑎᖅᑕᐅᖁᓪᓗᒋᑦ ᓄᓇᓕᓄᑦ ᐱᔨᑦᓯᕈᑕᐅᔪᑦ ᒪᕐᕈᐃᓕᖓᓗᒋᑦ 
ᐱᔭᕆᐊᑭᑦᑐᑎᒍᑦ. ᑭᖑᓪᓕᖅᐹᖅ ᒐᕙᒪᒃᑯᓐᓄᑦ-ᑎᒃᑯᐊᖅᑕᐅᓯᒪᔪᖅ 
ᓄᓇᓕᖕᓂᑦ ᐊᐅᓚᑦᑎᔨ ᐊᐅᓚᓚᐅᖅᑐᖅ 1971, ᑖᒃᑯᐊ ᑲᑎᒪᔩᑦ 
ᐊᐱᕆᓚᐅᖅᑐᑦ ᑖᓐᓇ ᐃᓇᖏᖅᑕᐅᖁᓇᒍ ᑕᒪᓐᓇ ᓄᓇᓕᖕᓄᑦ 
ᑲᑎᒪᔨᑦ ᓇᖕᒥᓂ ᐱᓕᕆᖃᑎᖃᖃᑦᑕᓕᓚᐅᖅᑐᑦ ᐊᓯᖏᓐᓂᒃ 
ᒐᕙᒪᓂᒃ, ᐱᓕᕆᕕᐅᔪᓂᒃ ᐃᖅᑲᓇᐃᔭᖅᑎᖃᖅᑐᓂᒃ ᓄᓇᓕᖕᓂ.

ᐃᓕᖅᑯᓯᐅᓚᐅᖅᑐᑦ ᐊᖏᕈᑕᐅᑎᓪᓗᒍ ᕼᐊᒻᓕᕈᖅᑎᑕᐅᓂᖅ 
ᐃᒡᓗᓕᖕᒥ ᐊᕐᕌᒍᐊᓂ 1975 “ᐱᕕᒡᔪᐊᕈᑕᐅᓚᐅᓐᖏᑦᑐᖅ”. 
ᓇᓗᓇᐃᔭᓚᐅᖅᑐᒋᑦ ᐊᔾᔨᒌᓐᖏᑦᑐᑦ ᐱᓕᕆᐊᒃᓴᑦ ᐃᓅᖃᑎᒌᖕᓃᑦ 
ᐊᒻᒪ ᐱᖁᑎᑖᖅᐸᓪᓕᐊᒍᑕᐅᔪᑦ ᐊᐅᓚᑕᐅᔪᑦ ᓄᓇᓖᑦ 
ᑲᑎᒪᔨᖏᓐᓄᑦ, ᑖᓐᓇ ᐊᕕᒃᑐᖅᓯᒪᓂᐅᔪᒥ ᐊᐅᓚᑦᑎᔨᐅᔪᖅ 
ᐊᑐᓕᖁᔨᓚᐅᖅᑐᑦ ᑐᓂᔭᐅᓴᕋᐃᖁᓪᓗᒋᑦ ᕼᐊᒻᓕᕈᕐᓂᕐᒧᑦ 
ᐃᓕᑕᕆᔭᐅᔾᔪᑎᓂ:

ᑖᒃᑯᐊ ᑲᑎᒪᔩᑦ ᑐᑭᓯᐅᒪᓂᖃᑦᓯᐊᕐᒪᑕ 
ᐱᓕᕆᐊᒃᓴᒥᓂᒃ ᑕᒪᒃᑮᑎᒍᑦᑦ 
ᓄᓇᓕᐅᓂᖅᑎᒍᑦ ᐊᒻᒪ ᕼᐊᒻᓚᐅᓂᖅᑎᒍᑦ. 
ᐊᐅᓚᔾᔪᑏᑦ ᐃᓕᖅᑯᓯᐅᒋᐊᖃᖅᑐᓂᒃ 
ᐱᓕᕆᔾᔪᑕᐅᔪᓐᓇᖅᓯᐊᕐᒪᑕ ᑲᑎᒪᔨᓄᑦ-
ᐱᓕᕆᐊᓴᖏᓐᓂᒃ ᐊᒻᒪ ᐊᐅᓚᑕᐅᔾᔪᑎᖏᑦ 
ᓯᕗᒻᒧᐊᒍᓐᓇᑦᓯᐊᖅᑑᔮᕐᒪᑕ 
ᕼᐊᒻᓚᐅᓕᕐᓗᓂ. ᑐᑭᓯᐅᒪᓂᖏᑦ, 
ᐃᓚᐅᓂᖏᓪᓗ ᓄᓇᓕᖏᖕᓄᑦ ᓈᒻᒪᖕᒪᑕ 
ᐋᖅᑭᐅᒪᔾᔪᑎᒋᓂᐊᕐᓗᒋᑦ ᐃᓄᐃᑦ 
ᐊᐅᓚᑦᓯᓗᑎᒃ ᐊᒻᒪ ᑲᔪᓯᓗᑎᒃ ᒐᕙᒪᓕᕆᓂᖅ 
ᐱᕙᓪᓕᐊᑎᑕᐅᑎᓪᓗᒍ. ᑖᒃᑯᐊ ᑲᑎᒪᔩᑦ 
ᓯᕗᓕᖅᑎᖃᑦᓯᐊᖅᑐᑦ ᓄᓇᓕᖕᓂ ᐊᒻᒪ 
ᑭᒡᒐᖅᑐᐃᓪᓗᑎᒃ ᐊᔾᔨᒌᓐᖏᑦᑐᓂᒃ 
ᑲᑐᔾᔨᖃᑎᒌᓂ ᓄᓇᓕᖕᓂ.58 



18ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᒡᓗᓕᒃ ᓄᓇᓕᖕᓂ ᐊᑐᖅᑕᐅᓂᑯᓂ

ᐃᓄᐃᑦ ᓇᖕᒥᓂᖅ ᐃᓱᒪᓕᐅᖃᑦᑕᓕᓚᐅᖅᑐᑦ ᖃᓄᖅ 
ᓴᐳᔾᔨᓯᒪᓂᐊᓂᕐᒥᓂᒃ ᐃᓕᖅᑯᓯᒥᓂᒃ, ᑐᑭᑖᖅᑎᓪᓗᒋᑦ 
ᐳᓛᕆᐊᖅᑐᓄᑦ ᐊᒻᒪ ᓄᑖᓄᑦ ᑎᑭᑉᐸᓪᓕᐊᔪᓄᑦ ᐊᒻᒪ ᑐᓂᓗᒋᑦ 
ᑭᖑᕚᖑᕙᓪᓕᐊᔪᓄᑦ. ᐊᕐᕌᒍᐊᓂ 1973, ᐆᒃᑑᑎᒋᓗᒍ ᐃᒡᓗᓕᒃ 
ᓂᕈᐊᓚᐅᖅᑐᖅ ᑕᓚᕖᓴᖃᕈᒪᒐᓂ ᓄᓇᓕᐅᔪᓂ ᐱᔾᔪᑎᒋᓪᓗᒍ 
ᖃᓪᓗᓈᑎᑐᑐᐃᓐᓈᕐᓂᖓ.

ᖃᓪᓗᓈᑦ ᓄᓇᖏᓐᓂᒥᐅᑦ ᐃᓱᒪᒋᔭᖃᓚᐅᖅᑐᑦ ᐃᒡᓗᓕᖕᒥᐅᓂᒃ 
“ᐃᓄᒻᒪᕆᐅᓂᖏᓐᓂᒃ”, ᑎᑎᕋᖅᑕᐅᖃᑦᑕᖅᓯᒪᔪᕐᓂᖏᑎᒍᑦ 
ᑲᑎᔭᐅᒋᐊᖓᖃᑦᑕᓚᐅᖅᑐᑦ ᕿᓈᔭᒃᑏᑦ ᐊᒻᒪ ᕿᓚᒥᒻᒪᕆᒃ 
ᓄᓇᓕᕈᓚᐅᕐᓂᖓ ᐊᐅᓚᑦᓯᓂᖅᓴᐅᓂᐊᓕᖅᑐᑎᒃ. ᑕᒪᓐᓇ 
ᐃᒡᓗᓕᖕᒥᐅᑦ ᑐᕌᑕᐅᖃᑦᑕᓕᓚᐅᖅᑐᑦ ᖃᐅᔨᓴᖅᑎᓄᑦ 
ᖃᐅᔨᓴᖅᑕᐅᔪᒪᓪᓗᑎᒃ. ᓄᓇᕐᔪᐊᓂ ᖃᐅᔨᓴᐃᔩᑦ ᐃᓄᐃᑦ 
ᖃᓄᖅ ᐃᓂᓪᓚᒃᑕᕐᓂᖏᓐᓄᑦ ᐱᒋᐊᖅᑕᐅᓚᐅᖅᑐᖅ 
1968, ᖃᐅᔨᓴᖅᑕᐅᓪᓗᑎᒃ ᑎᒥᖏᑦ ᐊᒻᒪ ᐃᓕᖅᖁᓯᖏᑦ 
ᐃᒡᓗᓕᖕᒥᐅᑦ ᐊᒻᒪ ᐊᓯᖏᑦ ᑲᑎᒪᔪᑦ ᐃᒡᓗᓕᖕᒥᑦ ᐃᒡᓗᓕᐅᑉ 
ᖃᐅᔨᓴᐃᕕᖓᑎᒍᑦ.59 ᑖᓐᓇ ᐱᕈᑑᔮᖅᑐᖅ ᑎᑎᕋᐅᔭᓚᐅᖅᑕᖓ 
ᒪᓐᑐᕆᔮᒥ ᓇᖕᒥᓂᖃᖅᑐᖅ Montréal firm Étude Papineau 
Gérin-Lajoie Le Blanc (ᑖᓐᓇ ᑎᑎᕋᐅᔭᓚᐅᕐᒥᔪᖅ ᑯᐸᐃᒃ 
ᐃᒡᓗᖁᑎᖓᓂ Expo 67) ᓴᓇᔭᐅᓪᓗᓂ 1973-4. ᓯᕗᓪᓕᖅ 
ᖃᐅᔨᓴᕈᑕᐅᔪᖅ ᐃᓱᓕᒻᒪᑦ, ᐃᓄᐃᑦ ᓯᕗᒃᑲᑕᖅᑎᐅᓕᓚᐅᖅᑐᑦ 
ᖃᐅᔨᓴᕈᑕᐅᔪᓄᑦ, ᑲᒪᒋᔭᖃᓕᖅᑐᑎᒃ ᐃᒡᓗᒥᒃ ᖃᐅᔨᓴᕐᕕᖕᒥᑦ. 
ᑖᓐᓇ ᓱᓕ ᑕᑯᒥᓇᕐᓂᖅᐹᖑᖃᑕᐅᔪᖅ ᓴᓇᒪᓂ ᐅᑭᐅᖅᑕᖅᑐᒥ.

ᐃᓚᒋᔭᐅᓪᓗᑎᒃ ᑕᒪᒃᑯᓄᖓ ᐃᓕᑕᕆᔭᐅᓯᒪᔪᓄᑦ, 
ᐃᓕᑕᕆᔭᐅᓯᒪᓐᖏᑦᑐᓄᓪᓗ ᑲᑐᔾᔨᖃᑎᒌᓄᑦ ᐊᒻᒪ 
ᐱᓕᕆᖃᑎᒌᖏᖕᓂᖅ ᓴᖅᑭᑉᐸᓪᓕᐊᑎᓪᓗᒍ ᐃᒡᓗᓕᖕᒥ, 
ᐱᓕᕆᔪᖃᓚᐅᓐᖏᒻᒪᑦ ᐃᓕᓐᓂᐊᕈᑕᐅᒐᔭᕐᓂᖏᑦ ᐱᖅᑯᓯᒃᑯ 
ᖃᐅᔨᓴᔭᑐᖃᐅᔪᑦ. ᑕᒪᒃᑯᐊ ᑲᑐᔾᔨᖃᑎᒌᑦ ᐃᓱᒪᒋᔭᐅᓚᐅᕐᒪᑕ 
ᑕᒪᓐᓇ ᐃᓐᓇᓕᒫᓄᑦ ᐱᓕᕆᐊᖑᔪᒃᓴᐅᓂᖓᓂᒃ. ᐊᕐᕌᒍᐊᓂ 
1972, ᑭᓯᐊᓂ, ᑖᒃᑯᐊ ᐃᓐᓇᒻᒪᕇᑦ ᑲᑐᔾᔨᖃᑎᒌᖏᑦ 
ᐋᖅᑭᒃᑕᐅᓚᐅᖅᑐᑦ ᐃᒡᓗᓕᖕᒥ ᓴᐳᔾᔨᖁᓪᓗᒋᑦ ᐃᓄᐃᑦ 
ᐃᓕᖅᑯᓯᖏᓐᓂᒃ. ᓯᕗᓪᓕᖅᐹᖑᖃᑕᐅᔪᖅ ᐱᓕᕆᐊᖑᓪᓗᓂ 
ᒪᑭᑎᑦᓯᓪᓗᑎᒃ ᕿᔪᒻᒥᑦ ᓴᓇᓯᒪᔪᒥᒃ ᐃᒡᓗᕕᒐᕐᒥᑦ 
ᑕᑯᒃᓴᐅᕕᒃᓴᓂᒃ ᐃᑦᑕᕐᓂᑕᕐᓂᒃ ᐱᖁᑎᑐᖃᕐᓂᒃ ᑕᒪᒃᑯᓇᓐᖓᑦ 
ᐃᓚᒌᑦ ᓄᓇᒋᕙᒃᑕᖏᓐᓂᒃ ᐃᓅᓂᖅ.60 ᖃᓪᓗᓈᑦ 
ᐳᓛᕆᐊᖅᑐᑦ ᐃᒡᓗᓕᖕᒧᑦ ᑕᑯᓂᐊᖅᑎᑕᐅᖃᑦᑕᓚᐅᖅᑐᑦ 
ᐃᒡᓗᓕᐅᑉ ᐃᓕᖅᑯᓯᕆᕕᐊᓄᑦ ᐃᓕᓐᓂᐊᖅᑎᑕᐅᓪᓗᑎᒃ 
ᐃᓄᐃᑦ ᐱᖅᑯᓯᖏᓐᓂᒃ ᐃᓐᓇᕐᓄᑦ ᐃᖅᑲᐅᒪᔪᓄᑦ 
ᐃᓅᓯᕆᔭᐅᕙᓚᐅᖅᑐᓂᒃ. ᐃᑦᑕᕐᓂᑕᓕᕆᔨ ᓈᓯ ᕚᑰᕕᑦᔅ 
ᐅᖃᓚᐅᖅᑐᖅ, ᐃᒡᓗᓕᖕᒥᐅᓕᒫᖑᓐᖏᑦᑐᑦ ᖁᕕᐊᓲᑎᖃᓚᐅᖅᑐᑦ 
ᑭᖑᓂᕐᒥᓂᒃ ᑕᑯᒋᐊᒃᓴᖅ ᐊᒻᒪ ᑕᑯᒃᓴᐅᑎᑕᐅᔪᓂᒃ. 
ᐊᑕᐅᓯᖅ ᐃᓄᒃ, ᐅᑎᕋᒥ ᐃᓕᓐᓂᐊᕆᐊᕐᕕᐅᕙᓚᐅᖅᑐᓂᒃ, 
ᐱᓛᕆᐊᕐᕕᖕᒨᕋᒥ ᓴᓇᔭᐅᕋᑖᓚᐅᖅᑎᓪᓗᒍ. ᑕᑯᓚᐅᖅᑐᖅ 
ᐊᓈᓇᑦᓯᐊᖓᑕ ᖁᓪᓕᐊᓂᒃ ᐅᖅᑰᓴᐅᑕᐅᕙᓚᐅᖅᑐᓄᑦ ᐊᖏᕐᕋᒥ, 
ᓂᕿᓕᐅᕈᑎᒋᓪᓗᒍᓗ, ᑕᑯᒃᓴᐅᑎᑕᐅᔪᖅ. ᑖᓐᓇ ᕚᑯᕕᑦᔅ 
ᓇᓗᓇᐃᔭᐃᔪᖅ ᖃᓄᖅ ᑖᓐᓇ ᐊᕐᓇ ᐃᒃᐱᒍᓱᓚᐅᕐᓂᖓᓂᒃ ᑕᑯᒐᒥ 
ᑕᑯᔭᒃᓴᓃᑦᑐᒥᒃ:

ᐃᒃᐱᖕᓂᐊᓕᖅᑐᓂ ᕿᒥᕐᓗᒥᒍᑦ 
ᑕᑯᒐᒥᐅᒃ ᐊᓈᓇᑦᓯᐊᖓᑕ ᖁᓪᓕᖓ 
ᐃᓕᖅᑯᓯᓕᕆᕕᖕᒥ, ᕿᑲᑐᐃᓐᓇᖅᑐᖅ 
ᐊᒻᒪ ᐃᓕᔭᐅᓯᒪᓪᓗᓂ ᐊᓯᖏᓐᓄᑦ 
ᐊᖏᓕᖃᑎᒌᓄᑦ ᐊᒻᒪ ᓴᓇᒪᓂᖏᑦ 
ᐊᔾᔨᒌᖏᑦᑐᓄᑦ ᐃᓕᔾᔨᕕᖕᒥ. ᐊᕐᕌᒎᖅᑕᐅᔪᑦ 
ᐊᒥᓲᓐᖏᑦᑐᑦ, ᐅᖃᖅᑐᓂ ᐊᓈᓇᑦᓯᐊᓂ 
ᑕᐅᑐᕋᑖᓚᐅᖅᑕᖓ ᐃᑯᒻᒪᒃᓴᐃᑎᓪᓗᒍ 
ᖁᓪᓕᕐᒥᓂᒃ ᑐᒥᖓᓐᓂ.61 

ᑖᓐᓇ ᑕᑯᔭᒐᖃᕐᕕᒃ ᑭᔪᒃ ᐃᒡᓗᕕᒐᓕᐊᕆᓯᒪᔪᖅ ᐊᑯᓂ 
ᐊᐅᓚᓚᐅᓐᖏᑦᑐᖅ. ᐱᔾᔪᑕᐅᓪᓗᓂ ᐃᓚᖓ ᐃᓄᐃᑦ ᖃᐅᔨᓴᐅᑎᓂ 
ᒪᓕᓗᐊᓐᖏᓐᓂᖏᑦ ᐊᒻᒪ ᖃᓪᓗᓈᖅ ᓴᖅᑭᐅᒪᑎᑦᓯᔾᔪᑎᖏᓐᓂᒃ 
ᑕᑯᒃᓴᐅᑎᑦᓯᔾᔪᑎᖃᖅᑐᑎᒃ. ᐃᒡᓗᓕᖕᒥᐅᑦ ᐃᓕᖅᑯᓯᖏᑦ 
ᑲᔪᓯᓚᐅᖅᑐᑦ - ᓴᖅᑭᖃᑦᑕᖅᓯᒪᔪᓂᒃ ᑭᖑᓂᑦᑎᓐᓂ. ᑖᒃᑯᐊ 
ᐃᓄᐃᑦ ᐊᑕᓂᖏᑦ ᐊᒻᒪ ᐃᓕᖅᑯᓯᕆᕙᒃᑕᖏᑦ ᓄᓇᒧᑦ 
ᐊᑕᑦᓯᐊᒻᒪᕆᒃᑐᑦ, ᓇᓗᓇᓐᖏᑦᑐᖅ ᐊᒻᒪ ᑲᔪᓯᓯᒪᓂᐊᖅᑐᑦ 
ᐃᖅᑲᐅᒪᔭᒃᓴᑐᐃᓐᓇᐅᖏᓪᓗᓂ ᑕᑯᔭᒐᖃᕐᕕᖕᒥ ᑕᑯᒃᓴᐅᔪᓂ. 
ᑖᓐᓇ ᕿᔪᒃ ᐃᒡᓗᕕᒐᓕᐊᕆᓯᒪᔪᖅ ᒪᑐᔭᐅᓚᐅᖅᑐᖅ ᐊᒻᒪ 
ᐲᔭᖅᑕᐅᓪᓗᓂ ᐊᕐᕌᒍᐊᓂ 1995, ᖁᓛ ᑲᑕᓚᐅᖅᑎᓪᓗᒍ, 
ᑐᖂᑦᓯᓪᓗᓂ ᐊᑕᐅᓯᕐᒥᒃ ᓱᕈᓯᕐᒥᑦ.

ᑐᒃᓯᐊᕐᕕᒃ ᐃᒡᓗᓕᖕᒥ, [1978].
ᓇᑭᙶᕐᓂᖓ: ᓄᓇᑦᓯᐊᕐᒥ ᐃᑦᑕᕐᓂᓴᓕᕆᔨᒃᑯᑦ / ᓄᓇᑦᓯᐊᖅ. ᓴᓇᔪᓕᕆᔨᒃᑯᑦ 
ᐊᒻᒪ ᐱᔨᑦᑎᕋᕐᓂᕐᒧᑦ ᑕᒪᒃᑭᐅᒪᔪᒥ ᑲᑎᙵᓂᐅᔪᒥ / G-1995-001: 5977.

ᐊᓇᐃᑦ ᑲᑐᔾᔨᖃᑎᒌᖏᑦ ᐃᒡᓗᓕᖕᒥ ᒥᖅᓱᕐᕕᒃ ᓴᖅᑭᑎᑕᐅᓚᐅᖅᑐᖅ 
ᐊᕐᕌᒍᐊᓂ 1975. ᑖᓐᓇ ᐃᖅᑲᓇᐃᔭᖅᑎᑦᓯᓚᐅᖅᑐᖅ 13-ᓂᒃ 
ᐊᕐᓇᓂᒃ ᐱᖅᑯᓯᑐᖃᒃᑯᑦ ᐊᓐᓄᕌᓕᐅᖅᑐᓂᒃ ᓂᐅᕈᑎᒋᕙᒃᑐᒋᑦ 
ᐃᓄᖕᓄᑦ, ᓂᐅᕕᖅᑎᒃᑯᓐᓄᓪᓘᓐᓂᑦ. ᐱᒻᒪᕆᐅᓂᖓ ᒥᖅᓱᕐᓂᐅᑉ 
ᐃᒡᓗᒥᐅᖃᑎᒌᓄᑦ ᐊᒻᒪ ᓄᓇᓕᐅᑉ ᑮᓇᐅᔭᓕᐅᕈᑎᖃᕐᓂᖓᓄᑦ 
ᐃᒡᓗᓕᖕᒥᐅᑦ ᑎᑎᕋᖅᑕᐅᓯᒪᑦᓯᐊᖅᑐᖅ. ᑕᒪᒃᑯᐊ ᐊᕐᓇᐃᑦ 
ᒪᑐᐃᖅᓯᓚᐅᕐᓂᖏᑦ ᒥᖅᓱᕐᕕᖕᒥᑦ, ᑖᓐᓇ ᐃᓇᖐᓚᐅᖅᑐᒃᓴᐅᔪᖅ 
ᓯᕗᓪᓕᐅᓚᐅᖅᑐᓄᑦ ᓇᓗᐊᑦ ᒥᖅᓱᕐᕕᒃ, ᑕᑯᒃᓴᐅᑎᑦᑎᔪᖅ 
ᑲᔪᓯᓯᒪᓂᖓᓂᒃ ᒥᖅᓱᕐᓂᖅ ᐃᒡᓗᓕᖕᒥᐅᑦ ᐃᓕᖅᑯᓯᖏᓐᓂ.62 
ᑖᓐᓇ ᒥᖅᓱᕐᕕᒃ ᑮᓇᐅᔭᓂᒃ ᔭᒐᐃᓚᐅᕐᒪᑦ ᓯᕗᓪᓕᕐᓄᑦ ᓯᑕᒪᓄᑦ 
ᐊᕐᕌᖑᓄᑦ ᑭᓯᐊᓂ ᐃᑲᔪᖅᑕᐅᓪᓗᑎᒃ ᑲᓇᑕᒧᑦ ᐊᕐᕌᒍᐊᓂ 
1974.63 ᐃᓕᖅᑯᓯᓕᕆᔾᔪᑕᐅᔪᖅ ᓱᓕ ᑲᔪᓯᓯᒪᔪᑦ ᐃᒡᓗᓕᖕᒥ, 
ᓇᓗᓇᐃᖅᑯᑦᓯᖅᑕᐅᓪᓗᑎᒃ ᐱᓕᕆᐊᖑᒻᒪᕆᖕᓂᖏᓐᓄᑦ 
ᐃᓐᓇᑐᖃᐃᑦ ᐅᖃᐅᓯᒃᑯᑦ ᐅᓂᒃᑳᖅᑎᑕᐅᓂᖏᑦ ᑲᑎᖅᓱᖅᑕᐅᓪᓗᑎᒃ 
ᑕᒫᓂ 500 ᐃᖅᑲᐅᒪᔭᐅᔪᑦ ᐊᕐᕌᒍᕋᓴᕐᔪᐊᓂᒃ ᐊᒻᒪ ᐃᒡᓗᓕᖕᒥ 
ᐃᑦᑕᕐᓂᑕᓕᕆᓂᕐᒧᑦ ᐃᓕᓐᓂᐊᕐᕕᒃ ᓄᓇᓅᖅᑕᖅᑐᑦ ᖁᓕᓄᑦ 
ᐊᕐᕌᒍᓄᑦ, ᓴᖅᑭᖃᑦᑕᕈᑕᐅᓯᒪᔪᑦ ᖃᐅᔨᒪᔪᒻᒪᕆᖕᓄᑦ ᐊᒻᒪ 
ᐃᓕᓐᓂᐊᖅᑎᓄᑦ ᐱᓕᕆᖃᑎᒌᒃᑐᑎᒃ ᕿᒥᕐᕈᓪᓗᒋᑦ ᐃᒡᓗᓕᐅᑉ 
ᖃᓄᐃᓯᒪᓂᖓ. ᑐᓴᕈᒪᔭᐅᓗᐊᓕᓚᐅᕐᒥᔪᑦ ᐃᓄᐃᑦ ᐃᓕᖅᑯᓯᖏᑦ, 
ᐃᓅᓯᖏᑦ ᐊᒻᒪ ᐅᓂᒃᑳᖅᑐᐊᖏᑦ, ᑕᕐᕆᔭᓕᐊᖏᑎᒍᑦ 
ᑕᕐᕆᔭᓕᐅᖅᑏᑦ ᐃᒡᓗᓕᖕᒥ ᐃᓱᒪ, ᑕᕆᔭᓕᐅᖅᑐᑎᒃ ᐊᑕᓈᕐᔪᐊᑦ 
ᐊᒻ ᑎᑎᕋᖅᑕᕕᓂᖏᑦ ᓄᑦ ᕌᔅᒧᓴᓐ ᑐᓴᖅᑎᑦᓯᓪᓗᑎᒃ ᓄᓇᕐᔪᐊᓂᒃ 
ᑕᒪᒃᑮᖕᓂᑦ ᐃᑦᑕᕐᓂᑕᓂᒃ ᐊᒻᒪ ᐅᓂᒃᑳᓂᒃ ᐱᒻᒪᕆᐅᑎᑕᐅᔪᓂᒃ 
ᓄᓇᓕᖕᓄᑦ.

ᐱᔭᕇᕈᑖ
ᐊᕐᕌᒍᖏᓐᓂ 1950 ᑎᑭᑦᑐᒍ 1975 ᑕᐅᑐᒐᕆᔭᐅᓚᐅᖅᑐᑦ 
ᑖᒃᑯᓄᖓ ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑎᓄᑦ, ᑖᒃᑯᐊ 
ᕿᑭᖅᑖᓗᖕᒥ ᐃᓄᐃᑦ ᐃᓅᖃᑎᒌᓚᐅᖅᑐᑎᒃ ᑕᒫᓂ 100 
ᒥᑭᔫᑏᑦ ᐃᓚᒌᓄᑦ ᓄᓇᒋᔭᐅᕙᒃᑐᑦ ᓅᑦᑕᕐᕕᐅᓪᓗᑎᒃ, ᐃᓄᖕᓄᑦ 
13 ᓄᓇᒋᔭᐅᔪᓄᑦ. ᐃᒡᓗᓕᒃ ᐊᖏᓂᖅᐹᖑᖃᑕᐅᔪᖅ 
ᓄᓇᓕᐅᖏᓐᓇᓕᖅᑐᓂ. ᐃᓄᐃᑦ ᐃᓅᓯᒪᔪᑦ ᓱᓕ ᐊᖓᔪᖅᑳᖏᑦ 
ᓄᓇᓂ ᓄᓇᖃᖃᑦᑕᖅᑎᓪᓗᒋᑦ ᐊᓯᔾᔨᕈᑕᐅᓚᐅᑲᓪᓚᓚᐅᖅᑐᑦ 
ᐊᓯᖏᓐᓂ ᐃᓅᖃᑎᒌᓂ ᐊᑯᓂᐊᓗᒃ ᐊᑐᖅᑕᐅᒐᔭᖅᑐᓂᒃ 
ᐊᖏᕈᑎᒋᒐᓱᐊᕐᓗᒋᑦ. ᐊᒥᓱᐃ ᐃᓄᐃᑦ ᐃᓐᓇᒻᒪᕆᖏᑦ ᓴᓐᖏᔪᓂᒃ 
ᐅᖃᐅᓯᒃᓴᖃᓚᐅᖅᑐᑦ ᑕᒪᓐᓇ ᐊᒃᓱᕈᕐᓇᕐᓂᐅᓚᐅᖅᑐᖅ ᐱᓪᓗᒍ. 
ᑕᒫᓂ 1974, ᐱᐅᒑᑦᑐᖅ ᐅᖃᓕᒪᓚᐅᖅᑐᖅ ᐃᓄᐃᑦ ᓄᓇᖏᑦ 
ᐊᑐᖅᑕᐅᓂᖏᓐᓄᑦ ᐊᒻᒪ ᐃᓂᒋᔭᐅᓂᖏᓐᓄᑦ ᐱᓕᕆᐊᖑᓂᖓᓄᑦ 
ᐱᔾᔪᑎᒋᓪᓗᖏᑦ ᓱᕋᓚᐅᕐᓂᖓ ᐃᖕᒥᒃᑰᕐᓂᖓᑦ ᓴᐅᔾᔭᐅᓯᒪᔾᔪᑎᖏᑦ 
ᐃᒡᓗᓕᐅᑉ ᐊᒻᒪ ᐊᒥᑦᑐᕐᒥᐅᑦ:

ᒥᑭᔫᓪᓗᖓ ᐃᓱᒪᑦᑎᓐᓂ ᒪᓕᖃᑦᑕᓚᐅᕋᑦᑕ, 
ᓇᖕᒥᓂᖃᖅᑑᔮᖅᑐᑕ. ᑕᑯᓚᐅᖅᓯᒪᒐᑕ 
ᖃᓪᓗᓈᓂᒃ. ᑕᑯᒋᐅᓚᐅᖅᓯᒪᔪᖓ 
ᐱᕈᖅᐸᓪᓕᐊᓕᖅᑐᖓ. ᑕᐃᑦᓱᒪᓂ ᐊᒫᖅ, 
ᐊᑎᕆᔭᕋ ᐃᓅᔪᓐᓃᖅᑎᓪᓗᒍ. ᖃᓪᓗᓈᑦ 
ᐅᖃᓚᐅᖅᑐᑦ ᐃᒡᓗᓕᒃ ᓲᕐᓗ ᐃᓄᒃᑎᑐᑦ 
ᐃᓅᓂᖓᓂᒃ. ᐃᓚᖏᑦ ᖃᓪᓗᓈᑦ 
ᑕᒪᐅᓐᖓᕋᓱᖃᑦᑕᓚᐅᖅᑐᑦ ᑭᓯᐊᓂ 
ᐊᔪᖅᑐᑎᒃ, ᕿᒫᔭᐅᔫᔮᕋᒥᒃ. ᐅᖃᓚᐅᖅᑐᖅ 
ᓲᕐᓗᒎᖅ ᑐᖁᔪᖅ, ᐱᔾᔪᑎᒋᓪᓗᒍ 
ᑎᑭᑕᐅᔪᓐᓇᓕᕐᓂᖓᓄᑦ ᖃᓪᓗᓈᓄᑦ.64 

ᑖᓐᓇ ᓄᓇᓕᐅᔫᑉ ᖃᓄᐃᓯᒪᓂᖓᓄᑦ ᐅᖃᐅᓯᐅᔪᖅ ᑖᒃᑯᓄᖓ 
ᕿᑭᖅᑕᓂ ᓱᓕᔪᓂᒃ ᑭᒡᓕᓯᓂᐊᖅᑎᓂᒃ ᐃᓚᖓᓐᓄᑦ ᐃᒡᓗᓕᐅᑉ 
ᓯᕗᓕᖅᑎᒋᓯᒪᔭᖓᓐᓄᑦ, ᐹᓪ ᖁᐊᓴᖅ. ᑖᓐᓇ ᐃᓚᒋᔭᐅᓯᒪᔪᖅ 
ᑭᖑᕚᕇᓄᑦ ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᑐᓄᑦ ᐊᕐᕌᒍᖏᓐᓂ 
1950 ᐊᒻᒪ ᐊᒃᓱᕉᑎᖃᓚᐅᖅᑐᖅ ᓄᓇᕗᑦ ᐱᓐᖑᖁᓪᓗᒍ 
ᓴᖅᑭᖁᓪᓗᒍ 1999:

ᑕᒪᓐᓇᐅᓚᐅᖅᑐᑦ ᐃᒡᓗᓕᒃ 
ᓂᐅᕕᖅᑎᑕᖃᕇᖅᑎᓪᓗᒍ ᐊᒻᒪ 
ᐸᓕᓯᒃᑯᑦ, ᐅᒃᐱᖅᑐᓕᕆᔩᓪᓗ. ᐊᒃᑲᒐ, 
ᐊᑖᑕᒐᓘᓐᓃᑦ ᒪᐅᓐᖓᖃᑦᑕᓚᐅᑦᑐ ᑭᓯᐊᓂ 
ᖃᓪᓗᓐᓂᐊᖅᑐᑎᒃ ᓱᓇᒃᑯᑖᒃᓴᓂᒃ ᐊᒻᒪ 
ᐃᒻᒪᖄ ᖁᕕᐊᓱᒡᕕᐅᓕᕌᖓᑦ. … 
ᐄ, ᐊᓯᔾᔨᖅᑐᖅ. ᐊᖏᔪᒥᒃ ᐊᓯᔾᔨᖅᓯᒪᔪᖅ 
ᓇᐅᒃᑯᓕᒫᖅ. ᐅᖃᖃᑦᑕᖅᓯᒪᔪᒍᑦ 
ᐱᔾᔪᑕᐅᓐᖏᑦᑐᑦ ᖃᓪᓗᓈᓂᒃ 
ᐱᐅᒃᓴᖏᓐᓂᑦᑎᓐᓄᑦ. ᑕᒪᓐᓇᐅᖏᒻᒪᑦ. 
ᓯᐊᕈᓕ ᓱᕈᓯᐅᑎᓪᓗᑕ, ᑖᒃᑯᐊ ᐸᓖᓯᒃᑯᑦ 
ᓄᓇᓕᖕᓅᖃᑦᑕᓚᐅᕐᒪᑕ 
ᑕᑯᒑᖓᑦᑕ ᖃᓪᓗᓈᓂᒃ, 
ᐅᖃᖃᑦᑕᓚᐅᖅᑐᒍᑦ ᐊᖏᔪᐊᓘᓂᖏᓐᓂᒃ 
ᐊᒻᒪ ᑲᑉᐱᐊᓇᕐᓂᖏᓐᓂᒃ, 
ᐃᓕᓐᓂᐊᖅᑎᑕᐅᕙᓚᐅᖅᑐᒍᑦ 
ᐊᑲᖅᓴᕈᓐᓃᖅᑎᑕᐅᓪᓗᑕ ᐅᖃᐅᓯᖏᑎᒍᑦ. 
ᒫᓐᓇᓕ ᐊᓯᔾᔨᓚᐅᖅᑎᓪᓗᒋᑦ, 
ᐅᖃᕈᓐᓇᖅᓯᔪᒍᑦ ᖃᓪᓗᓈᑦ ᑎᑭᑦᑐᑦ. ᐸᓖᓯᒃᑯᑦ 
ᐸᓖᓯᑐᐃᓐᓇᐃᑦ, ᐸᓖᓯᐊᓘᓐᖏᑦᑐᑦ, 
ᓇᓗᓇᐃᒃᑯᑦᓯᖅᓯᒪᓐᖏᓪᓗᒋᑦ. ᑕᒪᓐᓇ 
ᐱᓪᓗᒍ, ᑕᒪᒃᑯᐊ ᐃᓄᐃᑦ ᐃᓱᒪᓕᖅᑐᑦ 
ᓇᓕᒧᒋᔭᐅᓂᕐᒥᓂᒃ ᖃᓪᓗᓈᓄᑦ 
ᓴᓂᖏᓐᓂ ᓱᕈᓯᐅᓚᐅᖅᑎᓪᓗᒋᑦ. 

ᐃᒃᐱᖕᓂᐊᓂᖅᓴᐅᓕᖅᑐᒍᑦ 
ᓇᖕᒥᓂᖃᕐᓂᑦᑎᓐᓂᒃ ᓄᓇᑦᑎᓐᓂᒃ, 
ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂᒃ ᐊᒻᒪ 
ᐊᓯᖏᓐᓂᒃ. ᐊᔾᔨᒌᓐᖏᑦᑐᑎᒍᑦ ᓄᓇᑖᕐᓂᒃᑯᑦ 
ᑲᑎᒪᔨᑎᒍᑦ, ᐃᓄᐃᑦ ᓂᓪᓕᕈᓐᓇᖅᓯᔪᑦ. 
ᓯᐊᕈᓕ, ᑕᒪᒃᑯᐊᓕᒫᑦ ᑲᒪᒋᔭᐅᓚᐅᖅᑐᑦ 
ᐋᑐᕚᒃᑯᑦ, ᔭᓗᓇᐃᕝᑯᓪᓗ. 
ᑕᒪᓐᓇᓕᒫᖑᖕᒪᑦ ᓄᓇᑖᕈᑎᓂ 
ᐊᑐᖅᐸᓪᓕᐊᓂᖅ. ᐋᖅᑭᒃᐸᓪᓕᐊᖅᑰᓕᖅᑐᑦ. 
..ᐅᒃᐱᕈᓱᒃᑐᖓ ᑭᖑᕚᕗᑦ 
ᓴᓐᖏᓂᖅᓴᐅᓂᐊᕐᓂᖏᓐᓂᒃ. 
ᐊᑐᓚᐅᖅᓯᒪᓐᖏᒻᒪᑕ 
ᑲᑎᑎᖅᑕᐅᕙᓪᓕᐊᔪᓂᒃ. ᐃᓱᒪᔪᖓ ᑖᒃᑯᐊ 
ᒫᓐᓇ ᐃᓅᔪᑦ ᓂᕆᐅᒋᔭᖃᕐᓂᖅᓴᐅᓂᐊᖅᑐᑦ 
ᐃᓅᖃᑎᒥᓄᑦ. ᑕᐃᒪᓐᓇᐃᓕᖅᐸᓪᓕᐊᖕᒪᑦ 
ᑭᓯᐊᓂ ᑭᖑᓂᕇᒃᑕᕆᐊᖃᕐᒪᑕ. 
ᐅᑭᐅᖃᑎᒃᑲ ᐊᒻᒪ ᐊᖓᔪᖅᑳᕗᑦ ᓱᓕ 
ᑎᒍᒥᐊᕐᒪᑕ ᐊᑐᓚᐅᖅᑕᓕᒫᒥᓂᒃ. 
ᐅᕙᑦᑎᓐᓄᓪᓘᓐᓃᑦ ᑕᐃᑲᓃᓚᐅᓐᖏᑦᑐᑦ, 
ᐋᓐᓂᕐᓇᖅᑐᖅ. ᑕᒪᓐᓇ ᐲᔭᖅᑕᐅᒋᐊᓕᒃ, 
ᑖᒃᑯᑎᒎᓇᐅᖁᓇᖅᑑᒐᓗᐊᖅ ᕿᑭᖅᑕᓂ 
ᓱᓕᔪᓂᒃ ᑭᒡᓕᓯᓂᐊᖅᑏᑦ, ᐃᑲᔫᑎᓂᐊᖅᑐᑦ. 
ᓱᓕ ᑎᒍᒥᐊᕋᑦᑎᒍ. ᓂᕆᐅᒍᒪᒐᓗᐊᕋᑦᑕ, 
ᑎᒍᒥᐊᖅᑕᐅᖁᓐᖏᓐᓇᑦᑎᒍ 
ᑭᖑᕚᕆᓂᐊᖅᑕᑦᑎᓐᓄᑦ, 
ᑕᐃᒪᓐᓇᐃᕌᓂᒃᑐᒃᓴᐅᒐᓗᐊᖅᑎᓪᓗᒍ.65 

ᓱᐊᓂ ᐅᖃᐅᓯᒃᓴᐃᑦ
1 ᐃᓄᒃᑐᑦ ᐅᖃᐅᓯᖅ ᐃᓚᒌᑦ ᓄᓇᒋᕙᒃᑕᖏᑦ ᓇᓚᐅᓯᒪᓂᖅᓴᐅᓪᓗᓂ 

ᐊᑎᐅᕗᖅ ᐃᓂᐅᔪᓄᑦ ᑕᐃᔭᐅᔪᓂ “ᑕᖕᒫᕐᕕᓂᑦ” ᖃᓪᓗᓈᑎᑐᑦ. 
ᐃᓚᒌᑦ ᓄᓇᒋᕙᒃᑕᖏᑦ ᐃᓂᐅᓚᐅᖅᐳᑦ ᐊᑐᖅᑕᐅᒐᔪᒃᑐᓂ 
ᐊᖑᓇᓱᖕᓂᕐᒧᑦ, ᓂᕿᒃᓴᖅᓯᐅᕐᓂᕐᒧᑦ ᐊᒻᒪ ᑲᑎᓐᓂᐅᔪᓄᑦ. 
ᐃᓄᐃᑦ ᑲᑎᙵᓂᐅᔪᑦ ᐱᖅᑯᓯᑐᖃᖅᑎᒍᑦ ᖃᔅᓯᒐᓚᖕᓂ ᐃᓚᒌᑦ 
ᓄᓇᒋᕙᒃᑕᖃᓚᐅᖅᐳᑦ, ᐱᔪᓐᓇᖅᑎᑦᑎᔪᓂ ᓅᓐᓂᖏᓐᓄᑦ ᒪᓕᖕᓂᕐᒥ 
ᐆᒪᔪᓂᑦ.

2 ᐅᓇ ᐅᓂᒃᑳᓕᐊᖅ ᐊᑐᓲᖑᕗᖅ ᐅᖃᐅᓯᕐᒥ “ᒐᕙᒪᒃᑯᑦ” ᐃᓚᖃᕐᓂᕐᒥ 
ᑎᒥᓕᒫᓂ ᐱᑕᖃᓚᐅᖅᑐᓂ ᐅᕘᓇ ᑲᓇᑕᒥ ᒐᕙᒪᑐᖃᒃᑯᓐᓂ 
ᒪᓕᒐᐅᔪᓂ ᐱᔨᑦᑎᕋᕐᓂᕐᒧᑦ ᐊᒻᒪ ᐊᐅᓚᑦᑎᓂᕐᒥ ᐃᓄᖕᓂ, 
ᐃᓄᐃᓐᓇᒐᓚᖕᓂ, ᕿᑭᖅᑖᓗᒃ ᐊᕕᒃᑐᖅᓯᒪᓂᐅᔪᒥ. ᐅᑯᐊ 
ᑎᒥᖁᑕᐅᔪᑦ ᐊᑐᓚᐅᖅᐳᑦ ᑕᒪᒃᑭᓂ ᐱᔪᓐᓇᕐᓂᕆᔭᖏᓐᓂ 
ᑐᓐᓂᖅᓴᖅᑕᐅᓯᒪᔪᓂ ᒐᕙᒪᑐᖃᒃᑯᓐᓂ, ᑲᓇᑕᒥ ᐊᕕᒃᑐᖅᓯᒪᓂᐅᔪᓂ 
ᐊᒻᒪ ᓄᓇᓕᖕᓂ ᑎᓕᐅᕈᑕᐅᔪᓂ ᐊᒥᐊᒃᑯᖓᓄᑦ ᑲᓇᑕᒥ. 
ᐋᑐᕚᒥ ᐊᒻᒪ ᓄᓇᓕᖕᓂ, ᑕᒪᒃᑭᒐᓚᑦ ᒐᕙᒪᒃᑯᓐᓂ ᐱᓕᕆᐊᖑᔪᑦ 
ᕿᑭᖅᑕᓂ ᐊᕕᒃᑐᖅᓯᒪᓂᐅᔪᓂ ᑐᓂᔭᐅᓚᐅᖅᐳᑦ ᐅᑭᐅᖅᑕᖅᑐᒥ 

ᓇᐃᑦᑐᒥᒃ ᐱᒋᐊᕈᑎᖓ ᐊᒻᒪ 
ᐱᒋᐊᕈᑎᖓᑕ ᐅᓂᒃᑳᓕᐊᓂᑦ 
(2013−ᒥ ᑎᑎᕋᖅᑕᐅᓂᖓ) 
ᑎᑎᖅᑲᐅᓯᐅᖅ ᐊᖏᔪᖅᑳᒥᑦ
ᐊᖓᔪᖅᑳᖑᓪᓗᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ, ᖁᕕᐊᓱᒻᒪᕆᑉᐳᖓ ᑖᓐᓇ ᐅᑕᖅᑭᔭᐅᓯᒪᒻᒪᕆᑦᑐᖅ 
ᐅᓂᒃᑳᓕᐊᕕᓃᑦ ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑎᒃᑯᓐᓄᑦ ᑐᓂᓯᒍᓐᓇᕋᒪ. ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ: ᓄᓇᓖᑦ 
ᑕᐃᔅᓱᒪᓂᑕᖏᑦ 1950ᒥ-1975ᒧᑦ ᐊᒻᒪᓗ ᕿᑭᖅᑕᓂ ᓱᓗᔪᒥᒃ ᑭᒡᓕᓯᓂᐊᖅᑏᑦ: ᐊᕕᑦᑐᖅᓯᒪᔪᑦ ᐅᓂᒃᑳᓕᐊᑦ ᐊᒻᒪᓗ 
ᖃᐅᔨᓴᕈᑏᑦ ᐊᔾᔨᐅᖏᑦᑐᑦ ᑭᒡᒐᖅᑐᐃᕗᑦ ᐃᓄᐃᑦ ᐊᑐᖅᓯᒪᔭᕕᓂᖏᓐᓂᒃ ᑕᕝᕙᓂ ᐊᕐᕌᒍᓂᑦ ᓵᓚᓯᐊᖑᔭᐅᓚᐅᖅᓯᒪᑎᓪᓗᒋᑦ, 
ᐃᓄᐃᑦ ᐅᓂᒃᑳᖅᑎᓪᓗᒋᑦ. 

ᑖᒃᑯᐊᑦ ᐅᓂᒃᑳᓕᐊᑦ ᑐᑭᓯᐅᒪᔾᔪᑎᑖᖅᑎᑦᑎᕗᑦ ᒐᕙᒪᒃᑯᑦ ᑐᑭᑖᕈᑎᒋᕙᑦᑕᕕᓂᖏᓐᓂᒃ ᑕᒪᒃᑯᐊᓗ ᑐᑭᑖᕈᑎᕕᓂᖏᑦ ᖃᓄᖅ 
ᐊᑦᑐᐃᓂᖃᕐᓂᕐᒥᖔᑕ ᐃᓄᖕᓄᑦ, ᓱᓕ ᐅᓪᓗᒥᒧᑦ ᐃᒃᐱᒋᔭᐅᕙᑦᑎᓪᓗᒋᑦ.

ᑖᒃᑯᐊᑦ ᐊᕐᕌᒍᖏᑦ ᑕᐃᔅᓱᒪᓂᕋᑖᖑᑎᓪᓗᒋᑦ ᐅᓪᓗᒥ ᐆᒻᒪᑦᑎᐊᖅᑯᑦ ᕿᑭᖅᑖᓗᒻᒥᐅᓄᑦ, ᐊᒻᒪᓗ ᑭᒡᓕᓯᓂᐊᖅᑎᒃᑯᓐᓄᑦ 
ᐅᓂᒃᑳᕆᐊᖅᑐᖃᑦᑕᕐᓂᒃᑯᑦ, ᐃᓄᐃᑦ ᐅᖃᐅᓯᖃᓚᐅᖅᑯᑦ ᐊᑐᖅᓯᒪᔭᑦᑎᓐᓂᑦ ᑕᐃᔅᓱᒪᓂ. ᑖᒃᑯᐊᑦ ᐅᓂᒃᑳᓕᐊᑦ ᑎᑎᖅᑲᐃᓪᓗ 
ᐃᑲᔪᖅᑐᐃᔪᑦ ᐅᕙᑦᑎᓐᓅᖓᕗᑦ. ᑕᒪᓐᓇ ᐱᓕᕆᐊᖑᓯᒪᓂᖓ ᐅᖃᐅᓯᒃᑯᑦ ᐅᓂᒃᑳᓕᐅᖃᑦᑕᕐᓂᕆᕙᑦᑕᑐᖃᕆᔭᖏᓐᓂ ᐃᓄᐃᑦ 
ᑐᙵᕕᒋᔭᐅᓪᓗᓂ ᓇᑭᙶᖅᓯᒪᓂᑦᑎᓐᓄᑦ ᐃᓄᖕᓄᑦ ᐅᓂᒃᑳᖅᑕᐅᑎᓪᓗᒋᑦ, ᐃᓄᐃᑦ ᐅᓂᒃᑳᕐᕕᐅᑎᓪᓗᒋᑦ, ᐃᓄᖕᓄᓪᓗ 
ᑐᕌᖓᓪᓗᓂ.

ᐅᕙᓐᓄᑦ ᐊᑦᑐᐊᖓᒻᒥᔪᖅ ᐊᓈᓇᑦᓯᐊᕆᓚᐅᖅᑕᕋ ᖃᐅᔨᓚᐅᖅᓯᒪᖏᑦᑕᕋ, ᑐᖁᓚᐅᖅᓯᒪᒻᒪᑦ ᐋᓐᓂᐊᕕᓕᐊᖅᓯᒪᓪᓗᓂ 
ᖃᓪᓗᓈᓂ ᕼᐋᒻᒥᐅᓪᑕᓐᒥ; ᐅᓇ ᐃᕐᙳᑕᓐᓅᖓᕗᖅ, ᑐᑭᓯᒍᓐᓇᕐᓂᐊᕐᒪᑕ ᐃᓚᕗᑦ ᐊᑐᖅᓯᒪᔭᖏᓐᓂᒃ; ᑐᕌᖓᒻᒥᔪᖅ 
ᒪᒃᑯᓐᓂᖅᓴᓄᑦ ᑲᓇᑕᒥ, ᐅᓂᒃᑳᕆᔭᑦᑎᓐᓂ ᑐᑭᓯᒍᓐᓇᕐᓂᐊᒪᑎᑦᑕᐅᖅ.

ᐃᓚᒃᑲᓄᑦᑕᐅᖅ ᑕᐃᒪᐃᒻᒪᑦ, ᑕᐃᒪᐃᒃᑭᕗᖅ ᐊᓯᖏᓐᓄᑦ ᐃᓚᒌᓄᑦ ᓄᓇᑦᑎᓐᓂ.

ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᖅᑲᐅᒪᓇᑦᑎᐊᖅᑐᒥᒃ ᐱᔾᔪᑎᖃᖅᑐᒥᒃ ᐱᓕᕆᐊᒃᓴᐅᓯᒪᕗᖅ ᕿᑭᖅᑕᓂ 
ᐃᓄᖁᑎᖏᓐᓄᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐅᐱᒍᓱᒻᒪᕆᒃᑭᕗᑦ ᑎᒍᒥᐊᖅᑎᐅᓯᒪᓂᕐᒥᓄᑦ ᑕᒪᑐᒥᖓ ᐱᓕᕆᐊᕐᒥᒃ.

E7-1865

ᔫ. ᐅᑲᓕᖅ ᐃᔨᑦᓯᐊᖅ ᐊᖓᔪᖅᑳᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐃᖃᓗᐃᑦ, ᓄᓇᕗᑦ 2013

ᐱᒋᐊᕈᑕᐅᔪᖅ 
ᐱᓕᕆᓂᐅᔪᒥ ᕿᑭᖅᑕᓂ 
ᓱᓕᔪᒥᒃ ᑭᓪᓕᓯᓂᐊᖅᑎᓂᑦ
ᐅᓇ ᐱᓕᕆᓂᐅᔪᖅ ᐱᒋᐊᓚᐅᖅᐳᖅ ᓱᕋᐃᓂᐅᔪᒥ ᐊᑯᓂᐅᔪᒥ ᓂᐱᖃᙱᓐᓂᐅᔪᒥ. 1990−ᖏᓐᓂ, ᐃᓄᐃᑦ 
ᐱᓕᕆᓂᖃᕐᔪᐊᓚᐅᖅᐳᑦ ᖃᒪᒋᔭᖃᕐᓂᕐᒥ ᓇᖕᒥᓂᖅ ᐱᓕᕆᐊᕆᔭᖏᓐᓂ ᐅᕘᓇ ᓄᓇᕗᒻᒥ ᓄᓇᑖᕋᓱᐊᕐᓂᕐᒥ 
ᐊᖏᕈᑎᒥ ᐊᒻᒪ ᓴᖅᑭᑎᑕᐅᓂᖓᓂ ᓄᓇᕗᒻᒥ. ᐸᕐᓇᒃᓯᒪᓕᓚᐅᖅᐳᑦ ᖃᐅᔨᓴᕐᓂᕐᒥ ᑕᐃᔅᓱᒪᓂᑐᖃᕐᒥ, ᐃᓚᖃᖅᑐᒥ 
ᓱᔪᐃᓂᐅᔪᒥ ᐱᓕᕆᓂᐅᔪᒥ ᐊᖏᓛᖑᔪᒥ ᐊᓯᔾᔨᕐᓂᐅᔪᒥ, 1950−ᒥ 1975−ᒧᑦ. ᑐᑭᓯᒃᑲᓐᓂᕈᒪᓚᐅᖅᐳᑦ ᓇᖕᒥᓂᖅ 
ᐃᓅᓯᖏᓐᓂ ᐊᒻᒪ ᑕᐃᒃᑯᓄᖓ ᐃᓅᓯᕆᔭᐅᓚᐅᖅᑐᒥ ᐊᖓᔪᖅᑳᖏᓐᓂ, ᐊᑖᑕᑦᑎᐊᒃᑯᖏᓐᓂ ᐊᓈᓇᑦᑎᐊᒃᑯᖏᓐᓂ, 
ᐊᒻᒪ ᖃᑕᙳᑎᖏᓐᓂ ᖃᖓᐅᓂᐅᔪᒥ ᐊᖏᕐᔪᐊᖅᑐᒥ ᓇᓗᓇᖅᑕᐅᓯᒪᔪᒥ ᐆᒪᔪᓄᑦ ᒪᓕᒐᐅᔪᓂ, ᐊᐅᓪᓚᖅᑎᑕᐅᓪᓗᑎᒃ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓂ, ᐃᓅᓕᓴᖅᑕᐅᓂᕐᒧᑦ ᐊᐅᓪᓚᖅᑎᑕᐅᕙᓚᐅᖅᑐᓂ, ᐊᖏᐸᓗᒃᑐᒥ ᐃᓄᒋᐊᖑᔪᓂ 
ᓅᑎᑕᐅᓂᐅᔪᓂ, ᐊᒻᒪ ᓱᕋᒃᓯᒪᔪᓂ ᐱᓕᕆᐊᖑᓂᐊᕐᓂᕋᖅᑕᐅᔪᓂ ᐃᒡᓗᖃᖅᑎᑕᐅᓂᕐᒥ ᐊᒻᒪ ᐃᖅᑲᓇᐃᔮᖃᕐᓂᕐᒧᑦ. 
ᐊᑕᐅᓯᐅᔪᒥ ᐱᓗᐊᖅᑐᒥ ᐃᕐᐱᒋᔭᐅᕐᔪᐊᖅᑐᒥ ᐊᒃᓱᕈᕐᓇᕐᓂᐅᔪᒥ ᓇᑭᙶᕐᓂᖓᓂ ᐊᒻᒪ ᐃᓱᒫᓗᓗᐊᕐᓇᑦᑐᒥ 
ᐃᖅᑲᐅᒪᓂᐅᔪᓂ ᒐᕙᒪᒃᑯᑦ ᐱᓕᕆᐊᕆᔭᖓᓂ ᓄᖑᑎᑦᑎᓂᕐᒥ ᕿᒻᒥᓂᑦ (ᐃᓄᐃᑦ ᕿᒧᒃᓯᐅᑎᖏᓐᓂ ᕿᒻᒥᓂ) ᓄᓇᓕᖕᓂᑦ. 
ᕿᒻᒦᑦ ᐅᑭᖅᑕᐅᒐᔪᓚᐅᖅᐳᑦ ᐃᓂᖅᑎᕆᙱᑦᐊᖅᖢᑎᒃ ᑲᓇᑕᒥ ᐸᓖᓯᒃᑯᓐᓂ ᐊᒻᒪ ᐊᓯᖏᓐᓂ, ᕿᒪᐃᓪᓗᑎᒃ ᐊᒥᓱᓂ ᐃᓄᖕᓂ 
ᐅᑭᐅᒃᑯᑦ ᐃᖏᕐᕋᔾᔪᑎᖃᔮᕈᓐᓃᖅᖢᑎᒃ. ᐃᓕᖅᑯᓯᐅᔪᒥ ᕿᒻᒦᑦ ᐱᓪᓚᕆᐅᓚᐅᖅᐳᑦ ᐊᖑᓇᓱᖕᓂᕐᒧᑦ ᐊᒻᒪ ᐊᐅᓪᓛᕐᓂᕐᒧᑦ, 
ᐊᒻᒪ ᐱᓐᓇᕆᔭᐅᓪᓗᑎᒃ ᐊᐃᑉᐸᕆᔭᐅᓪᓗᑎᒃ, ᐅᓇ ᐱᓕᕆᐊᖑᓂᐅᔪᖅ ᐊᒃᑐᖅᓯᓂᖃᕐᔪᐊᓚᐅᖅᐳᖅ ᖃᓄᐃᙱᑦᑎᐊᕐᓂᐅᔪᒥ 
ᑕᒪᒃᑭᓄᑦ ᐃᓄᖕᓂ ᐃᓚᒌᖑᔪᓄᑦ. ᐊᑐᖅᑕᐅᓂᑯᖓ ᓱᓕ ᐋᓐᓂᕐᓇᖅᐳᖅ ᐊᒥᓱᓄᑦ ᐃᓄᖕᓄᑦ ᕿᑭᖅᑕᓂ ᐊᕕᒃᑐᖅᓯᒪᓂᐅᔪᒥ. 

ᐊᑯᓂᒻᒪᕆᐊᓗᒃ, ᐊᒥᓱᑦ ᐃᓄᐃᑦ ᐃᓗᐃᓪᓕᕿᓚᐅᖅᐳᑦ ᓂᐱᖃᕐᓇᑎᒃ. ᐊᓯᖏᑦ ᐅᖃᓪᓚᒃᐸᓚᐅᖅᐳᑦ ᓂᙵᐅᒪᓪᓗᑎᒃ, 
ᐅᔾᔨᕈᓱᒃᖢᑎᒃ ᐊᑐᕐᓂᑯᖏᑦ ᒪᓕᒃᑑᔮᕐᓂᖓᓂ ᐊᑐᖅᑕᐅᕙᒃᑐᒥ ᐊᔪᕐᓇᓚᐅᖅᑐᒥ ᑐᑭᓯᔭᕆᐊᒃᓴᖅ, ᑭᓯᐊᓂ ᐱᒻᒪᕆᐅᓂᖓᓂ 
ᑐᑭᓯᐅᒪᓂᕐᒧᑦ ᐊᑲᐅᙱᓕᐅᕈᑕᐅᔪᓂ ᓄᓇᓕᖕᓂ ᐅᓪᓗᒥᐅᔪᒥ. ᐅᑯᐊ ᐃᒃᐱᒍᓱᖕᓂᐅᔪᑦ ᑐᕌᖅᑎᑦᑎᓚᐅᖅᐳᑦ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᓐᓂᑦ (QIA) ᐊᐱᖅᓱᕐᓂᕐᒥ ᐃᓄᑐᖃᕐᓂ 2004−ᒥ ᐊᔾᔨᒌᙱᑦᑐᓂ ᐊᑲᐅᙱᓕᐅᕈᑕᐅᔪᓂ 
ᐱᔾᔪᑎᖃᖅᑐᒥ ᓅᑎᑕᐅᓂᐅᔪᓂ ᓄᓇᓕᖕᓄᑦ. 2007−ᒥ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᓴᖅᑭᑎᑦᑎᓚᐅᖅᐳᑦ 
ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ (QTC), ᐃᓂᐅᔪᒥ ᐃᓄᐃᑦ ᒪᑐᐃᖓᑦᑎᐊᕐᓗᑎᒃ ᐅᖃᓪᓚᒍᓐᓇᕐᓗᑎᒃ ᐊᔪᕐᓇᖅᑐᓂ 
ᖃᓄᐃᓐᓂᐅᔪᓂ ᐊᕐᕌᒍᒐᓴᓂ ᑭᖑᓂᐊᒍᑦ ᒪᕐᕈᖓᓂ ᓄᓇᕐᔪᐊᒥ ᐅᓇᑕᕐᔪᐊᕐᓂᐅᔪᒥ ᐊᒻᒪ ᑐᑭᓯᐅᒪᒃᑲᓐᓂᕐᓂᕐᒥ ᖃᓄᖅ 
ᓄᓇᓕᐅᔪᑦ ᐋᖅᑭᒃᑕᐅᓚᐅᕐᓂᖏᓐᓂ ᐊᒻᒪ ᐊᑭᓪᓚᕆᖏᑦ ᐊᓯᔾᔨᕐᓂᐅᔪᓄᑦ.

ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ ᖃᐅᔨᓴᖅᑕᐅᓂᐅᔪᖅ ᒪᕐᕉᖕᓂ ᖃᓂᒌᒃᑐᓂ ᐱᔾᔪᑎᓕᖕᓂ ᖃᓄᐃᓕᐅᕐᓂᐅᔪᓂ. 
ᓯᕗᓪᓕᖅ ᑲᑎᖅᓱᐃᓂᕐᒥ ᓱᓕᔪᓂ ᐅᓂᒃᑲᐅᓯᓂ ᖃᓄᐃᓐᓂᐅᓚᐅᖅᑐᓂ ᕿᑎᐊᓂ 1950−ᒥ ᐊᒻᒪ 1975−ᒧᑦ ᐃᓄᖕᓂ 
ᐊᑐᓚᐅᖅᓯᒪᔪᓂ ᐅᕘᓇ ᐊᔪᕐᓇᖅᑐᐊᓗᖕᒥ ᐱᓕᕆᓂᐅᔪᒥ, ᐊᒻᒪᓗᑦᑕᐅᖅ ᕿᑐᕐᙵᖏᓐᓂ ᐃᖅᑲᐅᒪᐃᓐᓇᖅᑐᓂ 
ᐊᒃᓱᕉᓴᖕᓂᕆᓚᐅᖅᑕᖏᓐᓂ ᐊᖓᔪᖅᑳᖏᓐᓂ ᐊᒻᒪ ᐊᓯᖏᓐᓂ ᐃᓚᖏᓐᓂ. ᑲᒥᓴᓇ ᐃᒡᓗᓕᐅᕐᑎ ᐊᒻᒪ ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑎᒃᑯᑦ ᐃᖅᑲᓇᐃᔭᖅᑎᖏᑦ ᐊᐅᓪᓛᓚᐅᖅᐳᑦ ᑕᒪᒃᑭᓄᑦ 13−ᖑᔪᓄᑦ ᓄᓇᓕᐅᔪᓂ ᕿᑭᖅᑕᓂ ᐊᕕᒃᑐᖅᓯᒪᓂᐅᔪᒥ 
ᕿᑎᐊᓂ ᔭᓄᐊᕆ 2008−ᒥ ᐊᒻᒪ ᒪᐃ 2009−ᒧᑦ, ᐊᒻᒪ ᖃᐃᖁᔨᓪᓗᑎᒃ ᐱᔪᒪᔪᓕᒫᓂᒃ ᓄᓇᖃᖅᑎᐅᔪᓂ ᐅᖃᐅᓯᖃᕐᓂᖏᓐᓂ 
ᐃᖅᑲᐅᒪᓂᖏᓐᓂ ᐊᒻᒪ ᐃᒃᐱᒋᓯᒪᔭᖏᓐᓂ ᖃᓄᖅ ᐃᓅᓯᖏᑦ ᐊᓯᔾᔨᓚᐅᖅᓯᒪᓂᖓᓐᓂ. ᐱᓕᕆᓚᐅᕆᕗᑦ ᑐᓵᑎᑦᑎᓂᐅᔪᓂ 
ᐃᓄᖕᓄᑦ ᓄᓇᓕᐅᔪᒥ ᐋᑐᕚᒥ, ᐊᒻᒪ ᐊᑭᓖᓪᓗᑎᒃ ᐅᑎᒧᑦ ᐳᓚᕋᕐᓂᐅᔪᓂ ᑕᒪᒃᑭᓄᑦ ᓄᓇᓕᐅᔪᓄᑦ 2010 ᐱᒋᐊᕐᓂᐸᓗᐊᓂ 
ᐅᓂᒃᑳᕆᓂᕐᒥ ᓇᓂᔭᐅᓂᐅᔪᓂ ᐊᒻᒪ ᐊᐱᖅᓱᕐᓂᕐᒧᑦ ᐅᖃᐅᓯᒃᓴᐅᔪᓂ ᑐᒃᓯᕋᖅᑕᐅᔪᓄᑦ ᐊᑐᖁᔭᐅᓇᔭᖅᑐᓂ. ᐃᓚᖃᖅᖢᓂ 
ᐊᐱᖅᓱᖅᑕᐅᓂᐅᔪᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐱᓕᕆᐊᕆᓚᐅᖅᓯᒪᔭᖏᓐᓂ 2004−ᒥ, ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑏᑦ ᓱᓕᔪᓂ ᐅᓂᒃᑲᐅᓯᓕᐅᓚᐅᖅᐳᑦ 350−ᐸᓗᖕᓂ ᐃᓄᖕᓂ. ᑐᓵᑎᑕᐅᓂᐅᔪᑦ ᐱᓕᕆᐊᖑᓚᐅᖅᐳᑦ 
ᓴᖑᓴᕋᐃᓐᓂᖅᓴᐅᓪᓗᓂ ᑕᐃᒪᐃᒐᔪᒃᑐᓂ ᒪᓕᒐᑎᒍᑦ ᐱᓕᕆᐊᖑᓂᐅᕙᒃᑐᓂ, ᑭᓯᐊᓂ ᓇᓗᓇᐃᖅᓯᓂᕐᒧᑦ ᐱᓪᓚᕆᐅᓂᖓᓂ 
ᐱᓕᕆᐊᒃᓴᐅᔪᒥ, ᑲᒥᓴᓇ ᐃᒡᓗᓕᐅᕐᑎ ᐊᐱᕆᓚᐅᖅᐳᖅ ᑕᒪᒃᑭᓂ ᖁᙱᐊᕐᓂᑰᔪᓂ ᓇᓗᓇᐃᖅᓯᓂᖏᓐᓂ 
ᐅᖃᕋᔭᕐᓂᖏᓐᓂ ᓱᓕᔪᒥᒃ ᐱᐅᓂᖅᐹᖑᔪᒥ ᖃᐅᔨᒪᓂᖏᓐᓂ. ᐃᒃᐱᒍᓱᑦᑎᐊᓚᐅᕆᕗᖅ ᐃᓱᒪᓕᐊᖑᔪᒥ ᓴᓇᔭᐅᔪᒥ 
ᖃᔅᓯᐊᕐᔪᖕᓂ ᐃᓄᖕᓂ ᐊᑐᕐᓂᑯᖏᓐᓂ ᐊᓯᒧᑦ ᑕᑯᔭᐅᖁᔭᐅᙱᓐᓂᖏᓐᓂ.

ᖄᒃᑲᓐᓂᐊᒍᑦ ᐃᓕᑦᑎᓂᕐᒥ ᖃᓄᐃᓐᓂᐅᔪᓂ ᐊᒻᒪ ᐊᒃᑐᐃᓂᐅᔪᓂ ᐅᕘᓇ ᓱᓕᔪᒥᒃ ᐅᓂᒃᑲᐅᓯᓂᑦ, ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑏᑦ ᐱᔭᕇᖅᓯᓚᐅᕆᕗᑦ ᐱᔭᕆᑐᔪᒥᒃ ᐃᑦᑕᕐᓂᓴᓕᕆᓂᕐᒧᑦ ᐱᓕᕆᐊᖑᔪᒥ ᐊᒻᒪ ᐊᐱᖅᓱᓚᐅᖅᐳᑦ ᖃᓪᓗᓈᓂ 
ᐃᖅᑲᓇᐃᔭᓚᐅᖅᑐᓂ ᐊᕕᒃᑐᖅᓯᒪᓂᐅᔪᒥ ᑕᐃᑲᓂ ᐱᓕᕆᓂᐅᔪᒥ. ᐃᓚᒋᔭᐅᔪᒥ ᐃᓄᖕᓂ ᐊᐱᖅᓱᖅᑕᐅᔪᓂ ᖃᔅᓯᒐᓚᖕᓂ 
ᓄᖅᑲᖓᓕᖅᑐᓂ ᑲᓇᑕᒥ ᐸᓖᓯᐅᓚᐅᖅᑐᓂ, ᒐᕙᒪᒃᑯᓐᓂ ᐱᓕᕆᔨᕐᔪᐊᖑᔪᓂ, ᐊᒻᒪ ᐃᓕᓐᓂᐊᕐᓂᐅᔪᒥ ᖃᐅᔨᓴᖅᑎᐅᔪᓂ.

ᑕᑯᒃᓴᐅᓂᐅᔪᖅ
ᐅᓂᒃᑳᖅᑎᑦ
ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᐊᑭᓕᒃᓴᖃᖅᐳᑦ ᐊᒥᓱᓄᑦ ᐊᖑᑎᓄᑦ ᐊᒻᒪ ᐊᕐᓇᓄᑦ ᐅᐸᓚᐅᖅᑐᓂ ᑲᑎᒪᓂᐅᔪᓄᑦ ᐊᒻᒪ 
ᐊᖏᕐᕋᒥᓂᒃ ᒪᑐᐃᖅᓯᓪᓗᑎᒃ ᑐᓂᓯᓂᕐᒥ ᓱᓕᔪᒥ ᐅᓂᒃᑲᐅᓯᓂᑦ. ᐃᓄᐃᑦ ᑐᙵᓱᒃᑎᑦᑎᑦᑎᐊᓚᐅᖅᐳᑦ ᑭᓪᓕᓯᓂᐊᖅᑎᓂ 
ᓄᓇᓕᖏᓐᓄᑦ ᐊᒻᒪ ᐃᓱᒪᖅᓱᖅᖢᑎᒃ ᐅᖃᓪᓚᓚᐅᖅᐳᑦ ᐊᒻᒪ ᓱᓕᓪᓗᑎᒃ ᐃᓅᓯᖏᓐᓂ. ᐱᓯᒪᙱᒃᑯᑎᒃ ᓱᓕᔪᓂ 
ᐅᓂᒃᑲᐅᓯᓂᑦ, ᑭᓪᓕᓯᓂᐊᖅᑏᑦ ᑕᒪᒃᑭᐅᒪᔪᒥ ᑐᑭᓯᑦᑎᐊᕋᔭᓚᐅᙱᓚᑦ ᐃᓄᖕᓄᑦ ᖃᓄᐃᓐᓂᐅᔪᓂ ᑕᒪᑐᒪᓂ ᐱᓕᕆᓂᐅᔪᒥ 
ᐊᖏᕐᔪᐊᖅᑐᒥ ᓅᓐᓂᐅᔪᒥ. ᑐᓂᓯᓚᐅᕆᕗᑦ ᐃᓱᒪᑦᑎᐊᕐᓂᐅᔪᒥ ᐊᒻᒪ ᐱᐅᔪᒥ ᐅᖃᐅᓯᒃᓴᓕᐊᓂ ᐊᒻᒪ ᐃᒪᐃᖁᔨᓇᔭᕐᓂᐅᔪᓂ 
ᐱᔾᔪᑎᖃᖅᑐᒥ ᖃᓄᐃᑦᑑᓂᖏᓐᓂ ᐊᑐᖁᔭᐅᓇᔭᖅᑐᓂ ᖁᕝᕙᖅᓴᐃᓇᔭᖅᑐᒥ ᓴᐃᒻᒪᖃᑎᒌᖕᓂᐅᔪᒥ ᐃᓄᖕᓂ ᐊᒻᒪ 
ᒐᕙᒪᐅᔪᓄᑦ. ᑕᒪᒃᑭᐅᒪᔪᒥ ᑎᑎᕋᖅᓯᒪᓂᐅᔪᒥ ᐃᓄᖕᓂ ᐃᓚᓕᐅᔾᔭᐅᓯᒪᕗᖅ ᑎᑎᕋᖅᓯᒪᓂᐅᔪᒥ ᐅᓂᒃᑳᖅᑎᓂ ᕿᑭᖅᑕᓂ 
ᓱᓕᔪᒥᒃ ᑭᓪᓕᓯᓂᐊᖅᑏᑦ ᐃᑭᐊᖅᑭᕕᖓᓐᓂ.

ᐃᑦᑕᕐᓂᓴᓕᕆᓂᕐᒧᑦ ᑎᑎᖅᑲᖁᑕᐅᔪᓂ ᐊᒻᒪ ᐅᖃᓕᒫᒐᓕᐊᓂ
ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ ᖃᐅᔨᓴᕐᓂᐅᔪᒥ ᑲᑎᙵᔪᓂ ᑲᑎᖅᓱᐃᓚᐅᖅᐳᑦ ᐊᒻᒪ ᕿᒥᕐᕈᓪᓗᑎᒃ ᐊᑐᐃᓐᓇᐅᔪᒥ 
ᐃᑦᑕᕐᓂᓴᓕᕆᓂᕐᒥ ᐊᒻᒪ ᒪᕐᕈᖓᓂ ᓇᑭᙶᕐᓂᐅᔪᒥ ᐱᓕᕆᓂᐅᔪᒥ ᑕᐅᑐᒃᑕᑐᐊᖃᑲᐃᓐᓇᕐᓂᐅᔪᒥ, 1950−ᒥ 1975−ᒧᑦ. 
ᐅᓇ ᐃᓚᖃᓚᐅᖅᐳᖅ ᖃᐅᔨᓴᕐᓂᐅᔪᓂ ᐊᑑᑎᓕᖕᓂ ᑎᑎᖅᑲᖁᑕᐅᔪᓂ ᐅᖃᓕᒫᒐᖃᕐᕕᖕᒥ ᐊᒻᒪ ᐃᑦᑕᕐᓂᓴᓕᕆᓂᕐᒧᑦ 
ᓄᓇᑦᓯᐊᕐᒥ, ᑲᓇᑕᒥ ᐸᓖᓯᒃᑯᓐᓂ, ᓂᐅᕕᖅᑎᒃᑯᓐᓂ (Hudson’s Bay Company), ᐊᒻᒪ ᐋᖕᓕᑲᓂ ᐊᒻᒪ ᐃᒃᓯᕋᕐᔪᐊᒃᑯᓐᓂ 
ᑎᒥᖁᑕᐅᔪᓂ. ᑕᐅᓴᓐ−ᒐᓚᖕᓂ ᑎᑎᖅᑲᖁᑕᐅᔪᓂ ᖃᕋᓴᐅᔭᒃᑰᖅᑎᑕᐅᓚᐅᖅᐳᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ 
ᖃᐅᔨᓴᖅᑕᐅᓂᕐᒧᑦ ᑎᑎᕋᖅᓯᒪᔪᓂᒃ ᖃᐅᔨᓴᖅᑕᐅᓯᒪᔪᓂ ᑲᑎᖅᓱᖅᑕᐅᓂᐅᔪᓂ.

ᓄᓇᙳᐊᑦ
ᓄᓇᙳᐊᑦ ᑐᓂᓯᕗᑦ ᐱᒻᒪᕆᐅᔪᓂ ᐅᓂᒃᑳᕆᓯᒪᓂᐅᔪᓂ ᖃᓄᖅ ᐃᓄᐃᑦ ᐃᓅᕙᓚᐅᕐᓂᖏᓐᓂ ᐊᒻᒪ ᐊᑐᖅᖢᑎᒃ ᓄᓇᕗᒻᒥ 
ᐊᕙᓗᓯᒪᔪᒥ ᒫᓐᓇᐅᔪᒥ−ᐅᓪᓗᒥᒥ ᓄᓇᓕᖏᓐᓂ. ᐅᑯᐊ ᓄᓇᙳᐊᑦ ᐊᖏᕐᓂᖃᙱᓚᑦ ᑕᐃᒪᐃᒐᔪᒃᑯᒥ ᐃᓱᒪᒋᔭᐅᓂᐅᔪᒥ 
ᖃᓪᓗᓈᑦ ᓄᓇᖓᓐᓂ ᐅᑭᐅᖅᑕᖅᑐᑦ “ᐃᓄᖃᙱᓐᓂᖓᓂ.” ᖄᒃᑲᓐᓂᐊᒍᑦ ᑕᑯᒃᓴᐅᑎᑦᑎᓂᕐᒥ ᐃᓂᐅᔪᓂ ᐃᓚᒌᑦ 
ᓄᓇᒋᕙᒃᑕᖏᓐᓂ, ᐅᓂᒃᑳᕆᓂᐅᔪᒥ 1900−ᖏᓐᓂ ᓄᓇᙳᐊᓂ ᐃᓚᖃᖅᐳᖅ ᐃᓂᐅᔪᒥ ᐊᑎᖏᓐᓂ ᓇᓗᓇᐃᖅᓯᔪᒥ 
ᖃᓄᖅ ᐃᓄᐃᑦ ᖃᐅᔨᒪᓂᖏᓐᓂ ᐊᒻᒪ ᐊᑐᖅᐸᓚᐅᕐᓂᖏᓐᓂ ᓄᓇᒥ, ᓴᓂᓕᐊᓂ ᐊᐅᓪᓛᖅᐸᖕᓂᖏᓐᓂ ᐊᖅᑯᑎᖏᓐᓂ, 
ᐊᒻᒪ ᐱᐅᓛᖑᔪᓂ ᐃᓂᐅᔪᓂ ᐊᖑᓇᓱᒡᕕᐅᕙᒃᑐᓂ. ᑕᐃᒪᐃᑦᑐᒥ ᑐᓴᒐᒃᓴᓂ ᐋᖅᑭᒃᑕᐅᕙᓪᓕᐊᓕᓚᐅᖅᐳᖅ ᐸᐃᑉᐹᑎᒍᑦ 
1840 ᓯᕗᓂᐊᓂ. ᑭᓯᐊᓂ, ᐃᓚᖏᓐᓂ ᑕᒪᒃᑭᐅᒪᓛᖑᔪᒥ ᓄᓇᙳᐊᓂ ᑕᐃᒃᑯᐊ ᓴᖅᑭᑎᑕᐅᓯᒪᔪᓂ ᐃᓄᖕᓂ ᐃᓄᐃᑦ ᓄᓇᒥ 
ᐊᑐᖅᑕᐅᓂᖓᓄᑦ ᐊᒻᒪ ᐃᓄᖃᕐᓂᖓᓂ ᐱᓕᕆᐊᒃᓴᐅᔪᒥ (1976) ᐊᒻᒪ ᓄᓇᕗᒻᒥ ᓄᓇᙳᐊᖑᔪᒥ (1992).

ᖄᒃᑲᓐᓂᐊᒍᑦ ᑐᓴᒐᒃᓴᐃᑦ (2024 ᑎᑎᕋᖅᓯᒪᓂᐅᔪᖅ)
ᐅᓂᒃᑳᓕᐊᑦ ᑎᑎᕋᖅᑕᐅᒋᐊᙵᓚᐅᖅᑐᑦ 2010−ᒥ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ ᐅᕘᓇ ᑎᓕᐅᕆᔭᐅᓂᖓᓂ 
ᔭᐃᒥᓯ ᐃᒡᓗᓕᐅᕐᑎ, ᑲᒥᓴᓇ, ᐊᒻᒪ ᒫᑕᓕᓐ ᕆᐊᑦᕘᓐ, ᐃᓱᒻᒥᖅᑐᐃᔨ, ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ. ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑦ ᐱᓕᕆᐊᒃᓴᐅᔪᒧᑦ ᐊᐅᓚᑦᑎᔨᐅᔪᑦ 2013−ᒥ ᐅᑯᐊᖑᓚᐅᖅᐳᑦ ᐸᑕᓂ ᔅᑳᑦ, ᓇᕙᕋᓇ ᐸᕗᕆᑦᔅ, ᐊᒻᒪ 
ᓵᓐᑐᕋ ᖃᐅᓐᓇᖅ.

ᓯᕗᓪᓕᐅᓪᓗᑎᒃ ᑎᑎᕋᖅᑎᐅᔪᑦ ᑕᒪᒃᑭᒐᓚᖕᓂ ᐅᓂᒃᑳᓕᐊᖑᔪᓂ ᐅᑯᐊᖑᓚᐅᖅᐳᑦ ᔫᓕ ᕼᐃᐊᕆᔅ, Contentworks Inc. 
ᐊᒻᒪ ᕕᓕᑉ ᐱ. ᒎᓪᑦᕆᖕ, Ph.D. ᑎᑎᕋᕐᓂᕐᒧᑦ ᐊᒻᒪ ᖃᐅᔨᓴᕐᓂᕐᒧᑦ ᐃᑲᔪᖅᓱᐃᓂᐅᔪᒥ ᑐᓂᔭᐅᓚᐅᖅᐳᖅ ᔫᓐ ᐹᑦ ᒥᓗᕐ, ᕗᕌᓐᓯᔅ 
ᓚᕙᒃ, ᕋᐃᔭᓐ ᓵᑯᓪᑎᓐ, ᕗᐹᖕᒃ ᔭ. ᑕᔅᑐᕐ, ᐋᓇ ᒋᐅᓪᒧᕐ, ᐋᓕᔅ ᒐᓚᐃᔅ, ᑎᕇᓴ ᐃᐊᑯᐸᓕ, ᓇᑖᓴ ᒧᐊᕆᓴᓐ, ᓕᓐᑕ ᕌᑦᕗᑦ ᐊᒻᒪ 
ᐳᕋᐃᔭᓐ ᑳᒧᕆᓐ. 

ᐃᓄᒃᑎᑑᕆᔭᐅᓂᖓᓂ ᑲᑎᙵᓂᐅᔪᑦ ᐅᓂᒃᑳᓕᐊᓄᑦ ᑎᑎᕋᖅᑕᐅᔪᓄᑦ 2013−ᒥ ᐃᓚᖃᓚᐅᖅᐳᑦ ᔭᐃ ᐊᕐᓇᒃᑲᖅ, ᒪᓕ ᑰᓕ, 
ᔪᓕᐊ ᑕᒻᓴᓴᓐ, ᕗᕌᓂᑲ ᑑᕗᕐ, ᐃᓕᓴᐱ ᐃᑭᓪᓗᐊᖅ, ᐃᒪᓕ ᐃᕐᓂᖅ, ᑕᐃᕕᑦ ᔪᐊᓇᓯ, ᓕᐅᓂ ᑲᑉᐱ, ᐳᔾᔪᑦ ᑯᓱᒐᖅ, ᓃᓇ ᑑᑑ, 
ᐊᒻᒪ ᐸᓛᓐᑎᓇ ᑐᓗᒑᕐᔪᒃ. 

ᐱᓕᕆᓂᐅᔪᒥ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ ᐊᔪᕐᓇᕋᔭᓚᐅᖅᐳᖅ ᑮᓇᐅᔭᑎᒍᑦ ᐃᑲᔪᖅᓱᐃᓂᖃᓚᐅᙱᒃᑯᓐᓂ 
ᐅᑯᓇᓂ ᑲᑐᔾᔨᖃᑎᒌᖑᔪᓂ: ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ; ᓄᓇᕗᒻᒥ ᑐᙵᕕᒃᑯᑦ; ᒪᑭᕕᒃ ᑎᒥᖁᑕᐅᔪᑦ; ᐅᐊᓪᑐᕐ ᐊᒻᒪ 
ᑕᖕᑲᓐ ᒍᐊᑕᓐ ᑐᙵᕕᐅᔪᒥ; ᕘᖅᑎᐊ; ᐃᓄᐃᑦ ᖃᖓᑕᓲᖓ; ᐅᓈᓕᒃ ᖃᖓᑕᓲᖅᑏᑦ; ᑭᐊᓐ ᐳᐊᕆᒃ ᖃᖓᑕᓲᖅᑏᑦ ᓕᒥᑎᑦ.



27ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᒡᓗᓕᒃ ᓄᓇᓕᖕᓂ ᐊᑐᖅᑕᐅᓂᑯᓂ

ᐅᓂᒃᑳᓕᐊᓂ ᑲᑎᖅᓱᐃᓯᒪᓂᐅᔪᑦ
ᐃᓗᓯᑦᑎᒍᑦ ᖃᓄᐃᓐᖏᓯᐊᕐᓂᖅ 
1950-1975

ᑭᓪᓕᓯᓂᐊᖅᑏᑦ 
ᑭᖑᓪᓕᐹᕐᓯᐅᑎᒋᓪᓗᒋᑦ 
ᐅᓂᒃᑳᖏᑦ: ᑲᔪᓯᑎᑦᑎᓂᖅ 
ᓴᐃᒻᒪᖃᑎᒌᓐᓂᕐᒥ

ᕿᒥᕐᕈᔭᐅᓂᖏᑦ ᐸᓖᓯᒃᑯᑦ ᐊᒻᒪᓗ 
ᐃᓄᐃᑦ ᕿᒻᒦᔭᖅᑕᐅᓂᖏᑕ 
ᒥᒃᓵᓄᑦ ᐅᓂᒃᑳᑦ

ᐃᒃᐱᐊᕐᔪᒃ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᑲᖏᖅᑐᒑᐱᒃ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᐊᐅᓱᐃᑦᑐᖅ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᐃᒡᓗᓕᒃ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᐃᒡᓗᓕᕆᓂᖅ ᐃᒡᓗᓕᕆᔨᑦ 
ᕿᑭᕐᑖᓗᖕᓂ 1950-1975

ᐃᓕᓐᓂᐊᕐᓂᖅ ᕿᑭᖅᑖᓗ  
1950-1975

ᐃᖃᓗᐃᑦ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᑭᒻᒥᕈᑦ ᓄᓇᓕᖕᓂ ᐊᑐᖅᑕᐅᓂᑯᓂ, 
1950-1975

ᑭᙵᐃᑦ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᓅᒋᐊᕐᓂᖏᑦ ᐃᓄᐃᑦ ᐃᓅᓯᖏᑦᑕ 
1950-1975

ᐱᐅᓯᐅᓯᒪᔪᖅ ᐸᓖᓯᓄᑦ 
ᕿᑭᖅᑖᓗᒻᒥ 1950-1975

ᐸᖕᓂᖅᑑᖅ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᐱᕙᓪᓕᐊᔪᓕᕆᓂᖅ 
ᒪᑭᒪᔾᔪᑎᔅᓴᓕᕆᓂᖅ ᕿᑭᖅᑖᓗᒻᒥ 
1950-1975

ᒥᑦᑎᒪᑕᓕᒃ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᕿᑭᖅᑕᕐᔪᐊᖅᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᕿᒻᒦᑦ 1950-1975

ᖃᐅᓱᐃᑦᑐᖅ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᓴᓂᑭᓗᐊᖅ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᓴᓂᕋᔭᒃ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᐃᓱᒪᒋᐊᓐᖓᐅᑎᖏᑦ 
ᑲᓇᑕᒥ ᓵᓚᖃᑖᖅᑲᕐᓂᕐᒥᑦ: 
ᒐᕙᒪᒃᑯᑦ ᐊᖏᔪᖅᑲᐅᑎᑦ 
ᐱᔪᓐᓇᐅᑎᖃᖅᑐᑎᒃ ᐊᒻᒪᓗ 
ᕿᑭᖅᑖᓗᒻᒥ

ᐊᒥᓱᓂ ᐊᕐᕌᒎᔪᓂ, ᐃᓄᐃᑦ ᐃᓄᑐᖃᐃᑦ ᕿᑭᖅᑕᓂ (ᕿᑭᖅᑖᓗᖕᒥ) ᐊᕕᒃᑐᖅᓯᒪᓂᐅᔪᒥ ᐸᒡᕕᓵᕆᔭᐅᓂᖏᓐᓂ 
ᐃᓗᑐᔪᒥ ᐃᔨᖅᓯᒪᓂᐅᔪᒥ ᔭᒐᐃᓂᐅᔪᒥ ᐃᖅᑲᐅᒪᓪᓗᑎᒃ ᖃᓄᖅ ᐃᓅᓯᖏᑦ ᐊᓯᔾᔨᓚᐅᕐᓂᖏᓐᓂ ᐊᕐᕌᒍᒐᓴᓂ 
1950 ᑭᖑᓂᐊᓂ. ᐱᔾᔪᑎᖃᖅᑐᓂ ᐅᓂᒃᑳᓕᐊᓂ ᐊᒻᒪ ᐊᓯᐊᒎᖅᑐᓂ ᖃᐅᔨᓴᖅᑕᐅᓂᐅᔪᓂ ᐆᒥᖓ ᑲᑎᙵᓂᐅᔪᒥ 
ᕿᒥᕐᕈᕗᖅ ᐱᔾᔪᑎᖃᖅᑐᓂ ᓴᖅᑭᓚᐅᖅᑐᓂ ᐱᓕᕆᑎᓪᓗᒋᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ. 
ᐱᒋᐊᓚᐅᖅᑐᒥ ᑐᑭᓯᒋᐊᕐᓂᕐᒥ ᖃᐅᔨᒐᓱᖕᓂᐅᔪᒥ ᑐᖁᕋᐃᓂᐅᔪᒥ ᕿᒧᒃᓯᐅᑎᓂ ᕿᒻᒥᓂᑦ ᕿᓚᒻᒥᐅᔪᒥ 
ᐱᕈᓚᐅᖅᐳᖅ ᐃᓚᖃᕐᓂᖓᓂ ᐊᓯᖏᓐᓂ ᐊᑐᖅᑕᐅᓂᑯᓂ ᑲᒪᓇᖅᑐᓂ ᐱᖅᑯᓯᕆᙱᑕᓄᑦ ᐱᐅᓯᖃᓕᖅᑎᑕᐅᓂᕐᒥ 
ᐊᓯᔾᔨᕐᓂᐅᔪᓂ.

ᑲᒥᓴᓇ ᔭᐃᒥᓯ ᐃᒡᓗᓕᐅᕐᑎᐅᑉ ᑭᖑᓪᓕᖅᐹᖑᔪᒥ ᐅᓂᒃᑳᓕᐊᖓ, ᑕᐃᒎᓯᓕᖕᒥ ᑎᑭᐅᑎᓂᖅ ᓴᐃᒻᒪᖃᑎᒌᖕᓂᕐᒥ, 
ᐊᒻᒪ 22−ᖑᔪᓂ ᐃᓚᒋᔭᐅᔪᓂ ᐱᔾᔪᑎᖃᖅᑐᓂ ᐊᒻᒪ ᑕᐃᔅᓱᒪᓂᑐᖃᖅ ᐅᓂᒃᑳᓕᐊᓂ ᑎᑎᕋᖅᑕᐅᔪᓂ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖑᔪᓂ ᐃᓄᒃᑎᑐᑦ ᐊᒻᒪ ᖃᓪᓗᓈᑎᑐᑦ ᓄᕕᓯᕗᖅ ᑕᑯᒃᓴᐅᓂᐅᔪᒥ ᓱᓕᔪᒥᒃ ᐅᓂᒃᑲᐅᓯᓂᑦ ᐊᒻᒪ 
ᑎᑎᖅᑲᖁᑕᐅᔪᓂ ᑲᑎᖅᓱᖅᑕᐅᔪᓂ ᑕᐃᑲᓂ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ ᒪᓕᒃᑐᒥ 1950-1975−ᒧᑦ 
ᐱᓕᕆᓂᐅᔪᒥ.


